
Аслӑ Сталин.

Аслӑ Сталин ҫулпуҫа ырласа 
Тав тӑватпӑр, чӗререн юратса.
Ҫакӑ чаплӑ пурнӑҫа, ӗмӗре 
Туса пачӗ тӑрӑшса вӑл пире.
Пӗтӗм халӑх, пӗтӗм ҫын халь ӑна 
Пирӗн тус, учитель тет кӑмӑлтан.
Аслӑ Сталин пирӗн тус, ҫут хӗвел, 
Аслӑ Сталин пирӗн тус, ҫут телей.

В. И. Ленин мӗнле вӗреннӗ.
( Л е н и н ӑ н  а ч а  ч у х н е х и  п у р н ӑ ҫ ё  ҫ и н ч е н  ҫ ы р н ӑ

к а л а в с е н ч е н . )

Г имназин пӗрремӗш класне Володя 
тӑхӑр ҫул ҫурӑра вӗренме кӗнӗ.

Володя вӗренме юратнӑ, вӑл питӗ лайӑх 
вӗреннӗ. Пултарулӑхӗ унӑн пысӑк пулнӑ. 
Аслӑ пиччепе аппана вӗрентнӗ пекех, атте 
ӑна тимлӗн вӗренме хӑнӑхтарнӑ. Унӑн 
учителӗсем ҫапла каланине астӑватӑп.

— Урок вӑхӑтӗнче тимлӗн итлесе тӑн- 
ласа ларни Володьӑна питӗ пулӑшать,— 
тетчӗҫ вӗсем. Питех те пултаруллӑскер 
вӑл класра урока лайӑх ӑнланса юлатчӗ 
те, килте вара класра вӗреннине унӑн 
кӑштах аса илме кӑна тиветчӗ.

Гимназирен таврӑнсан, Володя урок- 
сенче мӗн вӗренни ҫинчен, хӑйӗнчен 
ыйтнисем ҫинчен, мӗнле ответ панисем 
ҫинчен ашшӗне каласа паратчӗ.

Предметсем, паллах, улшӑнса пыратчӗҫ, 
анчах паллӑсем яланах пӗр пекчӗ: яланах 
пӗр паллӑ — п и л л ӗ к  пулатчӗ.

А. Улъянова.

Щ к у л а.

Хӗвел йӑл-йӑл кулчӗ, 
пӑхрӗ кантӑкран. 
Ванюка вӑл курчӗ, 
саврӗ кӑмӑлтан. 
Тӑхӑнчӗ, тумланчӗ 
Ванюк васкаса, 
шкулалла чуптарчӗ 
савӑнса, кулса.

Сӑвва пӑхмасӑр калама вӗренӗр.



Ш кула каймалли тата шкултан 
таврӑнмалли ҫул.

Манӑн шкула каймалли’ ҫул: 
кил, урам, уй хапхи, хир, арман пӗви, 
шыв арманӗ, ял, шкул.

Манӑн шкултан таврӑнмалли ҫул: 
шкул, ял, шыв арманӗ, арман пӗви, хир, 
уй хапхи, урам, кил.

Эсир те хӑвӑрӑн шкула каймалли тата шкултан 
таврӑнмалли ҫул ҫинчен каласа парӑр: хӑвӑр ҫул ҫинче 
тӗл пулакан вырӑнсемпе япаласене анчах асӑнӑр.

Пирӗн класс.

Ванюк шкултан таврӑнчё те каласа 
парать:

Пирӗн класс пысӑк та ҫутӑ.
Стенасем ҫинче илемлё рамкӑсене выр- 

наҫтарнӑ портретсем ҫакӑнса тӑраҫҫӗ. Вӗ- 
сем пирӗн ҫулпуҫӗсен— Ленинпа Сталинӑн 
портречӗсем.

Класра виҫӗ рет партӑсем лартса тухнӑ. 
Вӗсем вӗр-ҫӗнӗ, куҫкӗски пек йӑлтӑрта- 
таҫҫӗ.

Партӑсем умӗнче сӗтел ларать.
Сӗтел умӗнче учительница валли пукан 

ларать.
Чӳречесем ҫинче чечексем питӗ нумай, 

ещӗкре чӑрӑш ӳсет.



Чӳречесем класра пысӑк, вӗсенчен час- 
часах хӗвел йӑлтӑртатса пӑхать.

Эпӗ хамӑр класа тата хамӑр шкула 
юрататӑп.

Ванюка хӑйӗн шкулӗнче мӗн-мӗн кӑмӑла килет?
Хӑвӑр класс ҫинчен каласа парӑр.

Шкул ачине кирлӗ япаласем.

Сашук ашшӗ виҫӗ тетрадь, кӗнеке, икӗ 
кӑранташ, ручка, сумка тата пенал илнӗ. 
Ҫаксене пурне те вӑл Сашука панӑ та 
ҫапла каланӑ: „Ывӑлӑм! ҫак япаласемпе
всӗ шкула ҫӳрӗн“,— тенӗ.

Сашукӑн шкула кайма мӗнле япаласем пур?
Санӑн шкулта вӗренме кирлӗ мӗнле япаласем пур?
Тата мӗнле япаласем кирлӗ пек сана?-
Вӗренме кирлӗ япаласене хут ҫине ӳкерӗр те кашни 

ӳкерчӗк айне япалан ятне ҫырса хурӑр.

Кашни япала хӑй вырӑнӗнче пулмалла.

Ваҫҫа ирхине, ыйхӑран вӑрансан, яланах 
хӑйӗн япалисене шыраса хӑшкӑлать. Пӗр 
чӑлхи унӑн тенкел ҫинче, тепри сӗтел 
айӗнче. Хӑрах кӑҫатти кровать айӗнче, 
хӑраххи кӑмака ҫинче. Кашни ир ҫапла 
хӑй япалисене шыра-шырах вӑхӑта иртте- 
рет Ваҫҫа. Вара тепӗр чухне урока та 
ӗлкӗреймест.

К. Уишнский.



Класра мӗнле лармалла.
(К а л а ҫ у. )

Тухтӑр класа ҫакӑн пек 
картина ҫакрӗ те каларӗ: 

— Картина ҫине пӑхӑр: 
класра ҫырнӑ чухне ҫапла 
ларас пулать.

Вара ҫурӑм курпунлан- 
масть.

Хулпуҫҫисем тӳрӗ тӑра- 
кан пулаҫҫӗ.

Сывласса та лайӑх, тулли кӑкӑрпа 
сывлама май пур.

Шутламалли вӑйӑ.

Пӗрре — пӗрел, ҫиччӗ — ҫилме,
иккӗ —  икел, саккӑр — салма,
виҫҫӗ — виҫел, тӑххӑр — тӑрна,
тӑваттӑ —  тӑваткал, вуннӑ — ятне туннӑ!
пиллӗк — пилеш, — Ҫӗнӗрен!
улттӑ — улма, Шутламалла вуннӑн!

Чӑн-чӑн юлташ.

Петӗрӗн икӗ юлташ пур — Ваҫҫа тата 
Сергей. Пурте вӗсем пӗрремӗш класра 
вӗренеҫҫӗ.

Учительница вӗсене килте пӗр калав 
вуласа тухма тата пӗр задача шутласа 
килме хушнӑ.

Петӗр калавне вуласа тухнӑ, анчах 
задачине туман.

Тепӗр ирхине вӑл шкула пынӑ та 
юлташӗсенчен пулӑшу ыйтнӑ.

Ваҫҫа ӑна хӑй тетрадьне парать те 
калать:

—  Ме. ҫырса ил эсӗ ответне, манӑн 
тӗрӗс,—тет.

Сергей калать:
— Ан ҫырса ил, Петӗр. Эпӗ сана^ 

ӑнлантарса парӑп, вара эсӗ задачӑна хӑвах 
тӑвӑн,—тет.

Эсир кама чӑн-чӑн юлташ тесе шутлатӑр —  
Ваҫҫана е Сергее?

Мӗн пирки?

Хӗлип.
(Ч ӑ н п у л н и . )

I.

Пӗр ача пурӑннӑ. Вӑл Хӗлип ятлӑ пул- 
нӑ. Пӗрре ачасем пурте шкула кайнӑ. 
Хӗлип ҫӗлӗкне илнӗ те шкула кайма тӑнӑ. 
Анчах амӑшӗ унтан ыйтать: „Хӗлип, ӑҫта 
кайма пуҫтарӑннӑ ҫак эсӗ?“—тет.— „Шку- 
л а “,—тет ачи.— „Эсӗ халь пӗчӗккӗ-ха, ан



кай!“— тенӗ те амӑшӗ ӑна шкула яман. 
Ачасем шкула кайнӑ. Ашшӗ унӑн ун чухне 
вӑрманта пулнӑ, амӑшӗ ӗҫлеме кайнӑ. 
Пӳртре пӗр Хӗлип тата кӑмака ҫинче выр- 
такан асламӑшӗ ҫеҫ тӑрса юлнӑ. Хёлипе 
пӗччен килте ларма кичем. Асламӑшӗ 
ҫывӑрса кайнӑ. Хӗлип ҫӗлӗкне шырама 
пуҫларӗ. Хӑйӗнне тупаймарӗ, ашшӗн кив 
ҫӗлӗкне тӑхӑнчӗ те шкула тухса утрӗ.

Шкулӗ ял хыҫӗнче пулнӑ. Хӗлип хӑйсен 
урамӗ тӑрӑх пынӑ чухне ӑна йытӑсем 
тивмен — вёсем ӑна палланӑ. Анчах, урӑх 
урама ҫитсен, Жучка сиксе тухрӗ, вӗрсе



ячӗ. Жучка хыҫҫӑн Улай ятлӑ пысӑк 
йытӑ сиксе тухрӗ. Хӗлип тарма тытӑнчӗ, 
йыттисем — ун хыҫҫӑн. Хӗлип кӑшкӑрма 
пуҫларӗ, такӑнса ӳкрӗ. Пӗр ҫын тухрӗ, 
йытӑсене хӑваласа ячӗ те ыйтать: „Аҫта 
эсӗ, шӗврешке, пёчченех чупатӑн?“—тет. 
Хӗлип нимӗн те чӗнмерӗ, малалла питӗ 
хытӑ чупса кайрӗ.

II.

Вӑл шкул патне чупса ҫитрӗ. Алкум 
вӗҫӗнче никам та ҫук, шкулта ачасем 
кӗрлени илтӗнет. Хӗлип шикленсе илчӗ: 
„Е учитель мана хӑваласа ярсан?“ — Вӑл 
нимӗн тӑва пӗлмест, шухӑша кайрӗ. Каял- 
ла каяс — каллех йытӑ тулласа тӑкать, 
шкула кӗрес — учительтен хӑрать. Шкул 
ҫуммипе хӗрарӑм витрепе пырать. Вӑл 
ачана: „Пурте вӗренеҫҫӗ, эсӗ кунта мӗн 
туса тӑратӑн?“—терӗ. Хӗлип шкула кӗрсе 
кайрӗ. Ҫенӗкре вӑл ҫӗлӗкне хыврӗ те 
алӑка уҫрӗ. Класра ачасем туп-тулли. 
Варринче учитель ҫӳрет.

— Эсӗ мӗн кӗмесӗр тӑратӑн? — терӗ 
вӑл, Хӗлип еннелле ҫаврӑнса. Хӗлип ҫӗ- 
лӗкне тытнӑ та нимӗн те шарламасть.— 
„Кам вара э с ӗ ? “—Хӗлип чӗнмест.— „Чӗл- 
хесӗр-им эс ӗ ? “— Хӗлип ҫав тери хӑраса 
кайнӑ, калаҫма та пултараймасть.

11



— Калаҫассу килмест пулсан, киле кай 
эппин.

Хӗлипӗ тем пекех калаҫӗччӗ, анчах унӑн 
хӑранипе пырӗ типсех ларнӑ. Вӑл учитель 
ҫине пӑхрӗ те йӗрсе ячӗ. Вара учитель 
ӑна шеллерӗ. Вӑл ӑна пуҫӗнчен ачашласа 
илчӗ, ачасенчен ку кам ачи иккенне ыйтса 
пӗлчӗ.

— Вӑл Хӗлип, Кӗҫтенкки шӑллӗ; вӑл 
тахҫанах шкула килесшӗн, анчах амӑшӗ. 
ямасть ӑна, вӑл халь шкула вӑрттӑн кил- 
нӗ,—терӗҫ ачасем.
12



— Ну, кӗрсе лар пиччӳпе юнашар, сана 
шкула яма аннӳпе калаҫса пӑхӑп,—терӗ 
учитель.

Учитель Хӗлипе саспаллисем кӑтартать. 
Хӗлипӗ вёсене тахҫанах паллать-ха, вулама 
та кӑшт пӗлет.

— Ну-ка, саспаллисем хурса, хӑвӑн ятна 
ту-ха.

— Хӗ-хӗ-ле-и-лип.
Пурте кулса ячӗҫ.— „Маттур,—терӗ учи- 

тель.— Кам сана вулама вӗрентнӗ-ха?“
Хӗлип хӑюлланса кайрӗ те калать: „Кӗҫ- 

тенкки! Эпӗ маттур, эпӗ тӳрех пурне те 
ӑнлантӑм, эпӗ пултаратӑп!“— тет.

Учитель ӑна пӳлчӗ те:— „Эсӗмухтанма 
тӑхта-ха, малтан вӗрен“,— терӗ.

Ҫавӑнтан вара Хӗлип ачасемпе пӗрле 
шкула ҫӳреме тытӑнчӗ.

Л. Толстой.

Хӗлип мӗншӗн шкула каясшӑн пулнӑ?
Хӗлип вӗренесшӗн пулни мӗнтен курӑнать?
Хӗлип учителе хӑй ҫинчен мӗн-мӗн каласа панӑ?

Хӑвӑр чи малтан шкула пыни ҫинчен каласа парӑр?



Пирӗн ҫемье.
Пирӗн ҫемьере пилӗк ҫын: атте, анне, 

пичче, эпӗ тата манӑн йӑмӑк. Атте кол- 
хозра бригадирта ӗҫлет. Анне ӗне фер- 
минче ӗҫлет. Пичче тӑваттӑмӗш класра 
вӗренет. Эпӗ пӗрремӗш класра вӗренетӗп. 
Йӑмӑк шкула ҫӳремест, вӑл пиллӗкре ҫеҫ-ха.

Аттепе пичче мана час-часах урока 
хатӗрленме пулӑшаҫҫӗ. Эпӗ те вӗсене 
пулӑшатӑп: путексене пӑхатӑп тата
ытти ҫӑмӑл ӗҫсене тӑватӑп.

Хӑвӑр ҫемье ҫинчен каласа парӑр.

Пуринчен те лайӑх.
Урамра, халӑх хушшинче ҫӳресе, пӗчӗк 

ҫеҫ хӗрача аташса кайнӑ. Унталла та 
кунталла чупкалать, йӗрет, кӑшкӑрать, 
амӑшне шырать. Ҫынсем унтан ыйтаҫҫӗ: 
— „Мӗнлескер вара санӑн аннӳ?“— теҫҫӗ. 
„Пӗлместӗр-имэсир? Манӑнанне пуринчен 
те лайӑххив,—тет хӗрача ёсӗклесе.

Л . Толстой.

Амӑшӗпе ачисем.

Кам сире юратать, 
кам сире ачашлать, 
куҫ хупмасӑр ларать 

каҫхине, 
хӗлӗн-ҫӑвӗн ӗҫлет, 
ӗҫтерет-ҫитерет?
— Вӑл пирӗн юратнӑ анне? 
Кам сӑпка сиктерсе 
юрӑпа йӑпатать
е юмах юптарать 

хӑш чухне?
Кам сире юратса 
теттесем те парать?
—  Вӑл пирӗн юратнӑ анне!



Ӳркенсен, алхассан, 
хушнине тумасан, 
сирӗншӗн кам йёрет 

ун чухне?
Кам сире ӳкӗтлет, 
кам сире вӗрентет?
— Ҫавах, пирӗн юратнӑ 

аннех!

Ҫак сӑвӑра кам ҫинчен ҫырнӑ?
Амӑшӗ ачисене мӗнле пӑхса ӳстерет?

Каласа парӑр: Эсир килтисене мӗнле пулӑшатӑр? 
Пӳрт-ҫурта пуҫтарма, савӑт-сапа ҫума мӗнле пулӑшатӑр? 
Анкартинче, пахчара, хирте мӗн тӑватӑр?

Манӑн анне.
( В ё р е н е к е н  х ё р а ч а  к а л а с а  п а н и . )

Манӑн анне колхоз ферминче ӗҫлет, 
«несем пӑхать. Выльӑх-чӗрлӗх ӗрчетмелли 
плана ҫулсерен ирттерсе тултарнӑшӑн ӑна 
кашни ҫулах ӗҫкунӗсем хушса параҫҫӗ.

Кӑҫал аннене хисеп грамоти пачӗҫ. 
Грамота панӑ кунне пирӗн пата хӑнасем 
пуҫтарӑнчӗҫ, пурте аннене саламларӗҫ.

Аннепе чухне яланах лайӑх, хаваслӑ. 
Пирӗн килте вӑл хӗвел пекех.

Анне пире ӗҫчен пулма вӗрентет. Эпӗ 
шкултан начар паллӑ илсе таврӑнсан е 
хам япаласене пӳртре сапаласа пӑрахсан,
16



вӑл ман ҫине тинкерсе пӑхать те, мана 
намӑс пулать.

Анне мана ҫапла калать:
— Лайӑх, тӳрӗ кӑмӑллӑ пулса ҫитӗн, 

кашни ӗҫех мӗнле те пулин лайӑхрах тума 
тӑрӑш,—тет.

Эпӗ вара чӑнах та тӑрӑшатӑп.

Ҫак хӗрачан амӑшӗ ӑҫта ӗҫлет?
Вӑл мӗнле ӗҫлет?
Хӑвӑр аннӗр ҫинчен каласа парӑр.

Пирӗн аппа.
( С о ц и а л и з м л ӑ  Ӗ ҫ  Г е р о й ӗ  А.  П. П е т р о в а  ш ӑ л л ӗ
ш к у л  а ч и  Н и к о л а й  Л а в р е н т ь е в  к а л а с а  п а н и . )

I.
Пирӗн а п п а — Александра Петровна 

Петрова. Вӑл тырӑ тухӑҫлӑхне хӑпартас- 
сишӗн пӗтӗм чун-хавалӗпе тӑрӑшса ӗҫлет. 
Ахаль мар ӗнтӗ ӑна Социализмлӑ Ӗҫ 
Геройӗ ятне панӑ.

Унӑн хастарлӑхӗ ӗҫре кӑна мар, пурнӑҫ- 
ра та паллӑ. Вӑл тем пекех таса та тӳрӗ 
кӑмӑллӑ ҫын. Вӑл пире, виҫӗ тӑлӑха, пӑх- 
са ӳстерет. Ку та питӗ пысӑк, мухтава 
тивӗҫ паха ӗҫ.

II.
Манӑн атте вӑрҫӑ пуҫланнӑ ҫулах фрон- 

та кайрӗ. Киле эпир—-анне, эпё, ҫиччӗри 
йӑмӑк Лида тата тин ҫеҫ ҫуралнӑ Валя—
2 . Тӑван сӑмах, I кл. [ Цу Е ктскАя 

КНКЖНАЯ П А Л А Т А
'*■ ^л 6о*г,гф)ц  Ч у * а ц 'с * с й  /  .

тӑваттӑн тӑрса юлтӑмӑр. Ҫулталӑкран хур- 
лӑхлӑ хыпар килчӗ: атте Сталинград ҫы- 
вӑхӗнчи ҫапӑҫура вилнӗ. Атте вилнине 
илтнӗ хыҫҫӑн анне йывӑр чире кайрӗ те 
тӑраймарӗ вара. Эпир, ним тума пӗлмен 
виҫӗ ача, тӑлӑха тӑрса юлтӑмӑр. Вара пи- 
ре Санюк аппа (вӑл пирӗн аннен йӑмӑкё) 
тӑван анне пекех пӑхма тытӑнчӗ.

III.
Колхозра Санюк аппа иккӗмӗш бригадӑ- 

ра ӗҫлет. Пӗлтӗр эпӗ те аппасен брига- 
динче ӗҫлерӗм. Унӑн хастарлӑхӗ ҫамрӑк- 
сене ҫӗклентерет, ваттисене ҫамрӑклатать. 
Пӗлтӗр пирӗн Санюк аппасен бригади 
гектартан икҫӗр вунпилӗкшер пӑт ыраш 
туса илчӗ.

Манӑн ывӑлӑм.
( О л е г  К о ш е в о й  а м ӑ ш ӗ  к а л а с а  п а н и . )

Манӑн ывӑлӑмӑн Олегӑн Гриша ятлӑ 
юлташӗ пурччӗ. О легпаГриш а кунӗ-кунӗ- 
пе пахчара вылятчӗҫ. Гришӑн амӑшӗ 
час-часах чирлетчӗ, ашшӗ унӑн ҫукчӗ. 
Гришӑн пурнӑҫӗ йывӑрччӗ.

Майӑн пӗрремӗш кунӗ тӗлне эпӗ Олега 
икӗ ҫӗнӗ кӗпе туса патӑм: ахаль кӗпе 
тата матроска. Матроска уйрӑммӑнах Олег 
кӑмӑлне килчӗ. Пӗр ирхине вӑл ман пата

пычӗ те, кӗпе ҫаннинчен кӑшт турт- 
са, мана ҫапла каларӗ:

— Аннем, манӑн халӗ икӗ кӗпе, Гришӑн 
пӗр кӗпе те ҫук. Матроскине Гришӑна 
парӑпӑр,— терӗ.

Эпӗ матроскӑна хутпа чӗркерӗм те, Олег 
тулли кӑмӑлпа, хавассӑн ӑна юлташне пама 
илсе кайрӗ.

Олегӑн юлташӗ кам пулнӑ?
Олегпа Гриша пӗр-пӗринпе мӗнле пурӑннӑ?
Олега мӗн пнрки лайӑх юлташ теме пулать?
Калавра Олег лайӑх юлташ пулнине кӑтартакан 

йӗркесене тупӑр.

С е н т т и.
Чипер ача Сентти пур, 
чупса ҫӳрет урамра.
Кӗвейтине утланса, 
ача вылять лашалла.

Чипер ача Сентти пур, 
чупса килет лашипе.
Хӑйӗн пӗчӗк чӗлхипе 
пакӑлтатать инкӗшпе.

Кӗвентине утланса, 
инкӗш патне ҫӗмӗрсе 
кӗрсе кайрӗ ахӑрса.
Ҫапать паттӑр лашине
хӑй аллинчи хуллипе.

* К. Иванов.

Сӑпка юрри.
Пӗчӗк ывӑлӑмҫӑм, ҫывӑр, 
туглӑ тӗлӗк кур.
Усӗн эс паттӑр та сывӑ, 
ҫитӗнӗн маттур.

Емӗтсем таҫтах вӗҫеҫҫӗ, 
питӗ инҫене.
Пулӑн эс, ачам, вӗҫевҫӗ, 
пулӑн инженер.

Ҫитӗн эс сив тинӗс урлӑ 
Ҫурҫӗрӗн вӗҫне.
Сан ҫинчен пин юрӑ юрлӗҫ, 
ырлӗҫ сан ӗҫе.

П. Хусанкай.

Картинкӑна пӑхса тухӑр та унта мӗн ӳкерсе кӑ- 
тартнине каласа парӑр.

Манӑн йӑмӑкӑм.

Манӑн пӗчӗк ҫеҫ йӑмӑк пур. Вӑл шкула 
ҫӳремест-ха, кӗнеке вулама та пӗлмест.' 
Эпӗ ӑна питӗ юрататӑп. Шкултан таврӑн- 
сан, картинӑсем ӳкерсе паратӑп. Эпир 
иккӗн час-часах пытанмалла вылятпӑр. Вӑл 
пытаннӑ чухне эпӗ яланах, ӑна курман 
пек пулса, нумай шыраса ҫӳренҫи пулатӑп. 
Вӑл вара савӑнать, пытаннӑ ҫӗртен тухса, 
ахӑлтатса кулать.

Анне килте ҫук чухне эпӗ йӑмӑка пӑ- 
хатӑп: ӑна апат ҫитеретӗп, чей ӗҫтеретӗп. 
Ыйхи килсен, ҫывӑрма вырттаратӑп.

Ача хӑй йӑмӑкне юратни ҫинчен, амӑшӗ килте ҫук 
чухне ӑна пӑхни ҫинчен каласа парӑр.

Картинкӑсем т ӑрӑх каласа парӑр:

Ҫакӑнта ӳкерсе кӑтартни ӑҫта пулса иртнӗ?
Ача мӗн тунӑ пулнӑ?
Ӑна амӑшӗ пӳртре пӳскепе выляма ирӗк панӑ-ши?

Пӳске ӑҫта ӳкнӗ?
Вӑл мӗнле сиен тунӑ?
Амӑшӗ, киле таврӑнсан, ачана мӗн калӗ?

Ваттисен сӑмахӗ.

Вӑйӑран вӑкӑр тухать, тет.

Митюка ашшӗ мӗн каланӑ-ши?

Митюк килхушшине чупса тухнӑ та, 
йӑмӑкӗн аллинчи пуканине тытса илсе, 
килхушши тӑрӑх патак о ҫине утланса 
чупса ҫӳреме тытӑннӑ. Йӑмӑкё куншӑн 
кӳреннӗ те йӗрсе янӑ.

Пӳртрен Митюкӑн пиччӗшӗ Сергей 
чупса тухнӑ. Сергейӗн те пуканине патак 
ҫине утлантарса чупса ҫӳресси килнё. Вӑл 
Митюкран пуканине те, патакне те тытса 
илнӗ.

Митюк ҫиленнипе ашшӗне каласа пама 
чупса кайнӑ. Ашшӗ чӳрече умӗнче ларса 
килхушшинче мӗн-мӗн пулса иртнине 
пурне те курнӑ пулнӑ.

Митюка ашшӗ мӗн каланӑ-ши?

Вунӑ пулӑшакан.

. Пӗррехинче эпӗ пӗр хӗрарӑм пӳртне кӗ- 
тӗм. Пӑхатӑп, унӑн пӳртӗнче таса, илемлӗ. 
Ачисем тап-таса, тирпейлӗ тумланнӑ, апат

пиҫнӗ, урайне ҫунӑ, ниҫта та пӗр ҫӳпӗ те 
ҫук, — пӗтӗмпе йӑлтӑртатса тӑрать.

— Мӗнле эеир пур ӗҫсене те тума 
ёлкӗретӗр?—ыйтатӑп эпӗ кил хуҫинчен.

Вӑл мана калать:
— Мӗнле ӗлкӗрес мар-ха! Манӑн вунӑ 

пулӑшакан вӗт. Вӗсем кунӗпех ӗҫлеҫҫӗ, 
пӗрне-пӗри пулӑшаҫҫӗ,—тет.

— Мӗнле пулӑшакансем вара вӗсем?
— Акӑ вӗсем!— кулса ячӗ кил хуҫи, 

вара мана хӑйӗн вунӑ пӳрнине кӑтартрӗ.
М . Коцюбинский.

Паллӑ ҫын.
Вӗренӳ ҫулӗ пӗтрӗ. Вӗренекенсем учи- 

тельницӑпа тата шкул директорёпе пӗрле 
районти культура ҫуртне вечера кайрӗҫ. 
Колхоз вёсене район центрне грузовикпа 
ӑсатса ячӗ.

Грузовик хӑвӑрт вӗҫтерсе пырать. Аслӑ 
ҫулӑн икӗ айккипе ӳсекен йывӑҫсем вӗлт- 
летсе юлаҫҫӗ. Акӑ грузовик икӗ хутлӑ 
пысӑк ҫурт тӗлӗнче чарӑнать. Ачасем 
автомашина ҫинчен сиксе анчӗҫ те ҫуртӑн 
иккӗмӗш хутне хӑпарчӗҫ. Унта ытти 
шкулсенчен те вӗренекенсем пуҫтарӑннӑ. 
Аслӑ, ҫутӑ пӳлӗмре темӗн чухлӗ портрет- 
сем ҫакӑнса тӑраҫҫӗ.

Сасартӑк Ваҫҫа: „Атте! Атте!“—тесе
кӑшкӑрса ячӗ.

Пурте Ваҫҫа ҫинелле пӑхрӗҫ. Ваҫҫа пӗр 
портрет тӗлне пырса чарӑннӑ та ун ҫине 
куҫне сиктермесӗр пӑхса тӑрать. Портрет 
ҫинчен тӗрленӗ шурӑ кӗпе, пиншак тӑ- 
хӑннӑ пӗр вӑтӑр пилёк ҫулхи ҫын кӑмӑл- 
лӑн пӑхса ларать. Ҫыннин ҫӳҫӗ сарӑ, 
уссисем вӑрӑм, куҫхаршисем ҫӑра.

— Манӑн атте!—тет Ваҫҫа тулли кӑ- 
мӑлпа.

Ачасем портрет ҫине кӑмӑллӑн пӑхса 
тӑраҫҫӗ.

Пурте Ваҫҫа портрет ҫинчи ҫынпа пӗр 
сӑнарлине асӑрхарӗҫ. Ваҫҫан ҫамки те, 
куҫхаршисем те портрет ҫинчи ҫыннӑнни 
пекех.— Санӑн аҫу министр-и е депу- 
тат-и?—тесе ыйтрӗ пӗр ачи шӑппӑн.

— Колхоз бригадирӗ вӑл, — терӗ 
Ваҫҫа.

— Ленин ячӗпе тӑракан колхозӑн 
бригадирӗ Андрей Васильевич Васильев, 
паллӑ ҫын!—терӗ шкул директорӗ.

Ҫав кун ачасем культура ҫуртӗнчи 
портретсем хушшинче хӑйсем паллакан 
ҫынсене тата тупрӗҫ.

Никамран ытла вӑл кун Ваҫҫа савӑнчӗ.

Районти культура ҫуртӗнче мӗншӗн Ваҫҫа ашшӗн 
портречӗ ҫакӑнса тӑнӑ?

Хӗл ларни.

Тӗксӗм пӗлӗт, шӑппӑн шуса, 
килчӗ хӗвеланӑҫёнчен, 
уя-хире хупӑрласа, 
илчӗ карса тӳперен.
Ҫитрӗ, ҫитрӗ вашлаттарса,—- 
сапса ячӗ типӗ юр; 
аслӑк айне кӗчӗҫ тарса 
чӑххи-чӗппи, самӑр хур.



Ыйхӑпала тӗлӗрекен 
ӗнтӗркенӗ ҫара хир 
ҫур ҫуллӑха, ҫуркуннеччен, 
витӗнчё шур катанпир.

С. Элкер.

Савӑра хӗл ларнин мӗнле паллисем ҫинчен каланӑ? 
.Картинка ҫине пӑхса тата хӑвӑр сӑнани тӑрӑх хӗл 
ларнин паллисем ҫинчен каласа парӑр.

Сӑвӑри сӑмахсемпе усӑ курса, ҫак предложенисене 
■каласа пӗтерӗр:

Тӗксӗм пӗлӗт... Сапса ячӗ... Ҫара хир...

Тупмалли юмах.

Ш урӑ ҫитти пӗтӗм хире витсе хучӗ.

Каласа парӑр: Ҫакӑнта кӑтартнӑ ӗҫсемпе вӑйӑсем 
ӑҫта пулса иртеҫҫӗ? Хӑҫан пулса иртеҫҫӗ? Ҫитӗннӗ 
ҫынсем мӗн тӑваҫҫӗ? Ачасем мӗн тӑваҫҫӗ?

Ирхи сивӗ пит-куҫа 
чӗпӗтет те чӗпӗтет.
Уяр, сивӗ сывлӑшра 
ҫуна сасси илтӗнет.

Шӑннӑ, пӑрлӑ йывӑҫсем 
шавламасӑр лараҫҫӗ.
Пас айӗнчи туратсем 
темле мӑннӑн курӑнаҫҫӗ.

Ял ҫумӗнчи вӑрманта ' 
кайӑк сасси илтӗнмест.
Сумка ҫакнӑ шкул ачи 
шкула чупать, ӳркенмест.

Сӑвӑра ҫанталӑк ҫинчен, йывӑҫсем ҫинчен, вӑрман 
ҫинчен мӗн каланӑ?

Сӑвӑри сӑмахсемпе усӑ курса, ҫак предложенисене 
каласа пӗтерӗр:

Ирхи сивӗ... Пӑрлӑ йывӑҫсем...
Ҫуна сасси... Кайӑк сасси...

Ш кул ачи...

Х ӗл л ех и  ир.

Январь—ҫулталӑк пуҫламӑшӗ, хӗлӗн варри.

I. Ҫулталӑкри уйӑхсен ячӗсене йӗркипе, ҫулталӑк 
пуҫламӑшӗнчен пуҫласа вӗҫне ҫитиччен, ҫырса тухӑр.

Ҫ ы р н ӑ  ч у х н е  у с ӑ  к у р м а :  апрель, март, январь, 
февраль, июнь, август, май, июль, декабрь, октябрь, 
сентябрь, ноябрь.

II. Уйӑхсен ячӗсене ҫулталӑк хушшисем тӑрӑх ҫырса 
хурӑр: хӗл... ҫуркунне... ҫулла .. кӗркунне...

Тупмалли юмахсем.

Ҫеҫенхир варринче юман, 
ват юманӑн вуникӗ турат, 
вуникӗ туратра тӑватшар йӑва, 
тӑватшар йӑвара ҫичшер ҫӑмарта.

Вуникӗ ӑмӑрткайӑкпа виҫҫёр утмӑл 
пилӗк шӑнкӑрчӑ пӗр ҫӑмарта тунӑ.

(Ҫулталӑк).
Х ӗ л .
(Юма х.)

Хӗл мӗнпур чӗрчуна пӗтерме шут тытрӗ. 
Малтанах вӑл вӗҫен кайӑксене тапӑнчӗ. 
Анчах вӗҫен кайӑксем ӑшӑ ҫӗре вӗҫсе кай- 
рӗҫ те хӗлтен хӑтӑлчӗҫ.

Вара хӗл тискер кайӑксемпе выльӑхсене 
тапӑнчӗ. Ҫӗре юрпа витсе хучӗ, сивӗсем 
яра пуҫларӗ. Анчах тискер кайӑксем те 
хӗлтен хӑрамарӗҫ. Пӗрисен тирӗ ӑшӑ. Теп- 
рисем тарӑн йӑвана кӗрсе выртрӗҫ.

Хаярланса кайрӗ хӗл. Пулӑсене пӗтерме 
шутларӗ. Шыва шӑнтма тытӑнчӗ. Анчах 
шывӗ ҫиелтен ҫеҫ шӑнать. Пулӑсем шыв 
тӗпне анса выртрӗҫ. Пӑр айӗнче вӗсене 
сивӗ мар.

Хайхи хӗл ҫынна тапӑнчӗ. Пӳртсене 
шаккать, мӑръесенче улать. Ҫынсем кӑ- 
мака хутса ячӗҫ. Ашӑ пӳртре лараҫҫӗ.

Пӗчӗк ачасем те хӗлтен хӑрамарӗҫ. 
Ҫунашкапа, конькипе ярӑнаҫҫӗ. Юрпа 
выляҫҫӗ, тӑвайкки купалаҫҫӗ, шыв сапаҫҫӗ. 
Хӗле хӑйсене пулӑшма чёнеҫҫӗ.—Тӑвайк- 
кине шӑнтса пар, Сивӗ мучи,—теҫҫӗ.

Вӗҫен кайӑксем хӗлтен мӗнле хӑтӑлаҫҫӗ?
Тискер кайӑксем хӗлле мӗн пирки шӑнмаҫҫӗ?
Пулӑсем хӗлле ӑҫта пурӑнаҫҫӗ?

Тупмалли юмах.
Вӗҫет— чӗнмест, выртать— чӗнмест, 

вилсен шавлать, чарӑна пӗлмест.

Хӗлле вӑрманта.

I.
Ҫара вӑрман сиввӗн кашласа ларать.
Кӗркунне шурӑ мулкача вӑрманта питӗ 

кансӗр. Йывӑҫсен хушшипе унӑн хӗллехи 
шурӑ кӗрӗкӗ таҫтанах курӑнать.

— Акӑ вӑл! Акӑ вӑл!— кӑшкӑрать йыт- 
тисене сунарҫӑ.

— Ав-ав-ав!— вӗреҫҫӗ мулкача хӑвала- 
кан ҫивчӗ ураллӑ йытӑсем.

— Ав-ав-ав!— янраса каять сасӑ пӗтӗм 
вӑрман тӑрӑх.

Йывӑҫсене акӑ кӑпка юр витсе хучӗ, 
вӑрман уҫланкисем шап-шурӑ ҫиттипе 
витӗнчӗҫ.

29



Ш урӑ мулкачсем савӑнса кайрӗҫ. Халӗ 
ӗнтӗ вӗсен шурӑ кӗрӗкне никам та 
кураймӗ.

II.
Малтанхи юр ӳксенех, сунарҫӑ кайӑк- 

сен йӗрӗсене йӗрлеме тухрӗ.
Вӑрманта йӗрсем тем чухлех. Акӑ пӗр 

йывӑҫран тепӗр йывӑҫ патне ҫӑмӑл пакша 
чупса иртнӗ, акӑ ҫӗрле мулкачӑ сиксе 
кайнӑ. Авӑ уҫланкӑ тӑрӑх чее тилӗ тус 
йӗр туса тухнӑ. Сунарҫӑ унта-кунта пӑх- 
калать, е чӑрӑш тӑрринчи пакшана персе 
ӳкерет, е пӑчӑра хӑратса ярать.

Пӗр тӑвӑлпа тӑпӑлса ӳкнӗ йывӑҫ тыма- 
рӗсем айӗнче вӑл упа шӑтӑкне тупрӗ.

III.
Пуринчен ытла вӑрманта ыйха юрата- 

кан упана ырлӑх. Тирпейлӗ упа кӗркун- 
нех шӑтӑк туса хатӗрленӗ. Ҫемҫе чӑрӑш

лӑссисене хуҫса тултарнӑ, лайӑх шӑршлӑ 
чӑрӑш хуппине сӳсе хатӗрленӗ.

Упан хӗллехи хваттерӗнче ӑшӑ та савӑк. 
Упа енчен енне ҫаврӑньсаласа ҫеҫ выртать. 
Вӑл хӑй йӑви патне чее сунарҫӑ пынине 
те туймасть. и. Соколов-Микитов.

Сунарҫӑ вӑрманта мӗнле тискер кайӑксен йӗрӗсене- 
сӑнанӑ? Юр ҫинче тискер кайӑксемпе вӗҫен кайӑксеш 
йӗрӗсене тупӑр.
1— Кашкӑр йӗрӗ.

с* Тилӗ йӗрӗ.

Мулкач йӗрӗ.

Ула курак йӗрё

Ҫак ӳкерчӗке пӑхса тухӑр та кайӑксен йӗрӗсене 
астуса юлӑр.



Шывран кӗленче туни.

Ачасем шкул картишӗнче юртан пӳрт 
тума тытӑннӑ. Стенисене тунӑ, тӑррине 
витнӗ. Кантӑкӗсем ҫеҫ ҫук.

— Кантӑкӗсене мӗнрен тӑвас?—теҫҫӗ. 
Кантӑкӗсене шыва шӑнтса тума шут-

ларӗҫ.
Мӗтри калать:
— Кантӑкне тӗрлӗ тӗслӗ тума пулать. 

Айтӑр шыв ҫине сӑрӑ ярса шӑнтар,—тет.
Ачасем икӗ листа тимӗр татӑкё илчӗҫ, 

хӗррисене тавӑрчӗҫ. Тимӗр листасем ҫине 
шыв ячӗҫ. Пӗр листи ҫине хӗрлӗ сӑрӑ, 
теприн ҫине синька ярса хутӑштарчӗҫ. 
Листисене сивӗ ҫӗре лартрӗҫ. Шыв шӑнса 
ларчӗ.

Тепӗр кунне шӑннӑ пӑра хӑйпӑтса илме 
тӑчӗҫ, анчах пӑрӗ уйрӑлмасть. Тимӗр 
листисене пӳрте илсе кӗчӗҫ. Пӑр кӑшт 
лшӑнсан, ачасем листисене ӳпӗнтерчӗҫ те, 
пӑрӗ кӑлт! анчах тухса ӳкрӗ.

Кантӑк пулса та тӑчӗ.
Ачасем юртан тунӑ пӳрте тӗслӗ кантӑк- 

сем лартма чупрӗҫ.

Ачасем юртан тунӑ п)фт валли кантӑксене мӗнле 
хатӗрленӗ?

Пӑра мӗнле майпа тӗрлӗ тӗслӗ тума пулать?

Тупмалли юмах.
Вутра та ҫунмасть, шывра та путмасть.

Иӗлтӗрпе.

Кӑвак пӗлӗт янкӑр тӑрӑ; 
шуса тухрӑм эп уя.
Вёҫрӗ йӗлтӗр хир-вар тӑрӑх, 
вылянать алри туя.

Питӗ хӑвӑрт уй-хир ҫийӗн 
ыткӑнатӑп малалла. 
Чӗлтӗр-чӗлтӗр юр пӗрчийӗ 
ӑмӑртасшӑн манпала.

Кӑпӑш юрлӑ хир шап-шурӑ, 
вӑрман ҫеҫ лере хура.
Эп юрлатӑп ҫӗнӗ юрӑ, 
хӗл хаваслӑхне кура.

Шур пӗркенчӗклӗ хир аслӑ. 
Эх, саватпӑр-ҫке ӑна!
]Мӗн чул савӑнӑҫ, хаваслӑх 
илсе килчӗ хӗл-хӑна!

■3. Тӑван сӑмах, I кл. 33



Ашӑтман кӗрӗк.

Картишӗнче юртан тунӑ ҫын кӗлет- 
ки тӑрать.

— Ку кӗлетке тумтирсӗр шӑнать пуль,— 
тет Анюк.— Кӗрӗк тӑхӑнтартсан ӑшӑнмӗ- 
ши?— тет.

— Айтӑр сӑнаса пӑхар!—терӗҫ ачасем.
Кӗлеткене кӗрӗк тӑхӑнтартрӗҫ. Хӑйсем

юрпа выляма тытӑнчӗҫ. Нумайччен выля- 
рӗҫ. Унтан кӗлетке ҫинчен аса илчӗҫ те 
ун патне чупса пычӗҫ. Хыпаласа пӑхаҫҫӗ— 
вӑл ҫаплах сивӗ тӑрать.

— Ак япала, —тет Анюк. — Ма кӗрӗк 
ӑшӑтмасть-ха ӑна?—тет.

—  Сана та ӑшӑтмасть вӑл,—тет Кавруҫ.
— Апла пулсан, хӗлле мӗншӗн кӗрӗк 

тӑхӑнаҫҫӗ?—ыйтать Анюк.
— Ашша тытма,— ӑнлантарать Кавруҫ.
Кӗрӗк хӑй ӑшӑ памасть, вӑл ҫын ӑш-

шине ҫеҫ тытса тӑрать. Пирӗн юртан 
тунӑ кӗлеткен хӑйӗн ӑшши ҫук. Ҫавӑнпа 
вӑл, кӗрӗк тӑхӑнтарнӑ пулин те, сивё.

Хӗллехи тумтир.
Ҫанталӑк ытла та сивӗ. Тула тухсанах 

сӑмсана ҫатӑр чӗпӗтсе илет.
Пирӗн атте вӑрмана кайма хатӗрленет. 

Ашӑ кӗрӗк тӑхӑнчӗ. Кӗрӗк ҫинчен аҫам 
тӑхӑнчӗ, хӗрлӗ пиҫиххипе туртса ҫыхрӗ.

Пуҫне ҫӗлӗк тӑхӑнчӗ, аллине алса тӑхӑнчӗ. 
Ытти колхозниксемпе пӗрле вӑрмана 
тухса кайрӗ.

Эпир те аппапа шкула кайма хатӗрлен- 
тӗмӗр.

Аппа ҫӑматӑ, кёрӗк тӑхӑнчӗ. Пуҫне ху- 
лӑм тутӑр ҫыхрӗ. Эпӗ кӗрӗк тӑхӑнтӑм. 
Пуҫа ҫӗлӗк тӑхӑнтӑм, мӑя шарф ҫыхрӑм. 
Алсиш тӑхӑнса ятӑм. Халь ӗнтӗ шӑнмаст- 
пӑр, шкула аванах ҫитетпёр.

Тупмалли юмах.

Турчка пек кукӑр, ҫӳпҫе пек хӑвӑл.

Юртан кӗлетке туни.

Хӗл пулса ҫитрӗ. Йёри-тавра юр са- 
рӑлса выртать. Ҫанталӑк сивех мар.

Ҫемҫе юрпа выляма питех те аван. 
Ачасем, урама тухса, пӗр-пӗрне юрпа 
персе выляма пуҫларӗҫ.

Акӑ Ваҫҫа юрпа пеме пӑрахрӗ те:
— Айтӑр, юртан ҫын кӗлетки тӑвар!— 

терӗ.
Ваҫҫапа пурте килӗшрӗҫ. Юра йӑваласа 

купалама тытӑнчӗҫ. Ачасен аллисем 
шӑнаҫҫӗ, анчах ҫын кӗлетки пулса пыни 
вӗсене хавхалантарать.

Пысӑк ҫын кӗлетки туса хучӗҫ. Кӗлег- 
кен пуҫӗ те пур, аллисем те пур. Куҫӗ- 
сене кӑмрӑкран турӗҫ.

Юр— кӗрӗкпе пӗрех.

Шартлама сивӗсем вӑхӑтӗнче ҫара ҫӗр 
ҫинче тырӑ калчисем шӑнаҫҫӗ, хӑш чухне 
тӗмлӗ йывӑҫсем те, пысӑк йывӑҫсем те 
шӑнса хӑраҫҫӗ. Анчах ҫӗре хулӑм юр витсе 
тӑрать пулсан, йывӑҫ-курӑксен тымар- 
не сивӗ витеймест, юр айӗнче вӗсем 
сиеняенмеҫҫӗ.

Кӗркунне йывӑҫ-курӑксем вӑррисене 
ҫӗре тӑкаҫҫӗ. Вӑрӑсен хытӑ хуппи вёсене 
лайӑх витсе тӑрать. Анчах, апла пулсан 
та, юр ҫивитти пулман пулсан, йывӑҫ- 
курӑк вӑррисем хӗлле сивӗпе пӗтӗмпех 
пӗтнӗ пулӗччӗҫ.

Ю р айӗнче тискер кайӑксем те, пӗр 
аптӑра[иасӑр, лӑпкӑн ҫывӑраҫҫӗ. Тискер 
кайӑк сывланипе тата ун кӗлеткинчен 
ӑшӑ тухать, юр ҫав ӑшша тытса тӑрать, 
тулалла кӑлармасть. Тискер кайӑк йӑвин- 
че ӑшӑпа юр пӑртак ирӗлет те, кайӑкӗ 
тавра хӑвӑл пулса тӑрать.

Ҫав шӑгӑкра тискер кайӑка ҫывӑрма 
ӑшӑ. Вӑл сывлӑш ҫитменнипе вилсе кайма 
пултараймасть, мӗншӗн тесен ӑшӑ сыв- 
лӑш юра пӗчӗк ҫеҫ шӑтӑк туса шӑтарса

тухать, ҫав шӑтӑкран таса сывлӑш кӗрсе 
тӑрать.

Юр вӑл— кӗрӗкпе пӗрех: вӑл йывӑҫ-ку- 
рӑксене сивӗрен сыхлать, чӗрчунсене те 
сивӗрен хӑтарать.

Мӗне-мӗне юр, кӗрӗк вырӑнне пулса, шӑнса пӗтме 
памасть'!

Юр айне пулнӑ ҫын.

Тимахви вӑрмана вутӑ тиеме кайнӑ. Ҫул 
ҫинче вӑл ыттисенчен кая юлнӑ. Ҫав 
хушӑра ҫил-тӑман тухнӑ. Тимахви ҫул 
ҫухатнӑ.

Тимахви ҫул шырама кайнӑ. Тем чул 
шырасан та тупайман. Унӑн вӑйӗ пӗтсе 
ҫитнӗ. Вӑл юр ҫине кайса ӳкнӗ те, ӑна 
юр хӗвсе лартнӑ.

Лаши Тимахвие кӗтсе тӑнӑ-тӑнӑ та ялал- 
ла утнӑ.

Килтисем пӑхаҫҫӗ—лаша пур, Тимахви 
хӑй ҫук. Тимахвие шырама каяҫҫӗ, анчах 
тупаймасӑрах таврӑнаҫҫӗ.

Тепӗр ирхине пӗр сунарҫӑ кайӑка кай- 
нӑ. Чипер пынӑ ҫӗртех унӑн йытти ҫул- 
тан пӑрӑнарах кӗнӗ те юра чавма тытӑн- 
нӑ. Сунарҫӑ йытӑ мӗн тупнине пӑхма пынӑ. 
Курать— йытӑ чавнӑ шӑтӑкран пӑс тухать. 
Сунарҫӑ хӑй те чавма тытӑнать. Кӑшт 
чавсанах, юр айӗнче ҫын в ыртнине

курать. Вара вӑл шӑтӑка каллех юрпа 
витсе хурать те яла васкаса чупать.

Ялта халӑх пухӑнчё, ҫынсем сунарҫӑ 
кӑтартнӑ вырӑна кайрӗҫ. Тимахвие юр 
айӗнчен чавса кӑларчӗҫ те килне илсе 
таврӑнчӗҫ. Анчах ӑна тӳрех пӳрте илсе 
кӗмерӗҫ. Малтан ӑна тулта нумайччен юр- 
па йӑваларӗҫ. Пӗр-ик сехетрен Тимахвие 
ӑн кӗчӗ те, вӑл ҫиме ыйтрӗ.

Тимахвие вилесрен ҫӑлма кам пулӑшнӑ?

Хӗллехи каҫ.

Хӗвеланӑҫ хӗрелет, 
вӑш-вӑш сивӗ ҫил вӗрет, 
кӑпка юра вӗҫтерет, 
ҫула тӑрӑх юхтарать.

Ҫул хӗрринчи лакӑмсем 
питӗрӗнчӗҫ юрпала. 
Вӑрмансенчи кайӑксем 
кӗрсе ларчёҫ йӑвана.

Кӗске хӳре мулкачӑ 
сирпӗнтерчӗ ҫырмана, 
ытла сивӗ тивесрен 
кӗрт хушшине пытанма.

Кушак пуҫлӑ тӑмана, 
ыйӑхӗнчен вӑранса, 
лапӑстатрӗ ялалла 
чӑх-чӗп тавраш шырама.

Х ум м а  Ҫемене.

Пичке мӗншӗн арканса кайнӑ?

Ваҫҫа пӗчӗк ҫунашкапа пӗр пичке шыв 
илсе килнӗ. Шывне пӳрте йӑтмалла пул- 
нӑ та, анчах вӑхӑт ҫук: ачасем тӑвайккин- 
че ярӑнаҫҫӗ. Ваҫҫа вӗсем патне чупса 
кайрӗ. Тӑвайккинчен ҫӗрле пулсан тин 
таврӑнчӗ те ҫывӑрма выртрӗ, шыв пички 
ҫинчен мансах кайнӑ вӑл.

Ирхине Ваҫҫа амӑшӗ килхушшине тух- 
рё те курать: пичкери шыв шӑннӑ, пичке 
кӑшӑлӗсем пурте татӑлса сирпӗннӗ. Ну, 
Ваҫҫана лекрё те вара... Ваҫҫи тӗлӗнсе 
тӑрать.

— Ку пичке мӗн пирки капла арканса 
кайнӑ-ха?—тесе шухӑшлать.

Ҫакна вӑл шкулта каласа пачӗ.
— Мӗн пирки вӑл?— ыйтрӗҫ ачасем.
Учительница каларӗ:
— Сӑнаса пӑхӑпӑр, вара хӑвӑрах пӗле- 

тӗр,—терӗ.

Колхозниксен хӗллехи ӗҫӗсем .

Колхозниксем тырпула хиртен пуҫтарса 
кӗнӗ. Ана ҫапса, сӑвӑрса кӗлете хунӑ. 
Халь вӗсем ҫав тырра армансенче авӑр- 
таҫҫӗ. Йӗтӗн тата кантӑр вӑрринчен ҫу 
ҫаптараҫҫӗ.

Хӗрарӑмсем сӳс, ҫӑм арлаҫҫӗ, чӑлха, 
алсиш ҫыхаҫҫӗ.

Выльӑхсен хӗлле хире тухмалли ҫукг 
вӗсене килтех ҫитерсе усраҫҫӗ.

Юр ӳксенех, колхозниксенчен чылайӑ- 
шӗ вӑрман касма кайрӗҫ. Ман пичче 
автомобиль заводне ӗҫлеме кайрӗ.

Хӑшпӗр бригадӑра ут таврашӗсем, ҫу- 
на-урапа хатёрӗсем юсаҫҫӗ, ҫӗнӗрен туса 
хатӗрлеҫҫӗ. Тимӗрҫӗсемпе платниксем ҫи- 
тес ҫура ӗҫлеме кирлӗ ялхуҫалӑх машини- 
сене юсаса, йӗркелесе хураҫҫӗ. Хут сахал 
пӗлекен колхозниксем каҫсерен вӗренме 
ҫӳреҫҫӗ.

Ялта хӗлле мӗнле ӗҫсем тӑваҫҫӗ?
Хӗрарӑмсен мӗнле-мӗнле ӗҫсем пур?
Арҫынсем мӗнле-мӗнле ӗҫсем тӑваҫҫӗ?
Шкул ачисем ашшӗ-амӑшӗсене мӗнле ӗҫсенче пулӑ- 

шаҫҫӗ?

Икӗ колхозник.

Антунпа Якур иккӗшӗ те колхозниксем. 
Антун питӗ ӗҫчен, ӗҫе яланах вӑхӑтра ту- 
хать. Хушнӑ ӗҫе тӗплӗн тӑвать. Яланах 
тӑрӑшса ӗҫлет. Вӑл—ударник.

Якур ӳркенсе ӗҫлет. Ӗҫе пуринчен кай- 
ран тухать. Хӑш кун пӗрре те тухмасть.

Кӗркунне ҫитрӗ. Колхозниксем кам мӗн 
чухлӗ ӗҫлесе илнине пӑхма пуҫларӗҫ.

Якурӑн ӗҫ кӗнеки ҫине ӗҫкунӗ сахал 
ҫырӑннӑ.

— Мӗншӗн капла?—тет Якур ҫиленсе.
— Эсӗ ӗҫ вӑхӑтӗнче мӗн турӑн? Миҫе 

кун ҫывӑрса ирттертӗн?—тесе ьштрӗ 
Антун.

— Сан ӗҫ ҫук унта!
—  Пӑх-ха, санӑн кӗнекӳ ҫине мӗн ҫырнӑ.
Якур вуласа пӑхрӗ:
„Кам ытларах ӗҫлет, ҫав ытларах илет. 

Мӗн чухлӗ ӗҫлен, ҫавӑн чухлӗ илен“.

Ваттисен сӑмахӗ.

Ӗҫрен ан хӑра, вӑл хӑй санран хӑратӑр.

Кам мӗн ӗҫлет.

Вутта каять.. . .
Утӑ тиеме каять . . . .
Ҫӑлтан шыв ӑсса килет... .
Ш ыв ӑшӑтса, выльӑхсене ш ӑварать . . . .
Ю р хырать... .
Ут хатӗрӗсене юсать... .
Пӳртре пуҫтарать, урай ҫӑвать, таса- 

тать... .
Кӗпе ҫӑвать, саплать, ҫӗлет.. . .

Кашни йӗркене кам ӗҫленине, хӑш ӗҫе аҫу тунине, 
хӑшне аннӳ тунине кертсе ҫырӑр. Мӗнле ӗҫре эсӗ те 
усӑллӑ пултӑн? Мӗнле ӗҫсене эсӗ хавассӑн тӑватӑн?

Т ӗ с л ӗ х .  Вутта атте каять.

Конькипе.

Вӗҫсе пырап конькипе— 
Хӑлхасем хӗп-хӗрлӗ. 
Чӑр-чӑр чӗрсе пынипе 
пӑр ҫийӗ пит йӗрлӗ. 
Йӑлтӑр-ялтӑр ҫиҫӗм пек 
йӑр та яр пыратпӑр. 
Алла-аллӑн тытӑнса, 
савӑнса ярнатпӑр. 
Астумасӑр хӑш чухне 
такӑнса ӳкетпӗр.
Кӗҫ тӑратпӑр та каллех 
ҫиҫӗм пек вӗҫетпӗр.

Тупмалли юмах.

Ш ывра ҫуралать, шывран хӑрать.



Ленин атте.

Ирӗк, савӑк пурӑнмашкӑн 
Советсен ҫӗршывӗнче. 
Халь хисеплӗ халӑх эпир 
мӗнпур халӑх йышӗнче.

Калаҫма именесси те 
тӑрса юлчӗ ӗлӗке. 
Ирӗккӗн, илемлӗн, уҫҫӑн 
янӑрать пирӗн чӗлхе.

Янӑрарӗ аслӑ Ленин 
тӑван халӑх чӗлхинче.
Вӑл пире чӗнсе ҫӗклерӗ
кӗрешӳ кунӗсенче.

/

Ҫиҫӗм пек ҫиҫсе ҫутатрӗ 
унӑн шухӑшӗ пире.
Вӑл кӳрсе, уҫса кӑтартрӗ 
ҫӗнӗ ӗмӗрти ире.

Ленин хуш са хӑварнипе мӗн тунӑ?
Пирӗн ҫӗршывра заводсемпе фабрикӑ- 

сем, рабочисем валли пысӑк та ҫутӑ ҫурт- 
сем нумай тунӑ. Ялсенче колхозсем туса 
хунӑ.

Хуласемпе ялсенче яслисем, ача сачӗ- 
сем, шкулсем, библиотекӑсем, клубсем, 
больницӑсем тӑва-тӑва лартнӑ.

Рабочисемпе колхозниксене канмашкӑн 
канмалли ҫуртсем тата санаторисем уҫнӑ.

Ҫак ҫуртра революциччен помещик 
ҫемйи пурӑннӑ. Ку ҫемьере пилӗк ҫын 
пулнӑ. Помещиксем хӑйсем нимӗн те 
ӗҫлемен, вӗсемшӗн тарҫисем ӗҫленӗ.

Пахчипе чечексем патне ют ҫынна 
никама та яман, кунта помещик ачисем 
ҫеҫ уҫӑлса, выляса ҫӳренӗ.

Халӗ кунта ачасен ҫурчӗ. Унта— аллӑ 
ача. Ҫуртра ашшӗ-амӑшӗсӗр тӑрса юлнӑ 
ачасем пурӑнаҫҫӗ. Ачасем хӑйсен ҫуртне 
тӑван ҫурта юратнӑ пек юратаҫҫӗ. Воспи- 
тательсем ачасене питӗ лайӑх пӑхаҫҫӗ: 
вӗсене аван ҫитереҫҫӗ, тумлантараҫҫӗ.

Ачасем шкулта вӗренеҫҫӗ, пушӑ вӑхӑтра 
чечек пахчине тирпейлесе пӑхса тӑраҫҫӗ,, 
чечексем хушшинчи ҫулсене тасатаҫҫӗ. 
Площадкӑсем ҫинче вӑйӑсем выляҫҫӗ.

*
Ленин рабочисемпе хресченсен тусе 

пулнӑ. Вӑл ӗҫлекенсене пурне те лайӑх. 
пурӑнмалла тӑвассишӗн тӑрӑшнӑ.

Ленин вилнӗ, анчах вӑл вӗрентсе хӑ- 
варнисене эпир нихҫан та манас ҫук. Эпир 
пурнӑҫа Ленин вӗрентсе хӑварни тӑрӑх„
46



Сталин юлташ ертсе пынипе туса пырат- 
пӑр. Совет ҫыннисем туслӑ пурӑнаҫҫӗ. 
Аван ёҫлеҫҫӗ, хӑйсен Советлӑ Тӑван ҫӗр- 
шывне чунтан юратса сыхлаҫҫӗ. Ҫапла 
тума пире Ленин вӗрентсе хӑварнӑ, ҫаплш 
тума пире Сталин юлташ вӗрентет.

Леиин ш ухӑш ӗ.

Санӑн хӑватлӑ, чаплӑ шухӑшу 
хӗвел пек ҫутӑ, ҫӑлтӑр пек ҫӳлте— 
пӗтём тӗнчипе вӗҫсе ҫӳреме 
нимӗнле вӑй та ӑна чарас ҫук.

Пӗлӗт юхнӑ пек ирёккӗн юхма 
тем пек хӑват та ҫулне пӳлес ҫук. 
Тем чухлӗ пысӑк тинӗссем ҫинчен 
урлӑ та пирлӗ тӑвӑл пек ҫӳрет.

Тимӗр картасем, вӑрмансем урлӑ, 
ҫил пек ыткӑнса, ҫиҫӗм пек кӗрет; 
этем ӑрӑвӗн ҫулне кӑтартса, 
ҫӗре ҫутатса маяк пек ҫунать.

Пур ӗҫхалӑхне чӗнет пёрлешме, 
миллионшар ҫынна ҫитсе вӑратать; 
пусмӑр тӗнчипе тӑрса кӗрешме 
хурҫӑ пек ҫирӗп вӑя чӑмӑртать.

Н. Ш елепи.

Январӗн 21-мӗшӗ В. И. Ленина асӑнмалли кун. 
Ҫав кун Ленин вилнӗ.

1924 ҫулхи январӗн 21-мӗшӗ.

Владимир Ильич Ленин пин те тӑхӑрҫӗр 
ҫирӗм тӑваттӑмӗш ҫулхи январӗн 21-мӗш 
кунӗнче Мускав ҫывӑхёнчи Горки ятлӑ 
ялта вилнӗ.

Ленина Мускавра пытарнӑ. Вӑл кун 
ӗҫҫыннисем Ленина юлашки хут ӑсатма 
пуҫтарӑннӑ.

Ленин тупӑкне мавзолея антарнӑ чухне 
пур фабрикӑсемпе заводсем хурлӑхлӑн

кӑшкӑртнӑ. Пилӗк минут хушши пӗтӗм 
ҫӗршыв шӑп пулнӑ. Мӗнпур ӗҫҫынни, аслӑ 
ҫулпуҫа асӑнса, чӗререн хурланнӑ.

Ленин рабочисемпе хресченсен ҫывӑх 
тусӗ пулнӑ. Вӑл ӗҫхалӑхӗн пурнӑҫне лайӑх- 
латма тӑрӑшнӑ.

Ленин вилнӗ, анчах вӑл вӗрентсе 
хӑварнисене эпир нихҫан та манмастпӑр. 
Эпир Ленин хушса хӑварнисене пурнӑҫа 
кӗртсе пыратпӑр.

Сирӗн патӑрта Ленин ятне хисеплесе мӗн-мӗн тунӑ?

* *
*

Ҫӗнтерӳллӗн утӑмлатпӑр
Ленин— Сталин ҫулӗпе.
Ҫӗршыв аслӑ, ҫулӗ такӑр.
Аслӑ ҫулпуҫ пирӗнпе.

4 . Тӑваа сӑи ах, I кл.



Совет Ҫарӗ.
Февралӗн 23-мӗшӗ — Совет Ҫарӗн уявӗ.
Совет Ҫарне Ленин тата Сталин тунӑ. Вӑл пирӗн 

Тӑван ҫӗршыва хӳтӗлет, пирӗн чикӗсене тӑшмансенчен 
сыхлать.

Вӑл нумай тӑшмансене ҫапа-ҫапа ҫӗмӗрнӗ. Чи йы- 
вӑрри нимӗҫ фашисчӗсене хирӗҫ вӑрҫнӑ вӑрҫӑ пулнӑ. 
Фашистсем совет влаҫне пӗтерсе хума шутланӑ. Вӗсем 
пӗтӗм тӗнчене хӑйсен аллине ҫавӑрса илесшӗн пулнӑ. 
Пирӗн Тӑван ҫӗршыври рабочисемпе хресченсене чура- 
сем туса хума шутланӑ. Фашистсем пирӗн нумай ху- 
ласемпе ялсене ишсе пӗтернӗ.

Анчах Сталин юлташ пӗтӗм халӑха нимӗҫ фашис- 
чӗсене хирӗҫ кӗрешме чӗнчӗ. Вӑл хӑй Совет Ҫарне 
ертсе пычӗ. Пирӗн салтаксем хастаррӑн ҫапӑҫрӗҫ. Пи- 
рӗн моряксем тӑшмана тинӗс ҫинче ҫапа-ҫапа пычӗҫ, 
тӑшманӑн карапӗсене, шыв айӗнчен ҫӳрекӗн киммисене 
нумай путарчӗҫ.

Сталин юлташ чӗннипе пӗтӗм халӑх пирӗн ҫара пу- 
лӑшса тӑчӗ, пирӗн ҫар фашистсене ҫапса аркатрӗ.

Совет Ҫарӗ пирӗн ҫӗршыва тӑшмансенчен хӑтарчӗ, 
вӗсен тӗп хулине Берлина ҫӗмӗрсе кӗчӗ.

• Эпир пурте Совет Ҫарне юрататпӑр.
Уявсенче Совет Ҫарӗсем Мускаври Хӗрлӗ площаде 

парада тухаҫҫӗ. Парад вӑхӑтӗнче Сталин юлташЛенин 
мавзолейӗ ҫинче тӑрать. Вӑл пирӗн тӑван, хӑватлӑ ҫара 
саламлать. Ҫуран ҫар йӗрки-йӗркипе илемлӗн утса 
пырать. Утлӑ ҫар сиккипе сиктерсе пырать. Хӑватлӑ 
танксем кӗмсӗртетсе чупаҫҫӗ. Кӑвак пӗлӗтре хӑрушӑ 
бомбардировщиксем вӗҫеҫҫӗ, ҫиҫӗм пек ҫивчӗ истре- 
бительсем вӗлтлетсе иртеҫҫӗ.

Салтаксемпе офицерсем Сталин юлташа саламлаҫҫӗ.
Мухтав пирӗн тӑван Совет Ҫарне!

Тӑван ҫӗршыв сыхлавҫи.

„Пире ют ҫӗр пӗрпусӑм та кирлӗ мар, анчах хамӑр 
ҫӗре те, хамӑрӑн пӗр вершук ҫӗре те никама та парас 
ҫ у к “, — тенӗ Сталин юлташ.

— Парас ҫук,—терӗҫ ра- 
бочисем.

— Парас ҫук, — терӗҫ 
колхозниксем.

— Парас ҫук,—терӗ мӗн- 
пур ӗҫхалӑхӗ.

Пирӗн Совет Ҫарне Совет 
Союзӗн Генералиссимусӗ 
Сталин юлташ ертсе пырать.
Коммунистсен партийӗ тата 
унӑн ҫулпуҫӗ Сталин юлташ 
ертсе пынипе, пирӗн Совет 
Ҫарӗ никам ҫӗнтерейми вӑй- 
лӑ ҫар пулса тӑчӗ.

Вуникё паттӑр.
Голованов лейтенант чаҫӗнчи вунпӗр боец ҫине тул 

ҫутӑлас умӗн нимӗҫсен роти пырса тапӑннӑ. Нимӗҫсем 
сахалтан та 120 ҫын пулнӑ. Хӑйсен аллинчен вӗҫертнӗ 
вырӑна вӗсем каялла туртса илме шутланӑ. Совет бое- 
цӗсем сахаллӑн пулнине кура нимӗҫсем сӗмсӗрленсех 
малалла кӗрсе пынӑ. Голованов лейтенант боецсене 
ҫирӗппӗн тӑма чӗннӗ.

— Юлташсем! Эпир питех те сахаллӑн. Пире 
хирӗҫ килекен нимӗҫсен ушкӑнӗ, хӑвӑрах куратӑр, 
пирӗнтен темиҫе хут ытларах. Пӗр ҫын юлмиччен тӑрар 
та, пӗр утӑм та каялла чакмӑпӑр,—тенӗ вӑл.

— Вилӗпӗр, анчах чакмастпӑр,—тенӗ боецсем пурте 
пӗр сасӑпа.

Фашистсен салтакӗсем ҫывхарсах пынӑ. Пирӗн 
боецсемпе вӗсен хушши 150 метртан ытла мар тӑрса 
юлнӑ. Ҫак самантра лейтенант: „Перӗр!“ — тесе команда 
панӑ. Фашистсене сасартӑк совет боецӗсем перекен 
вӑйлӑ вут-хӗм пырса ҫапнӑ. Тӑшман тӳссе тӑрайман, 
каялла ҫаврӑнса тарнӑ. Ҫапӑҫу пӗтсен, Голованов бое- 
цӗсем нимӗҫсен 28 виле выртса юлнине шутласа 
кӑларнӑ тата нумай хӗҫпӑшал пуҫтарса илнӗ. Пирӗн 
боецсем хӑйсене панӑ приказа чыслӑн пурнӑҫа кӗртнӗ.

Тӑшмана тытни.
Колхоз хирӗсем тӑрӑх автомобиль вӗҫтерсе пына. 

Вӑл аслӑ ҫул ҫинчен час-часах вак-тӗвек ҫулсем ҫине 
пӑрӑнса кӗнӗ, тӑрсан-тӑрсан, каллех аслӑ ҫул ҫине тухнӑ. 
Ҫырма урлӑ хывнӑ вӑрӑм кӗпер тӗлне ҫитсен, вӑл ча- 
рӑнса тӑнӑ. Уҫӑ кантӑк витӗр пӗр ҫын кӗпере питӗ 
тимлӗн тӗпчесе пӑхнӑ. Унтан, [автомобиль кӗпер урлӑ 
каҫса ҫитнӗ чухне: „Стой!“ — тенӗ сасӑ илтӗннӗ.

Ҫул ҫине ҫывӑх ялти колхозниксен ачисем улттӑн

чупса тухнӑ. Аслӑраххи—Витя Фомин — винтовка 
затворне шаклаттарса илнӗ, колхоз конюхӗн ывӑлӗ 
Спма Пронин аллине пуртӑ тытнӑ, учитель ывӑлӗ 
Витя Соловьёв пысӑк чул тытнӑ.

Кабина алӑкне уҫса, Витя машина ӑшӗнчи ҫынтан 
документсем ыйтнӑ.

Машина ӑшӗнче ларакан ҫын, питне чалӑштарса 
илнӗ те:

— Эсир мӗнлескерсем вара? — тесе ыйтнӑ.
— Эпир, — тенӗ Сима,— колхоз ачисем, дежурнӑй- 

сем. Машинӑсене ҫул кӑтартса яратпӑр.
— Пӑхӑр кунта,—тенӗ машина ӑшӗнчи ҫын, хӑйӗн 

кӑкрп ҫине кӑтартса.
Унӑн кӑкри ҫинче, сулахай енче, пкӗ орден, Хӗрлӗ 

Ялав орденӗсем, йӑлкӑшса тӑнӑ. Ачасем, ҫавна курсан, 
пӗр-пӗрпн ҫине пӑхса илнӗ. Вӗсем ку ҫын кӑкри ҫинчи 
орденсем Хӗрлӗ Ҫар командирӗн орденӗсенчен урӑхла- 
рах пулнине асӑрханӑ.

— Документсем ӑҫта?—ҫинерех тӑрса ыйтнӑ Витя.
— Эпӗ вӗсене хам чаҫре хӑвартӑм, — тенӗ палламан 

ҫын.
— Сирӗн инҫе каймалла-и? — ыйтнӑ хайхи ҫынтан 

Витя.
— О...* хулине,— ответ панӑ лешӗ.
— Айтӑр эппин, сире ҫул ҫине кӑларса ярӑпӑр, — 

тенӗ ачасем. Виҫӗ ача машина ӑшне кӗрсе ларнӑ. Вӗ- 
сем машинӑна колхоз правленийӗ патне тухакан ҫулпа 
илсе кайма хушнӑ. Правлени тӗлне ҫитсен, Витя прав- 
лени умӗнче тӑракан милиционера кӑшкӑрса чӗнсе илнӗ.

— Акӑ палламан ҫынна илсе килтӗмӗр, унӑн доку- 
менчӗсем ҫук ,—тенӗ вӑл милиционера.

Милиционер ҫав ҫынна тытса чарнӑ. Вӑл нпмӗҫ 
самолёчӗ ҫинчен аннӑ фашист пулнӑ иккен. Орденӗсем 
унӑн суяскерсем пулнӑ.

Ф есенко салтак фашистсен  
тыткӑнӗнчен тарни.

Фесенко салтака хӗрӳ вӑрҫӑ вӑхӑтӗнче йывӑр амант- 
нӑ. Анран кайнӑ Фесенко пӗр шыв хӗррине пырса ӳкнӗ.

Тӑна кӗрсен, вӑл хӑйне тӑватӑ фашист таҫта кимӗ- 
пе илсе кайнине чухласа илнӗ.

— „Эпӗ фашистсен тыткӑнӗнче!"— шухӑшласа илнӗ 
Фесенко. Ҫак шухӑш ӑна вӗрилентерсе янӑ. — Тыткӑн- 
ра пуличчен вилни лайӑхрах,—шухӑшласа илнӗ те вӑл, 
ҫавӑнтах мӗн тумаллине йышӑннӑ. Фесенко, шыв ӗҫен 
пекки туса, кимӗ хӗрри ҫине хыттӑн пуснӑ та ӑна 
ӳпӗнтерсе янӑ. Фашистсем шыва сирпӗнсе ӳкнӗ. Ҫав 
хушӑра Фесенко, шыв тӗпнелле чӑмса, хамӑр еннелле 
ншсе кайнӑ. Тӑшмансем енчен Фесенко ҫинелле пеме 
тытӑннӑ. Шыв айне пытанса, хӑй ҫулне пӗрмай улӑш- 
тара-улӑштара, вӑл шыв урлӑ каҫнӑ та йывӑҫ тӗмӗсем 
хушшине, хамӑр ҫарсем патне, ӑнӑҫлӑнах пырса 
тухнӑ.

Пӗр талӑк иртсен. *

Кӗҫӗн сержант Осипов юлташ (Элӗк районӗнчп 
Пиҫенер ялӗсем) пилӗк боецпа пӗрле комйндованин 
заданине пурнӑҫа кӗртнӗ чухне тӑшмансен тылне лекнӗ. 
Кусем ӗнтӗ тыткӑна лекрӗҫ пулӗ, тесе шухӑшланӑ чаҫри 
юлташӗсем.

Вӑхӑт ҫур талӑк иртнӗ. Осипов юлташ ҫук. Шӑп пӗр 
талӑк иртсен, кӗҫӗн сержант Осипов юлташ, хӑйӗн пилӗк 
боецӗпе пӗрле, фронт линийӗ урлӑ каҫса, хамӑр чаҫе 
таврӑннӑ. Пирӗн маттур боецсем хӑйсемпе пӗрле икӗ 
пулемёт тата тӑватӑ фашиста тытса килнӗ.

Хӑюллӑ боецсене командовани тав тунӑ. Вӗсем ҫнн- 
чен пӗтӗм чаҫре мухтавлӑ хыпар сарӑлнӑ.

Тӑван ҫӗршывшӑн.
Фашистсем ыйтса тӗпченӗ чух вӑл хӑйне Таня тенӗ. 

Унӑн чӑн-чӑн ячӗ (ку каярах палӑрнӑ) Зоя Космодемь- 
янская пулнӑ. Зоя  Мускавра ҫуралса ӳснӗ. Вӑл тӑххӑр- 
мӗш класра вӗреннӗ, комсомолка пулнӑ. Хаяр вӑрҫӑ 
вӑхӑтӗнче вӑл, тӑшмана хирӗҫ пӗтӗм вӑя хурса кӗрешес 
тесе, партизансен отрядне кайса кӗрет. Ҫине тӑрса, 
паттӑррӑн та хӑюллӑн ӗҫлет Зоя. Вӑл нимӗҫсем йышӑннӑ 
ялсене пыра-пыра кӗрет, вӗсен ҫыхӑну линийӗсене та- 
тать, вӗсем пурӑнакан ҫуртсене, хӗҫпӑшал склачӗсене 
вут тӗрте-тӗрте ҫунтарать.

Анчах Зоя нимӗҫсен аллине лекет. Нимӗҫсем ӑна 
темӗн тӗрлӗ асаплантараҫҫӗ, ыйтса тӗпчеҫҫӗ. Зоя хӑйӗн 
юлташӗсем, партизансем ҫинчен пӗр сӑмах та каламан.

Темӗн тӗрлӗ мӑшкӑласа асаплантарнӑ хыҫҫӑн фа- 
шистсем Зойӑна мӑйкӑч патне ҫавӑтса пыраҫҫӗ. Хӑйне 
нимӗҫ мӑйкӑчӗ пӑвса вӗлерес умӗн Зоя, совет ҫынни- 
сене чӗнсе, ҫапла каланӑ: „Юлташсем! Хӑюллӑрах пу- 
лӑр, кӗрешӗр, тӑшмана вӗлерӗр, ҫунтарӑр! Эпӗ вилӗм- 
рен хӑрамастӑп: хамӑр халӑхшӑн вилетӗп" ,— тенӗ.

Йытӑ-санитар.
(Учитель вулать.)

I.

Вӑрманта ҫапӑҫу пынӑ.
Вӑрман хӗрринчен аякра мар, хирте йывӑр суран- 

ланнӑ салтак выртнӑ.
Салтак юн кайнипе аптӑраса ҫитнӗ, анчах ун патне 

пулӑшу ҫаплах пыман. Вӑл ӑҫта выртнине никам та 
пӗлмен.

Ҫил тухнӑ. Суранланнӑ ҫынна юр хӗвсе лартма 
тытӑннӑ. Вӑл шӑнса хытма пуҫланӑ.



Сасартӑк, тӗлӗкри пек, суранлӑ ҫын хӑй ҫумӗнчех 
такам йывӑррӑн сывланине илтет. Вӑл куҫне уҫса 
пӑхать. Унран икӗ утӑмра пысӑк ҫӑмламас йытӑ тӑра 
парать. Унӑн мӑй ҫыххи ҫинче темӗнле йывӑр патак 
ҫакӑнса тӑрать.

Суранлӑ ҫын хавасланса кайрӗ. Халь ӗнтӗ вӑл пӗч- 
чен мар!

—  Йыттӑм! Кунта, кунта! — чӗнчӗ вӑл йытта.
Йытти кӑмӑллӑн хӳрине пӑтратса илчӗ. Унтан вӑл

мӑй ҫыххи ҫинчи патака хыпса илчӗ те каялла ҫав- 
рӑнса чупрӗ.

— Эх! Кайрӗ... — ассӑн сывласа илчӗ те суранлӑ ҫын, 
куҫне хупрӗ.

II.

Анчах йытти каялла таврӑнчӗ. Тата пӗччен те мар!
Вӑл хӑйпе пӗрле икӗ юланут илсе пынӑ. Кусем ҫар 

санитарӗсем пулнӑ. Вӗсем ӗнтӗ ҫак йытта суранланни- 
сене шырама хире янӑ пулнӑ.

Йытӑ салтак патне, палланӑ ҫын патне пекех, вӑр- 
кӑннӑ. Ана питӗнчен ҫуласа илнӗ.

Вара салтак йытта ҫупӑрлама тытӑннӑ.
— Манӑн сумкӑра шоколад пур. Ана илсе, йытта 

парӑр. Вӑл, мана тупса, манӑн пурнӑҫӑма ҫӑлчӗ,—тенӗ.

Санитарсем суранлӑ ҫыннӑн суранӗсене ҫыхнӑ та* 
ӑна лазарета ӑсатнӑ. Халӗ вӑл сып-сывах.

III.
Иытӑ суранлӑ ҫынна тупнине санитарсем мӗнле пӗл- 

нӗ-ха? Патак тӑрӑх иккен. Йытӑ патака ҫыртса каяллф 
таврӑнать пулсан—паллах, вӑл кама та пулин тупнӑ. 
Ҫавӑн пек вӗрентсе ҫитернӗ ӑна.

Аҫта вӗреннӗ-ха ҫав йытӑ?
Ленинградра тӗлӗнмелле шкул пур. Ҫав шкулта вӗ- 

ренекенсем ҫырма-вулама пӗлмеҫҫӗ, вӗсен кӗнеке-тет- 
радь таврашӗ ҫук.

Ҫав вӗренекенсем—ахаль йышши йытӑсемех, кил: 
сыхлакан йытӑсем.

Вӗсене виҫӗ уйӑх хушши ҫапӑҫу вӑхӑтӗнче суран- 
ланнӑ ҫынсене шыраса тупма вӗрентеҫҫӗ.

Ҫав йытӑсене санитар-йытӑсем теҫҫӗ. Вӗсем пӑшал 
пенинчен хӑрамаҫҫӗ, ют ҫын вӗсене хӑйсен ҫулӗнчен 
пӑрса яма пултараймасть.

Санитар пулмашкӑн кашни йыттах илмеҫҫӗ, йӑваш- 
шисене, ачашраххисене ҫеҫ суйласа илеҫҫӗ. Хаярриг 
ҫыртаканни суранланнӑ ҫынна хӑратма, ҫыртса илме те 
пултарать.,

Ҫӑмламас санитарсем вӑрҫӑ вӑхӑтӗнче сахал мар 
ҫынна вилӗмрен хӑтараҫҫӗ.

*
Пирӗн ирӗклӗ, хаваслӑ, 
тулӑх пурнӑҫа
куҫ шӑрҫи пекех сыхлать вӑл, 
паттӑр Совет Ҫарӗ.

Урӑм-сурӑм тӑвӑл витӗр 
пӗр хутчен ҫеҫ мар 
ҫӗнтерӳллӗн тухнӑ пирӗн 
паттӑр Совет Ҫарӗ.



Эпӗ хул а курни.
Манӑн хулана питӗ кайса курас килетчӗ. Пӗрре мана 

атте  хӑйпе пёрле Шупашкара илсе кайрӗ.
Эпӗ, савӑннипе, вӑрӑм ҫула сисмерӗм [те. Кӗҫех 

хулана ҫитсе те кӗтӗмӗр.
Хулана пырса кӗнӗ ҫӗрте урамӑн икӗ айккипе пӗр 

-пек илемлӗ ҫуртсем лараҫҫӗ.
— Кунта рабочисемпурӑнаҫҫӗ,—терӗ атте. Хула вар- 

ринелле кӗнӗҫемӗн ик-виҫ хутлӑ ҫуртсем нумайлана 
шуҫларӗҫ.

Пӗр тӑватӑ хутлӑ пысӑк ҫурт тӗлне ҫитрӗмӗр.
— Куна Пичет ҫурчӗ, теҫҫӗ. Кунта хаҫатсем, жур- 

шалсем, кӗнекесем кӑларса тӑраҫҫӗ,—терӗ атте.
Атте мана хула тӑрӑх нумай кӑтартса ҫӳрерӗ. Совет- 

•сен ҫуртне, театр ҫуртне, шкулсене, больницӑсене кур- 
тӑмӑр. Атӑл хӗррине ҫитрӗмӗр. Пристаньсен ҫумӗнче 
шӑрахутсем тӑраҫҫӗ. Атӑл хӗррине пынӑ чух темӗскер 
хыттӑн кӑшкӑртма пуҫларӗ. Ку завод сасси пулнӑ иккен.

Хулара автомобильсем, автобуссем питӗ йышлӑ. 
А втобус ҫине эпир те ларса куртӑмӑр.

Автобус.
Тӳрӗ, тикӗс ҫулпала 
пёр автобус вӗҫтерет, 
хӑйне ирӗк ҫул пама 
вӑл таҫтанах систерет.

Ту-ту-ту! Ту-ту-ту! 
Таптанатӑн вӗт, асту!

Ай-хай лаши, хӑраса, 
ҫул айккипе сиктерет.

Автобусӗ, васкаса, 
тата хытӑ вӗҫтерет. 
Ту-ту-ту! Ту-ту-ту! 
Ҫулне лайӑхрах асту.

А. Кӑлкан.



Фабрикӑсемпе заводсем.

Марукӑн пиччӗшё шкулта вӗренет. Пӗрре Марук 
пиччӗшӗнчен ыйтать.

— Пирӗн колхозӑн тимӗрҫӗ лаҫҫинче темӗнле япала 
та тӑваҫҫӗ. Ҫав трактора мӗнле тӑваймаҫҫӗ вара?—тет.

Пиччӗшӗ Марука ӑнлантарса парать.
—  Трактора тимӗрҫӗ лаҫҫинче тумаҫҫӗ. Ана маши- 

нӑсемпе ӗҫлесе тӑваҫҫӗ. Кашни пайне уйрӑм машина 
тӑвать. Машинӑсем пысӑк ҫуртсенче лараҫҫӗ. Ҫав пы- 
сӑк ҫуртсене фабрика е завод теҫҫӗ.

Фабрикӑсенче темӗнле япала та туса кӑлараҫҫӗ. Акӑ 
эсӗ тӑхӑннӑ кӗпене фабрикӑра машинӑсемпе тӗртсе кӑ- 
ларнӑ ҫитцӑран ҫӗленӗ. Кӗпе хуралсан, ӑна заводра тунӑ 
супӑньпе ҫуса тасататпӑр. Сӑмавара та заводра тунӑ.

Заводсенче рабочисем ӗҫлеҫҫӗ. Вӗсем пирӗн пек 
тырӑ-пулӑ акса тумаҫҫӗ. Эпир тырра государствӑна 
сутатпӑр. Государство ҫав тырра рабочисене сутать. 
Рабочисем туса кӑларнӑ япаласене эпир кооперативсем 
урлӑ илетпӗр. Ҫапла колхозпа хула пӗр-пӗрне пулӑшса 
тӑраҫҫӗ.

Сирӗн колхозӑн фабрикӑра, заводра туса кӑларнӑ мӗнле 
япаласем пур?

Пӑрахут.

Атӑл тӑрӑх анаталла Аякранах пӗрне-пӗри
пысӑк пӳрт иртсе пырать. сасӑ пачӗҫ шӑхӑртса:
Ӑна хирӗҫ, хум кӑларса, пӗрне-пӗри тӗкӗнмесӗр
тепӗр мӑн ҫурт улӑхать. иртес пулать пӑрӑнса.

Пӳрчӗсенче ҫын лӑк тулли — 
тӗрлӗ ҫӗре каяҫҫӗ.
Анлӑ Атӑл, ай, куҫ тулли, 
ӑна пурте саваҫҫӗ.

Пушар йытти.
Пӗрре ҫурт ҫунма тытӑннӑ. Пушар сӳнтерекенсем 

ҫурт патне пырсан, вӗсене хирӗҫ хӗрарӑм чупса тухнӑ. 
Йӗре-йӗре, вӑл пӳрте икӗ ҫулхи хӗрача тӑрса юлни 
ҫинчен каласа панӑ.

Пушар сӳнтерекенсем пӳрте Боб ятлӑ йытта кӗртсе 
янӑ. Боб пусма тӑрӑх чупса улӑхнӑ та тӗтӗм ӑшӗнче 
ҫухалнӑ.

Пилӗк минутран вӑл пӳртрен чупса тухнӑ. Шӑлӗпе 
кӗпинчен ҫыртса, вӑл хӗрачана йӑтса тухнӑ.

Амӑшӗ хӗрӗ патне чупса пынӑ та, хӗрӗ чӗрӗ юлнӑ— 
шӑн савӑннипе, йӗрсе янӑ.

Боб каллех пӳртелле туртӑннӑ. Пӳрте чупса кӗрсе,.. 
вӑл часах ҫӑварӗпе темскер ҫӗклесе тухнӑ. Боб мӗк 
ҫӗклесе тухнине лайӑххӑн сӑнаса илсен, пурте ахӑлтатсаь, 
кулса янӑ. Вӑл пысӑк пукане ҫӗклесе тухнӑ пулнӑ.

Л. Толстой. -

Ваттисем калани.

Вут-хӗмӗн алли вӑрӑм, 
вӗҫерӗнсен ярса тытма ҫук, теҫҫӗ.



Шаса
_____

шьШ1̂ '

ти 
пулан

-шӖлӑхла
II

тГ, Ж

Таса пурӑнма вӗрен.
Эпӗ ирхине 7 сехетре ыйхӑран вӑранатӑп. Вӑрансан, 

вырӑн ҫинче кахалланса выртмастӑп. Тӳрех тӑрса гим- 
настика тӑватӑп та тумланма пуҫлатӑп. Вырӑна пухса 
тирпейлетӗп, шӑл-ҫӑвара тасататӑп, пит-куҫа ҫӑватӑп. 
Ш урӑ алшӑллипе шӑлӑнатӑп.

Эпӗ эрнере пӗрре мунча кӗретӗп. Кӗпе-йӗм улӑш- 
таратӑп.

Чӗрнесене кышламастӑп, хачӑпала касатӑп. Ҫнпуҫа 
та вараламастӑп, яланах таса ҫӳретӗп. Манӑн алӑсем те 
таса, вӗсене ӗҫ хыҫҫӑнах ҫӑватӑп. Алла ҫумасӑр апат 
=ҫиме лармастӑп.

Урайне сурмастӑп. Пӳртре тусан кӑлармастӑп, ҫ>шӗ- 
леместӗп. Пӳртри сывлӑша час-часах уҫӑлтаратӑп.

Эсӗ те ман пек пул, таса пурӑнма тӑрӑш.

Эсир ирхине миҫе сехетре тӑратӑр? 
Кашни ирех шӑлсене тасататӑр-и? 
Сирӗн уйрӑм алшӑлли пур-и?

Мӗнле ҫывӑрмалла.
1. 9 сехетре ҫывӑрма вырт. 7 сехетре тӑр.
2. Ҫиелти кӗпӳ-йёмне хывса ҫывӑр.
3. Пуҫ ҫинчен ан витӗн.
4. Аллусене ан вит.
5. Виҫё кунта пёрре вырӑна тула тухса силле.
6. Ҫывӑрас умён те, ҫывӑрса тӑнӑ хыҫҫӑн та пӳлӗме фор- 

точка е алӑк уҫса  уҫӑлтар.

Юмӑҫ пӗтерет, тухтӑр пулӑшать.
( А с а н н е  к а л а с а  п а н и . )

Пирӗн Ванюка пӗчӗккӗ чухне трахома ернӗччӗ.
Эпӗ ӑна юмӑҫ патне илсе кайрӑм. Юмӑҫ Ванюк куҫне 

тавӑрса ҫуларӗ. Сурчӑкӗпе сӗрчӗ, сахӑр ватса ячӗ. Ҫа- 
кӑн хыҫҫӑн Ванюкӑн куҫӗ пушшех пӑсӑлса кайрӗ.

Пурӑна-киле Ванюк куҫне шур илме пуҫларӗ. Куҫ 
курми пулнипе, Ванюк шкула та ҫӳрейми пулчӗ.

Ванюк шкула ҫӳреме пӑрахсан, учительпе пионерсем 
пирӗн пата пычӗҫ. Ачана юмӑҫ патне илсе кайнӑшӑн 
мана ятларӗҫ. Ванюка тухтӑр патне илсе кайма хушрӗҫ.

Вара эпӗ тепӗр куннех Ванюка больницӑна илсе 
кайрӑм. Тухтӑр Ванюка больницӑна хӑварчӗ. Пӗр уйӑх- 
ран Ванюк больницӑран таврӑнчӗ. Унӑн куҫӗ тӳрленнӗ. 
Вӑл чиперех куракан пулчӗ. Ҫавӑнтанпа эпӗ юмӑҫ пат- 
не ура та ярса пусмастӑп.

Трахомӑпа чирлес мар тесен, таса пурӑн. Ирхине, 
ӗҫ хыҫҫӑн, апат умӗн, апат ҫисен, ҫывӑрма вырти- 
ччен—аллуна ҫу. Уйрӑм, таса алшӑллипе шӑлӑн. Куҫна 
аллупа, кӗпе ҫаннипе ан шӑл. Трахомӑллӑ ҫын вырӑнӗ 
ҫине ан вырт.

Куҫ пӑсӑлсан, ҫийӗнчех больницӑна кай.
Трахомӑпа чирлесен, больницӑна вӑхӑтра ҫӳре,
Тухтӑр мӗн хушнине туса пыр.

Пит-куҫа мӗнле ҫумалла тата шӑла 
мӗнле тасатмалла.

1. Пит-куҫа кашни ир тата кашни каҫ ҫумалла.
2. Нимрен малтан алӑсене ҫуса тасатмалла.
3. Пите, хӑлхасене, мӑя таса алӑпа ҫумалла.
4. Ҫӑвӑннӑ хыҫҫӑн пит-куҫа, алӑсене пӗтӗмпе типсе 

ҫитиччен шӑлмалла.
5. Пит-куҫа таса питшӑллипе шӑлмалла.
6. Шӑлсене ирхине те, каҫхине те шӑл щёткипе, 

порошокпа тасатмалла.

Сывлӑхшӑн т ата  акӑ мӗн кирлӗ:

Таса сывлӑшпа сывламалла, 
пӳлӗмсене уҫӑлтармалла, 
ҫывӑрмалли вырӑна таса тытмалла.

Эпир физкультура тӑватпӑр.
Эпир физкультурӑна юрататпӑр.
Физкультура пире сывлӑхлӑ пулма пулӑшать. 
Физкультура пирӗн сывлӑха ҫирӗплетет.



Тухтӑр патӗнче.
Петьӑсен йытӑ пур. Петя укпа питӗ туслӑ. Вӗсем 

иккӗш выляҫҫӗ. Хӑш чухне йытти Петьӑна тутинчен 
те ҫуласа илет.

Пӗрре Петя чирлерӗ. Амӑшӗ ӑна тухтӑр патне илсе 
кайрӗ. Йытти те юлмарӗ, вӗсен хыҫӗнченех пычӗ.

Тухтӑр Петьӑна пӑхрӗ те:
— Сан хырӑмӑнта шӗвӗрӗлченсем пур,—терӗ. Ҫав 

вӑхӑтрах тухтӑр пӳлӗмне Петя йытти чупса кӗчӗ. Тух- 
тӑр ӑна курчӗ те:

— Сана йытту питӗ юратать пулмалла?—терӗ.
— Юратмасӑр, эпир унпа иксӗмӗр пӗрле вылятпӑр, 

пӗр-пӗрне чуптӑватпӑр,—терӗ Петя.
Кӑна илтсен, тухтӑр ҫапла каларӗ:
— Эсир пӗр-пӗрне юратни лайӑх. Анчах йытта них- 

ҫан та хӑвна ҫулама ан пар. Ҫав шӗвӗрӗлченсене сана 
йытту ертнӗ. Йытӑ-кушак таврашне чуптума юра- 
масть,—терӗ.

Петьӑна шбвёрӗлченсем мӗнрен еркё?
Тухтӑр Петьӑна мён каланӑ?

Йытӑ-кушак таврашне хӑвна ҫулама ан пар.



Жимш ӗьиъахсем 

Лаша.
Лаша — питӗ усӑллӑ выльӑх. Вӑл илемлӗ те вӑйлӑ. 

Лаша пит нумай ӗҫлет. Ялхуҫалӑхӗнче лаша темӗн 
тӗрлӗ ӗҫсем туса тӑрать.

Хӗлле лашасем вӑрмантан тӗрлӗ йывӑҫ, вутӑ-шанкӑ 
турттараҫҫӗ. Ҫуркунне лашасене плуг кӳлсе ака тӑват- 
пӑр. Вӗсене сӳре сӗтӗрттеретпӗр.

Ҫуллахи шӑрӑх вӑхӑтра 
утӑ ҫулса пуҫтаратпӑр. 
Симӗс утӑ лавӗсене турт- 
тарма каллех пире лашасем 
кирлӗ.

Кӗркунне эпир лашасем 
кӳлсе кӗлте турттаратпӑр. 
Авӑн ҫапсан хулана тырӑ 
сутма та лашапах каятпӑр.

Ҫапла, лашасем нумай ӗҫлеҫҫӗ. Ҫавӑнпа та эпир 
лашасене юрататпӑр. Лайӑх ҫитеретпӗр. Хӗлле ӑшӑ 
витесенче усратпӑр.

Тупмалли юмах.

Тӑваттӑн тӗвеҫҫӗ, пёри авӑсать. Мӗн вӑл?

Лаша ӗсӗ.»

Ҫак картинӑсем ҫине пӑхса, лаша мён ёҫленине каласа 
парӑр:

Ҫак ӗҫсенчен хӑш не тунине эсир хӑвӑр курнӑ?
Ҫак ёҫсенчен хӑш ёсем ялта анчах кирлё?
Ҫак ӗҫсенчен хӑш не машинӑпа тума май ҫук?

Тупмалли юмахсемпе ваттисен сӑмахӗсем.
Ҫуркунне плугра, сӳрере, ҫулла урапара, хӗлле 

ҫунара.
Чунли тарать, чунсӑрри хӑвалать.
Лашана пушӑпа мар, сӗлӗпе хӑвала.
Малта иккӗн чупаҫҫӗ, кайра иккӗн хӑвалаҫҫӗ, хыҫҫӑн 

мелке сӗтӗрӗнет.

Сархипе кашкӑр.
Кӗр ҫывхарса килнӗ. Ҫӗрсем вӑрӑмланнӑ, тӗттӗм- 

ленсе пынӑ. Каҫсерен ҫынсем, тихаллӑ кӗсресене вы- 
льӑх картине хупса, хапхасене питӗрсе тӑнӑ.

Пӗр каҫхине Сархи ятлӑ ҫ}фен кӗсре хӑй тихипе 
хире тӑрса юлнӑ. Ялтан аякра мар ҫӳрет, тихи унтан 
пӗртте юлмасть.

Ҫав каҫ хир тӑрӑх выҫӑ кашкӑр йӑртлатса ҫӳрене. 
Чылай вӑхӑт апатсӑр пурӑнса, вӑл выҫса ҫитнӗ, шӑлё- 
сене шатӑртаттарса чупса ҫӳренӗ. Сасартӑк вӑл тиха 
ҫинҫе сасӑпа кӗҫеннине илтет.

Кашкӑр, чарӑнса тӑрса, сывлӑша шӑршлать те Сар- 
хипе тиха ҫӳренӗ ҫӗрелле чупать.

Майӗпе йӑпшӑнса пырать кашкӑр. Ҫывхарса ҫитсен, 
вӑл хӑйӗн ҫивчӗ куҫӗсемпе тихан пӗчӗк кӗлеткине 
курах каять, ӑна тытса пӑвма шутлать.

Сархи кашкӑр шӑршине сисрӗ те сасартӑк хыттӑн 
кӗҫенсе ячӗ. Тихи амӑшӗ патне сиккипе чупса пычӗ. 
Сархи, тиха ҫумне ҫыпҫӑнса, кашкӑрне тапмалла ҫав- 
рӑнса тӑчӗ. Кашкӑр унтан та кунтан тиха патне пыма 
хӑтланать. Сархи яланах ӑна тапмалла ҫаврӑнса тӑрать.

Шӑртланса ҫитрӗ кашкӑр, унӑн тихана ҫисе ярасах 
килет. Патнех ҫывхарса пычӗ хайхискер. Сархи ӑна 
шарт! тапса ячӗ. Ыратать кашкӑрӑн. Вӑл Сархи тавра 
ҫӳрекелерӗ-ҫӳрекелерӗ те кунта ӗҫ тухас ҫуккине туйса 
илчӗ. Вара вӑрмана каялла чупрӗ.

А. Бостром.

Ӗ н е.
Акӑ пирӗн ӗне. Вӑл пире сӗт парать. Анне ӑна кунне 

виҫҫӗ сӑвать. Кашни кун 12 литр сӗт суса илет.
Пирӗн анне сӗтрен хӑй- 

ма пуҫтарать. Хӑймине уҫ- 
ласа, уҫламҫу тӑвать. Сӗт- 
ренех тата тӑпӑрч пулать.
Тӑпӑрчран эпир чӑкӑт 
тӑватпӑр.

Ӗне сӗт нумайтарах 
патӑр тесе, эпир ӑна лайӑх 
пӑхатпӑр. Тӗрлӗрен апат ҫитеретпӗр. Утӑ паратпӑр. 
Улӑм тураса, пӑтратса, ҫӑнӑх сапса паратпӑр. Выльӑх 
кӑшманӗ те, ҫӗрулми те, силос та паратпӑр.

Хӗлле сивӗре шӑнса тӑрсан, ӗне сӗт сахал парать. 
Эпир ӑна хӗлле ӑшӑ витере усратпӑр.

Сурӑхсем.
Пирӗн килте сурӑхсем пур. Вӗсен ҫӑмӗ вӑрӑм, ҫемҫе.
Пирӗн анне сурӑхсен ҫӑмне ҫулталӑкра икӗ хутчен 

илет. Пӗрре — ҫуркунне, юр кайса пӗтсе, ҫанталӑк ӑшӑт-

сан; тепре—кӗркунне, ҫанталӑк сивӗтес умӗн. Хӗле 
кӗриччен сурӑхсен ҫӑмӗ каллех ӳсет те, хӗллехи сивӗсем 
сурӑхшӑн хӑрушӑ мар.

Сурӑх ҫӑмне илсен, ӑна машинӑпа таптараҫҫӗ те, 
вӑл пушшех ҫемҫелсе каять. Вара анне ӑна арласа ҫип 
тӑвать. Ҫӑм ҫиппинчен пире алсиш, чӑлха ҫыхса парать, 
тӑла тӗртсе парать. Тӑларан сӑхман та, пиншак та 
ҫӗлеҫҫӗ.

Картинӑра мён ӳкерсе кӑтартни ҫинчен каласа парӑр.

Сыснасем.
Колхозӑн выльӑх ферминче мӑнтӑр сыснасем

ҫӳреҫҫӗ. Нӑр-к! нӑр-к! туса, вӗсем аран уткалаҫҫӗ. 
Хӗллехи сивӗсем сыснасене хӑрушӑ мар. Тирӗ айӗн-

че вӗсен ҫу нумай. Ҫав 
ҫу вӗсене сивӗрен сыхла- 
са тӑрать. Вӑл ӑшӑ кӗрӗк 
пекех, сивве ямасть.

Пирӗн килте те сыс- 
насем пур. Вӗсене ҫӗрул- 
ми, юлашки яшкасем, 
ҫӑкӑр таткисем, ҫӑнӑх



шывӗ паратпӑр. Ҫуллахи кунсенче ҫуса тасатса> 
тӑратпӑр.

Сысна пире аш, ҫу, тир, шӑрт парать. Вӑл питӗ- 
усӑллӑ выльӑх.

Мӗн вӑл?
Ш ӑши тытать.—Мӗн вӑл?
Сӗт парать.— Мӗн вӑл?
Ҫӑм парать.—Мӗн вӑл?
Кил сыхлать.— Мӗн вӑл?
Аш, ҫу, тир, шӑрт парать.— Мӗн вӑл?

Автан.
Ҫатан ҫинче шур автан 
ҫунат ҫапса авӑтать:
Куккуруккук! Куккуруккук!
Лисук ӑна мӑшкӑлать, 
мӑйне тӑсса кӑшкӑрать:
Куккуруккук! Куккуруккук!
Сарайӗнче сар чӑххи 
сар ҫӑмарта тӑвасшӑн:
Кӑт-кӑт-кӑт-ктак! Кӑт-кӑт-кӑт-ктак!

Автан ӑна илтрӗ те 
ыр кӑмӑллӑ пуласшӑн:
Кӑт-кӑт-кӑт-ктак! Кӑт-кӑт-кӑт-ктак!
Чӑххи ларчӗ йӑвана, 
автан уншӑн савӑнать.
Куккуруккук! Куккуруккук!

Тӑманапа сарӑ чӑх.
Каҫхи кайӑк—тӑмана Ш ур чӑххине вӑл шырать^
пынӑ ларнӑ картана. каҫхи апат тӑвас, тет.
Ҫавра куҫне ҫунтарать, — Тӗвик-тӗвик тӑмана,
йӗри-тавра пӑхкалать. санӑн кил-ҫурт ӑҫтарах?

— Анкартинче, ӳплере.
— Ҫине-пуҫне мӗн витнӗ?
— Ҫапӑ сарнӑ, хуп витнӗ.
— Кӑтик-кӑтик сар чӑххи, 
санӑн кил-ҫурт ӑҫтарах?
— Аслӑк айӗнче, тӳпере.
— Ҫине-пуҫне мӗн витнӗ?
— Вӗрлӗк сарнӑ, чус витнӗ. 

Тӗвик-тӗвик тӑмани
аслӑк енне пӑхкалать.
Кӑтик-кӑтик сар чӑххи 
струппил хыҫне пытанать.

Тупмалли юмах.

Кӑнтӑрла суккӑр, ҫӗрле чӗп-чӗрӗ куҫлӑ.

Кролик.
Пирӗн колхозра кроликсем пур. Вӗсене читлӗхсенче 

усраҫҫӗ. Хӑш чухне уҫӑлса ҫӳреме килкартине кӑла- 
раҫҫӗ.

Кроликсем курӑк ҫиеҫҫӗ, утӑ ҫиеҫҫӗ, пуринчен ытла 
купӑстапа кишӗре юратаҫҫӗ. Ҫӗрулмине те ҫиеҫҫӗ. 
Анчах вӗсене ҫӗрулмине ҫуса памалла, унсӑрӑн вӗсен 
хырӑмӗнче хуртсем ӗрчесе кайма пултараҫҫӗ.

Пирӗн колхозри кроликсем пиртен хӑрамаҫҫӗ. Эпир 
вӗсене апат паратпӑр. Ҫурӑмӗсенчен ачашласа та пӑ- 
хатпӑр. Вӗсен ҫӑмӗ мамӑк пек ҫемҫе. Хӑшӗ шурӑ тӗс- 
лӗ, хӑшӗ хура, хӑмӑррисем те пур.

Кролик ашӗ питӗ тутлӑ.

Сармантей.
(Халӑх ю м ахё.)

Сармантейӗн сарӑ чӑххи сарӑ ҫӑмарта тунӑ, тет. 
Ана шӑши пынӑ та хӳрипе ҫапса ҫӗмӗрнӗ, тет. Сар- 
мантейӗ те йӗрет, тет, сарӑ чӑххи те какалать, тет. 
Хапхи калать, тет: „Манӑн та уҫӑлса хупӑнас",—тет. 
Анать, тет, пӗр вӑкӑр шыва куллен-кун. „Хапха, эсё 
мӗншӗн уҫӑлса хупӑнатӑн?“— тесе ыйтать, тет. „Уҫӑлса 
хупӑнмасӑр,—тесе калать, тет:—Сармантейӗн сарӑ чах- 
хп сарӑ ҫӑмарта тунӑ, тет, ӑна шӑши пынӑ та хӳрипе 
ҫапса ҫӗмӗрнӗ,—тет. Сармантейӗ йӗрет, тет, сарӑ чӑххи 
те какалать“,— тет.

Вӑкӑр калать: „Эппин манӑн та мӗкӗрсе анас пу- 
л ӗ “,—тет. Мӗкӗрсе анать, тет, шыв хӗррине. Шыв 
калать, тет: „Мӗншӗн, вӑкӑр, мӗкӗретӗн?“—тет. „Мӗ- 
кӗрмесӗр,— тет.—Сармантейӗн сарӑ чӑххи сарӑ ҫӑмар- 
та тунӑ, тет, ӑна шӑши пынӑ та хӳрипе ҫапса ҫӗмӗрнӗ. 
Сармантейӗ йӗрет, тет, сарӑ чӑххи те какалать, хапхи 
те уҫӑлса хупӑнать",—тет. Ш ыв калать: „Манӑн та 
хумханас эппин“,—тет.

Пӗр ҫӗнӗ ҫын шыв ӑсма анать. „Шыв мӗншӗн хум- 
ханатӑн?"— тет. — „Хумханмасӑр, — тет. — Сармантейӗн 
сарӑ чӑххи сарӑ ҫӑмарта тунӑ, тет, ӑна шӑши пынӑ та 
хӳрипе ҫапса ҫӗмӗрнӗ. Сармантейӗ те йӗрет, тет, сарӑ 
чӑххи те какалать, тет, хапхи те уҫӑлса хупӑнать, тет, 
вӑкӑрӗ те мӗкёрет",—тет. Ҫӗнӗ ҫын калать: „Манӑн та 
пӗр витрене ҫапса ҫӗмӗрес“,—тет. Ҫапса ҫӗмӗрет вит- 
рине. Киле таврӑнать.

Хуньамӑшӗ чуста ҫӑрать, тет. яКин, мӗншӗн хӑрах 
витрепе анчах ӑсса килтӗн?“ —тет. „Хӑрах витрепе 
анчах пулмасӑр, —тет.—Сармантейӗн сарӑ чӑххи сарӑ 
ҫамарта тунӑ, тет, ӑна шӑши пынӑ та хӳрипе ҫапса 
ҫёмӗрнӗ, тет. Сармантейӗ те йӗрет, тет, сарӑ чӑххи те 
какалать, тет, хапхи те уҫӑлса хупӑнать, вӑкӑрӗ 
те мӗкӗрет, шыв та хумханать,“— тет. —Хуньамӑшӗ 
калать: „Манӑн та чустана кӑларса ывӑтас эппин“,— 
тет. Кӑларса ывӑтать, тет, чустине.

Ывӑлӗ кайнӑ вӑрмана. Таврӑнать вӑрмантан. Ывӑлӗ 
калать: „Мӗншӗн яшка пӗҫермерӗр?“—тет. Амӑшӗ 
калать: „Сармантейӗн сарӑ чӑххи сарӑ ҫӑмарта тунӑ, 
тет, ӑна шӑши пынӑ та хӳрипе ҫапса ҫӗмӗрнӗ. Сар- 
мантейӗ те йӗрет, тет, сарӑ чӑххи те какалать, тетг 
хапхи те уҫӑлса хупӑнать, тет, вӑкӑрӗ те мӗкӗрсе 
анать, тет, шыв та хумханать, тет, ҫӗнӗ ҫын та хӑрах 
витрине ҫапса ҫӗмӗрнӗ“,—тет.

Ывӑлӗ калать: „Манӑн та хӑрах атта кӑларса ывӑ- 
тас эппин,“—тет. Вӑл та кӑларса ывӑтать, тет. Пӗтрӗ.

Ваттисен сӑмахӗ.
Тет хыҫҫӑн кайса, шыва сикнӗ, тет.

Кашкӑр.
Вӑрманта та, хирте те чӗрчунсем сивӗрен пытаннӑ. 

Шӑна-пӑван тахҫанах пӗтнӗ. Ҫӗлен-калта тӑпра ӑшӗнче 
хытса выртать. Упа хӗл каҫма мӑн шӑтӑка кӗрсе 
выртнӑ. Арлансем те хӑйсен шӑтӑкӗсенче ҫывӑраҫҫӗ.

Пӗр кашкӑр анчах ҫывӑрмасть. Вӑл, ниҫта кайса 
кӗреймесӗр, унта-кунта чупкалать. Хырӑмӗ выҫнипе 
кунӗн-ҫӗрӗн апат ҫинчен шухӑшлать. Ҫӗрле, яла пырса, 
выльӑхсене тапӑнать.

Ял ҫыннисем кашкӑртан сыхланаҫҫӗ. Выльӑх-йӗрлӗх- 
сене шанчӑклӑ ҫӗре, ӑшӑ витесене хупаҫҫӗ.

Мӗн вӑл?
Кӑвак тӗслӗ, ҫивӗч шӑллӑ, 
сӗм вӑрманта пурӑнать, 
пӑру-путек таврашне, 
май килсессӗн, вӑл пӑвать.

Кашкӑр.
Эпӗ кашкӑр—кашаман, Уншӑн мана, тытсассӑн,
выҫӑ чух пит асакан, урнӑ пекех хӗнеҫҫӗ,
хӗлле сурӑх ҫимешкӗн тире с)'се илеҫҫӗ,
хӳме урлӑ каҫакан. сутса укҫа тӑваҫҫӗ.

Н. И. Ш елепи.
У па.

Кӗркунне упа вӑрман чӑтлӑхне чи шала кӗрсе кай- 
рӗ. Унта вӑл пӗр чӑрӑш айне шӑтӑк чаврӗ. Шӑтӑк 
тӗпне вӗтӗ туратсем сарчӗ. Ҫиеле ҫапӑ витрӗ. Унтан 
шӑтӑка кӗрсе выртрӗ.

Хӗл ҫитрӗ. Пӗтӗм вӑрмана юр витсе хучӗ. Ҫил- 
тӑмансем улама тытӑнчӗҫ. Упа шӑтӑкне те юр витсе 
лартрӗ. Анчах упа тӗлӗрсе ҫеҫ выртать, шӑтӑкра ӑна 
ӑшӑ.

Килти выльӑхсемпе тискер кайӑксем

Йытӑ, тилӗ, кашкӑр, ӗне, лаша, сурӑх, упа, качака. 
сысна, пакша, кушак, чӗрӗп, мулкач.

Уйрӑммӑн ҫырса илёр:
Килти. выльӑхсем: .. .
Тискер кайӑксем: ...

Сулахай енчи сӑмахсем ҫумне, сылтӑм енчи май килекез 
сӑмахсене суйласа илсе, ҫырса хурӑр.

Килти выльӑхсен:

апат
пурӑнмалли
вёсене

хуҫи упраса тӑрать 
хатӗр те тулӑх 
ӑшӑ витесем пур

Мулкачпа чӗрӗп.
(Ю п т а р у . )

Шап-шурӑ, яп-яка мулкач чӗрӗпе калать: „Епле 
санӑн, тӑванӑм, тумтирӳ йӗплӗ-йӗплё, илемсӗр!"—тет. 

— Тёрӗс, — хнрӗҫ тавӑрать чӗрӗп,—анчах манӑн

йӗппӗмсем мана йытӑпа кашкӑр шӑлӗсенчен хӑтараҫҫӗ«. 
Санӑн шап-шурӑ кӗрӗкӳ сана ҫавӑн пекех усӑ па- 
рать-и? -  Мулкач, хирӗҫ чӗнесси вырӑнне, йывӑррӑн 
сывласа кӑна илчӗ.

К. Ушинский.
Чӗрӗп йӑви.

Кӗркунне пичче мана хӑйпе пӗрле вӑрмана кӑмпа 
татма илсе кайрӗ. Вӑрмана кӗрсен, эпӗ пӗр юман 
айӗнчи ҫулҫӑсене темскер чаштӑртаттарнине илтрӗм. 
Пӗр вырӑнта шӑпланса тӑтӑм та сӑнама тытӑнтӑм. Пӑ- 
хатӑп—нимӗн те кураймастӑп. Унччен те пулмарӗ, ҫав 
тӗлтен пӗр ҫӗлӗк пысӑкӑш ҫулҫӑ чӑмӑркки хускалса 
вырӑнтан куҫма тытӑнчӗ. Вӑл часах ҫывӑхри чӑтлӑх. 
айне кӗрсе ҫухалчӗ. Эпӗ пичче патне чупса пытӑм та, 
хам мӗн курни ҫинчен каласа патӑм. Унтан пиччепе 
ҫав ҫулҫӑ чӑмӑрккине шырама тытӑнтӑмӑр. Пӗр чӑтлӑх. 
йывӑҫ тӗмӗ кутӗнче темӗн чухлӗ ҫулҫӑ тата утӑпа мӑк 
купаланса выртать. Ун айӗнчен ҫӑмха пек чӑмӑртаннӑ 
чӗрӗп йӑваланса тухрӗ.

— Э-э,—терӗ пичче,—ку чӗрӗп пулнӑ иккен. Вӑл 
хӗл каҫма хӑйне валли ӑшӑ йӑва хатӗрлет-мӗн. Ку ҫул- 
ҫӑсене вӑл хӑйӗн йӗпписем ҫине тирӗнтерсе ҫӗклесе 
килнӗ. Чӗрӗпсем, ҫанталӑк хӗле ҫывхарсанах, упа евӗр,. 
хӗл каҫиччен ҫывӑрма выртаҫҫӗ, —терӗ.

— Ҫывӑрма выртаҫҫӗ пулсан, вӗсем вара мӗн хӗл 
иртичченех нимӗн те ҫимеҫҫӗ пулӗ?—ыйтрӑм эпӗ пи- 
ччерен.

— Ҫимеҫҫӗ. Вӗсем ҫулла хывнӑ хӑйсен ӑшӗнчи 
ҫӑвӗпе тӑранса хӗл каҫаҫҫӗ, — ӑнлантарса пачӗ мана 
пичче.

Эпӗ вара чӗрӗпе хёрхентём, ӑна ҫӗлӗк ӑшне хутӑм 
та киле илсе таврӑнтӑм. Манӑн чӗрӗп пӳртре, ӑшӑ ҫёрте 
хӗл каҫрӗ. Ана эпӗ апат ҫитереттӗм. Вӑл хӑй те пӳрт- 
ри шӑшисене тытса ҫиетчӗ.

Куян тус.

Жуй, куй, куян тус! Куй, куй, куян тус,
Кулянмасӑр пурӑнмасть: кулянмасӑр пурӑнмасть:
кӗрсе ларма пӳрчӗ ҫук, унта-кунта тӑшман ҫеҫ,
литне шӑлма тутри ҫук. пурӑнать вӑл вӑрттӑн ҫеҫ.

Йытта-мӗне куртӑр ҫеҫ— 
ҫула тӑрӑх ҫиҫет ҫеҫ.

Тилӗ тус.

Э п —тилӗ тус, пит чее, Ҫырма-ҫатра хушшинче
куна пурте пӗлеҫҫӗ. пӗрмай тарса ҫӳретӗп,
Хӗлле мана йӗрпеле ҫӗрле вӑрттӑн-вӑрттӑн ҫеҫ
литӗ хытӑ йӗрлеҫҫӗ. яла пырса кӗретӗп.

Пӑшалпа та переҫҫӗ, Автан тусӑн сассине
■капкӑнсем те лартаҫҫӗ, пӗтӗм чунтан юратап,
йытӑсемпе шыраҫҫӗ, ӑна эпӗ хӑш чухне
чӗрене хыт ҫураҫҫӗ. ыйхинчен те вӑратап.

Тӳрӗ килсен, чӑхха та 
каплаттарса каятӑп.
Ырӑ хаклӑ тирӗмпе 
ҫынсене эп ӑшӑтап.

Н. И. Шелепа.

Тилӗпе ӑсан.
( Х а л ӑ х  ю м а х ё . )

Тилӗ вӑрманпа чупса пынӑ чух ӑсана курнӑ. Тилӗ 
асана калать:

— Теренти, Теренти! Эпӗ хулара пултӑм.
— Бу-бу-бу! Пулнӑ тӑк пулнӑ.
— Теренти, Теренти! Эпӗ приказ илтӗм: сирӗн,

ӑсансен, йывӑҫ ҫинче лармал- 
ла мар, ешӗл ҫаран ҫинче 
ҫӳремелле.

— Бу-бу-бу! Ҫӳрес-тӗк 
ҫӳрес пулать.

— Теренти, кам ҫав ҫул- 
пала пырать?

— Хресчен.
— Урапа хыҫӗнче мӗн 

чупса пырать вара?
— Пӗчӗк ҫеҫ тиха.
— Хӳрине мӗнле тытса 

пырать вӑл?
— Ҫӳлелле кукӑртса.
— Апла пулсан, сывӑ пул, 

Теренти! Манӑн вӑхӑт ҫук, 
киле васкамалла.

Тилё ӑсана епле улталасшӑн пулнӑ? 
Тилӗ мӗнтен хӑранӑ?

Автан тус.
(Ю м а х .)

Ҫӳрет, тет, автан вӑрманта. Тач! татӑлса анчӗ, тет, 
пёр йӗкел автан пуҫӗ ҫине. Автан тара пачӗ, тет, пӗр 
ҫулпала.

Ана хирӗҫ мулкач пырать.
— Аҫта каян, автан тус?— тет мулкачи.
— Мӗн ӑҫта каясси, туй пулчӗ те ҫуй пулчӗ, пуҫ 

тӑррине йӗтӗр татӑлчӗ анчӗ. Ҫавӑнтан таратӑп,— тет 
автанӗ.

—  Ман пырас-и?—тет мулкачи.
—  Айта, кайӑпӑр,— тет автанӗ.
Пыраҫҫӗ автанпа мулкач вӑрман тӑрӑх. Тилӗ тӗл 

пулчӗ кусене.
— Ӑҫта каятӑр, мулкач тус?— ыйтать хайхи тилӗ.
Мулкачи калать:
— Эпӗ пӗлместӗп, автантан ыйт,— тет.
— Ӑҫта каятӑр, автан тус?—тет тилли.
— Мӗн ӑҫта каясси, — тет автан,— туй пулчӗ те 

ҫуй пулчӗ, пуҫ тӑррине йӗтӗр татӑлчӗ анчӗ. Ҫавӑнтан 
таратпӑр,—тет.

—  Ман пырас-и?—тет тилли.
— Айта!

Пыраҫҫӗ кусем вӑрманпа. Тӗл пулчӗ кашкӑр.
— Ӑҫта каятӑр, тилӗ тус?—тет кашкӑр.
— Эпӗ пӗлместӗп, автантан ыйт,—тет тилли.
— Ӑҫта каятӑр, автан тус?— тет кашкӑр.
Автанӗ калать:
— Мӗн ӑҫта каясси, туй пулчӗ те ҫуй пулчӗ, пуҫ 

тӑррине йӗтӗр татӑлчӗ анчӗ. Ҫавӑнтан таратпӑр,—тет.
— Ман пырас-и?—тет кашкӑрӗ.
Лешсем килӗшеҫҫӗ.
Пырать кусене хирӗҫ упа. Ыйтать ку:
— Ӑҫта каятӑр, кашкӑр тус?—тет.

— Эпӗ пӗлместӗп, тилӗрен ыйт, —тет кашкӑрӗ.
— Аҫта каятӑр, тилӗ тус?— ыйтать упа тилӗрен.
— Эпӗ пӗлместӗп, мулкачран ыйт,— тет тилли.
— Аҫта каятӑр, мулкач тус?—ыйтать упа.
— Эпӗ пӗлместӗп, автантан ыйт,—тет мулкачи.
Автанӗ калать:
— Мӗн ӑҫта каясси, туй пулчӗ те ҫуй пулчӗ, пуҫ 

тӑррине йӗтӗр татӑлса анчӗ. Ҫавӑнтан таратпӑр,— тет-
— Ман пырас-и?—тет упа.
— Айта,—теҫҫӗ лешсем.
Пыраҫҫӗ вӑрманпа кусем. Пӗр пӳрт курчӗҫ те—ҫӗр 

каҫма кӗчӗҫ. Автана пусрӗҫ те ҫирӗҫ. Ашӗ юлашки 
юлчӗ. Каҫпа тилӗ тӑчӗ те веҫех ҫисе ячӗ. Ирхине 
тӑчӗҫ те, аш ҫук. Кам ҫинине пӗлмерӗҫ.

— Тавай мулкача пусас,—теҫҫӗ кусем.
Пӗҫернӗ чухне мулкачӑн пӑчӑр-пӑчӑр ҫу юхать, 

тет.
— А-а, аша ку ҫинӗ иккен,—теҫҫӗ.
Аш юлашки юлчӗ. Хайхи тилӗ ҫӗрле тӑчӗ те аша 

ҫнсе ячӗ. Кашкӑр тутине ҫупа сӗрсе вараларӗ.
Ирхине тӑчӗҫ те:
— Кам ҫинӗ те кам ҫинӗ?—теҫҫӗ.
Тилӗ калать:
— Камӑн тути ҫуллӑ, ҫав ҫинӗ,— тет.
Пӑхрӗҫ. Кашкӑр тути ҫуллӑ. Ҫавӑнпа ӑна пусрӗҫ. 

Кашкӑр ашӗн юлашкине каллех ҫӗрле тилӗ ҫисе ячӗ. 
Вучахне сӳнтерчӗ. Унтан упана вӑратрӗ те калать:

— Пирӗн вучах сӳннӗ. Ав ҫӳлте пирӗн асанне вут 
чӗртнӗ, илсе ан, —- тет, ҫӑлтӑр ҫине кӑтартса. Упа 
юман ҫине хӑпарса кайрӗ.

— Ҫук-ҫке,— тет.
— Ҫӳлерехре,—тет тилӗ. Кӗҫ упа тач! персе анчӗ. 

Хырӑмӗ ҫурӑлчӗ кайрӗ.
Ҫав тилӗ халӗ те пулин вӑрманта пурӑнать, тет.

Пакша.
Юр ӳкрӗ. Эпир пиччепе вӑрмана кайӑк тытма кай- 

рӑмӑр. Унталла-кунталла пӑхкаласа, йӗр йӗрлесе пырат- 
пӑр. Акӑ пӗр юман патӗнче мӑйӑрпа йӗкел хуппи 
сапаланса выртать.

Пичче мана шӑппӑн:—Ан шарла, кунта пакша йӑвй 
пур. Ав куратӑн-и?—тет.

Чӑнах та, турат ҫинче пакша ларать. Эпӗ пӑхса та 
юлаймарӑм,—пакша, туратран тура- 
та сиккелесе, куҫран та ҫухалчӗ. 
Ҫавӑнтах пичче хӑвӑл юман шыраса 
тупрӗ. Вӑл юман тӑррине хӑпарса 
кайрӗ те:

— Эй, мӑнтарӑн пакши, мӗн-мӗн 
кӑна хатӗрлемен! Ӑслӑ мӗн, хӗл 
каҫиччен выҫӑ аптӑрас ҫук,—терӗ.

Чӑнах та, хӑвӑл тӗпӗнче тирпей- 
лесе хунӑ сап-сарӑ мӑйӑрӗ те, 

йӗкелӗ те, типнӗ ҫырли те пур. Пичче пӗр мӑйӑрне 
катса пӑхрӗ.

Пакша мӑйӑрне эпӗ те тутанса пӑхрӑм.

Пакша йӑвине ӑҫта тӑвать? Хёлле вӑл мӗн ҫисе пурӑнать?

Кайӑксене ан тытӑр.
Пӗрре хӗлле эпир шӑллӑмпа икӗ кӑсӑя тытрӑмӑр. 

Пӳрте илсе кӗтӗмӗр. Ҫитерес тесе кантӑр вӑрри те 
паратпӑр, ҫӑкӑр та паратпӑр. Кӑсӑясем сӑхса та пӑх- 
маҫҫӗ. Чӗтресе анчах лараҫҫӗ.

Тепӗр кунне, эпӗ шкултан таврӑннӑ ҫӗре, ман шӑл- 
лӑм макӑрса ларать.

— Мӗн пулчӗ тата?—тесе ыйтрӑм.
— Кӑ-сӑ-ясем пӗ-ӗт-рӗҫ!—тесе, тата хытӑрах уласа 

ячӗ шӑллӑм.

— Епле пӗтрӗҫ?— тетӗп.
— Пӗри ҫунакан кӑмакана вӗҫсе кӗрсе вилнӗ, теп- 

рине кушак тытса ҫинӗ,—тет шӑллӑм.
Кӑмӑла пит лайӑх мар пулса кайрӗ. Ман айӑппах 

пӗтрӗҫ-ҫке кусем, тесе шухӑшлама пуҫларӑм. Вӗҫен 
кайӑксем пире мӗн чухлӗ усӑ пани ҫинчен шкулта 
вӗрентннсем аса килчӗҫ. Ӳлӗм нихҫан та усӑллӑ кайӑк- 
сене ҫапла тытса пӗтерессӗм ҫук тесе, хама хам сӑмах 
патӑм.

Чи-чи кӑсӑя.

— Чи-чи кӑсӑя, — Шыва кӗрӗп, ҫӑвӑнӑп.
ӑҫта каян, кӑсӑя? — Е тӗкӳ шӑнсассӑн?
— Кантӑр вӑрри ҫимешкӗн,— Вут хурӑп та ӑшӑнӑп.
— Е хуҫи курсассӑн? — Вутту вӑйлӑ кайсассӑн?

Тарӑп, хӑпарӑп хыр — Тапӑп, тапӑп, сӳнтерӗп.

Тарр6‘ .  „ .  — Е уру хуҫӑлсан?
— Е хыраму выҫсассан? „  „ „

V — 1имерҫе каиап, сыптарӑп.— Хыр иекеле ҫииеп-ҫке. н
— Е пырна ларсассӑн? ^  тимӗрҫӗ ҫук пулсан?
— Чавӑп, чавӑп, кӑларӑп. — Пӑхӑрҫа кайӑп, сыптарӑп.
— Е юну тухсассӑн? — Е пӑхӑрҫӑ ҫук пулсан?



— Улатӑра кайӑп, сыптарӑп. — Е Чӗмпӗр ҫук пулсан?
— Е Улатӑр ҫук пулсан? — Тап! тап! тапӑп та 
—Чӗмпӗрекайӑп, сыптарӑп. тапӑ айне кӗрех кайӑп!

Кушак, автан тата тилӗ.
(X а л ӑ х ю м а х ё.)

Пурӑннӑ, тет, кушакпа автан. Питӗ туслӑ пулнӑ, 
тет, вӗсем. Кушакӗ вӑрмана апат шырама ҫ>^ренӗ, ав- 
танне кил сыхлама хӑварнӑ; алӑка уҫма та, кантӑкран 
пӑхма та хушман—тилӗ тытса каясран хӑранӑ. Акӑ 
кушак вӑрмана тухса чупрӗ. Тилӗ пӳрт патне йӑпшӑнса 
пычӗ те юрлать:

„Куккуруккук, сар автан!
Пурҫӑн сухал, ҫуллӑ пуҫ.
Пӑхсам эсӗ кантӑкран: 
пӑрҫа парӑп эп сана“.

— Кам кун пек илемлӗ юрлать-ши?— шухӑшлать 
автан. Унӑн кантӑкран пӑхасах килет. Кантӑкран пуҫне

кӑшт кӑна кӑларчӗ,— ӑна тилӗ кап! хыпса илчӗ те 
вӑрманалла вӗҫтерчӗ.

Пырать тилӗ, автана ҫӗклесе, автанӗ ҫухӑрать: 
„Тытса кайрӗ тилӗ мана 
аякри сӗм вӑрмана, 
ҫӳлӗ тусем хыҫнелле, 
аякри ҫёршывсене!
Кушакӑм— тӑванӑм,
Килсе ҫӑлсам эс мана!“

Кушак автан сассине илтрӗ те, тилле хуса ҫитсе, 
автана тытса илчӗ, унтан килне илсе таврӑнчӗ.— „Асту, 
автан,—тет куш ак,—ыран эпӗ аяккарах каятӑп: тилле 
ан итле, кантӑкран ан пӑх, сана тилӗ ҫисе ярӗ, шӑм- 
мусене те хӑвармӗ“.

Кушак тухса чупрӗ. Тилӗ каллех кантӑк умне пычӗ 
те юрлать:

„Куккуруккук, сар автан!
Пурҫӑн сухал, ҫуллӑ пуҫ.
Пӑхсам эсӗ кантӑкран.
Пӑрҫа парӑп эп сана, 
пӗрчӗсем те парӑп э п “.

Автан чылайччен тӳссе ларчӗ. Тилӗ ун валли мӗнле 
пӗрчӗсем илсе килнине питӗ курас килсен те кантӑк- 
ран пӑхмарӗ. Хайхи тилӗ каллех юрлама тытӑнать:

„Куккуруккук, сар автан!
Пурҫӑн сухал, ҫуллӑ пуҫ.
Ак улпутсем иртрӗҫ те, 
тулла тӑкса ячӗҫ те, 
пуҫтаракан никам ҫук“.

Кӑна илтсен, тӳсеймерӗ автан: унӑн улпутсем тӑкса 
янӑ тулла питӗ курасси килчӗ.. Йӑлт ҫеҫ пӑхрӗ вӑл 
кантӑкран, ӑна тилӗ кап! хыпса илчӗ те вӗҫтере пачӗ.

Каллех ҫухӑрать автан:



„Тытса кайрӗ тилӗ мана 
аякри сӗм вӑрмана, 
ҫӳлӗ тусем хыҫнелле, 
пит аякри ҫӗршыва!
Кушакӑм— тӑванӑм, 
ҫӑлсам, ҫӑлсам эс мана“.

Кушак аякра пулнӑ, ҫапах та автан сассине кӑшт 
илтсе юлнӑ. Тилле хуса ҫитрӗ те, автана тытса илсе, 
килне илсе таврӑнчӗ.— „Асту, автан,—тет кушак,— 
ыран эпӗ тата аяккарах . каятӑп: тилле ан итле эсӗ, 
кантӑкран ан пӑх, текех кӑшкӑрсан та илтеймӗп“.

Кушак тухса чупрӗ, тилли каллех кантӑк умӗнче 
юрлама тытӑнчӗ:

„Куккуруккук, сар автан!
Пурҫӑн сухал, ҫуллӑ пуҫ.
Пӑхсам эсӗ кантӑкран: 
авӑ Карпсен ҫумӗнче, 
пӗр тӑвайкки тӑрринче, 
лара парать ҫилҫуна, 
вӑл хӑй тӗллӗнех ҫӳрет, 
ҫилпе танах ҫиҫтерет".

Автанӑн ҫилҫуна ҫине пӗр куҫпа та пулин пӑхса 
илес килет, анчах хӑрать вӑл. „Ҫук, пӑхмастӑп, тилӗ 
кайсан курӑп-ха“,—тет вӑл хӑй ӑшӗнче. Тилӗ каллех

хӑй юррине юрлама пикенчӗ, автанӗ ӑна калать: „Ҫуктг 
текех эсӗ мана улталаймӑн“,— тет.—Манӑн сана улта- 
ласа мӗн усси пур, — тет тилли.— Пӑхас тесен, пӑхӑн„ 
пӑхмасан—пӑхмӑн. Сывпул! Манӑн киле васкамалда“,— 
тет.

Тилӗ кӑшт пӑрӑнчӗ те пӳрт кӗтесси хыҫне пытанчӗ, 
Тилӗ сасси илтӗнмест. Автанӑн тилӗ чӑнах та кайнипе 
кайманнине пӗлес килет. Вӑл кантӑкран йӑлт пӑхса 
илчӗ. Тилли ӑна кап! хыпрӗ те вӗҫтерчӗ.

Автан темӗн пек ҫухӑрсан та, кушак ӑна илтей- 
мерӗ: вӑл питӗ аякра пулнӑ.

Х ӗлӗпе ҫывӑракан упа.
(X а л ӑ х ю м а х ӗ.)

I.
Ҫу каҫа чапрас ураллӑ Мишка самӑрӑлса ҫитнӗ. 

Ӳтне хӗл каҫмалӑхах ҫу хывнӑ, йӑвине туса хатӗрленӗ 
те юлашки хут вӑрман тӑрӑх уҫӑлса ҫӳреме тухнӑ.

Утать ҫӑмламас, сулланса ҫӳрет чапрас упа, типӗ 
ҫулҫӑсене пӑтратать, вӗтлӗхе чӑштӑртаттарать.

II.

Упана хирӗҫ кашкӑр чупса пырать. Упа ӑна чарса 
ыйтать:

— Ӑҫталла чупатӑн эсӗ, кашкӑр тус? Аҫта ҫав 
териех васкатӑн?

Кашкӑрӗ ӑна хирӗҫ:
— Мӗнле васкас мар-ха манӑн? Эпӗ ҫӗрӗпе юртса 

ҫӳретӗп, апат шыратӑп, хамӑн пӗчӗк ачамсене тӑран- 
тарас тетӗп,—тет.

— Апла! Начар сана, кашкӑра, пурӑнма...—килӗшрӗ- 
упа.— Эпӗ акӑ хӗл каҫах шӑтӑкра выртатӑп.

§э



III .

Упа малалла утать, унталла-кунталла сулкаланса 
етырать, тункатасем, туратсем ҫумне ҫапӑнкаласа пы- 
5рать. Ана хирӗҫ тилӗ тус чупса килет, хӳрине сарса 
^янӑ, ҫӗрелле пӑхать.

Упи ӑна:
— Аҫталла эсӗ? Аҫта чупатӑн, тилӗ тус? Аҫта вас- 

чкатӑн, кумма?—тет.
Тилли чупнӑ майӑн калать:
— Ах, упа, упа! Мӗнле васкас мар-ха манӑн? Халь 

■ҫеҫ эпӗ хуҫа килхушшине кӗрсе тухрӑм, мана йытӑсем 
курчӗҫ те вӗрсе ячӗҫ, шӑлӗсене хӑйраҫҫӗ... аран-аран 
тарса ӳкрӗм...

— Начар-ҫке санӑн пурнӑҫу, кумма,— васкамасӑр 
«калать упа.— Эпӗ акӑ хӗл каҫах выртатӑп.

Тилли чупса кайрӗ, упи малалла утрӗ.

Пырать вӑл сулкаланса, типӗ ҫулҫа кӑштӑртаттарать, 
вӗтлӗхсене чӑштӑртаттарать. Вӗтлӗх хушшинчен мул- 
кач сикрӗ тухрӗ те тӳрех упа ури айне лекрӗ.

— Аҫталла эсӗ, мулкач тус, чупатӑн? Аҫталла, 
смулкач тус, васкатӑн?

— Ах, упа! Мӗнле васкас мар-ха манӑн? Эпӗ 
ҫимӗҫ пахчине купӑста чӑмласа пӑхма, тутлӑ кишӗре 
кышласа пӑхма чупса кайсаттӑм, унта купӑстине те, 
кишӗрне те пуҫтарса кайнӑ.

— Эх, мулкач тус, санӑн пурнӑҫу начар. Эпӗ акӑ, 
упа, хӗлӗпех шӑтӑкра выртатӑп, — терӗ ӑна упа 
хӗрхенсе.

Кайрӗ вара упа хӑй шӑтӑкне ҫывӑрма.

Ҫак юмахра хӑш ӗ чӑн, хӑшӗ чӑн марри?

Виҫӗ упа.
( В ы р ӑ с  ю м а х ё . )

I.

Пӗр хӗрача вӑрмана кайнӑ пулнӑ. Вӑрманта вӑл 
ҫӗтсе кайнӑ та киле таврӑнма ҫул шыраса ҫӳренӗ, анчах 
ҫулне тупайман, вӑрманти пӗр пӳрт патне пырса тухнӑ.

Алӑкӗ уҫӑ пулнӑ; вӑл алӑкран пӑхать те курать— 
пӳртре никам та ҫук, вара пӳрте кӗрет. Ҫак пӳртре 
виҫӗ упа пурӑннӑ. Пӗр упи ашшӗ пулнӑ, ӑна Михайло

Иванович тесе чӗннӗ. Вӑл пысӑк та ҫӑмламас пулнӑ. 
Тепри упа ами пулнӑ. Вӑл кӑшт пӗчӗкрех пулнӑ, ӑна 
Настасья Петровна тесе чӗннӗ. Виҫҫӗмӗшӗ пӗчӗк ҫеҫ 
упа ҫури пулнӑ, ӑна Мишутка тесе чӗннӗ. Уписем 
килте пулман, вӗсем вӑрмана уҫӑлса ҫӳреме кайнӑ.

II.

Пӳртӗнче икӗ пӳлӗм пулнӑ: пӗри — апат ҫимелли, 
тепри —ҫывӑрмалли пӳлӗм. Хӗрача апат ҫимелли пӳлӗ- 
ме кӗнӗ те унта яшка антарнӑ виҫӗ тирӗке курнӑ. 
Пӗрремӗш тирӗкӗ, питӗ пысӑкки, Михайло Иванови- 
чӑн пулнӑ. Иккӗмӗш тирӗкӗ, пӗчӗкреххи, — Настасья 
Петровнӑн. Виҫҫӗмӗшӗ, сенкер тӗслӗскер, — Мишуткӑв 
пулнӑ.

Кашни тирӗкӗ ҫумӗнчех кашӑк выртнӑ: пысӑкки, 
вӑтамми тата пӗчӗкки.

Хӗрача чи пысӑк кашӑкне тытнӑ та чи пысӑк ти- 
рӗкрен шӳрпине сыпса пӑхнӑ. Унтан, вӑтам кашӑкне 
тытса, вӑтам тирӗкрен ӑсса сыпнӑ. Унтан, пӗчӗк ка- 
шӑкне тытса, сенкер тирӗкрен сыпса пӑхнӑ. Мишуткӑв 
шӳрпи ӑна пуринчен ытларах кӑмӑла кайнӑ.

Хӗрачан ларасси килнӗ. П ӑхать—сӗтел умӗнче виҫӗ 
пукан лараҫҫӗ: пӗри, пысӑкки,—Михайло Ивановичӑн

тепри, пӗчӗкреххи,— Настасья Петровнӑн, виҫҫӗмӗшӗ, 
чи пӗчӗкки, ҫине сенкер минтер хунӑскер,—Мишуткӑн. 
Вӑл пысӑк пуканӗ ҫине ларма тӑчӗ те ӳкрӗ. Унтан 
вӑтамми ҫине ларчӗ, анчах унта ларма майлӑ мар. 
Вара пӗчӗк пуканӗ ҫине ларчӗ те кулса ячӗ—ларма пит 
лайӑх пулнӑ. Вӑл сенкер тирӗкне чӗрҫи ҫине илнӗ те 
ҫиме тытӑннӑ.

Шӳрпине пӗтӗмпех сыпса янӑ та пукан ҫинче сул- 
ланма тытӑннӑ.

Пуканӗ ҫӗмӗрӗлсе кайнӑ та, вӑл ҫӗре ӳкнӗ. Хӗрача 
тӑнӑ, пуканне тӑратса лартнӑ та тепӗр пӳлӗме кайнӑ. 
Унта виҫӗ кровать пулнӑ: пӗри, пысӑкки,—Михайло 
Ивановнчӑн, тепри, вӑтамми,— Настасья Петровнӑн, 
виҫҫӗмӗшӗ, пӗчӗкки,—Мишуткӑн. Хӗрача пысӑкки ҫине 
выртса пӑхнӑ— вӑл ытла аслӑ пулнӑ; вӑтамми ҫине 
выртса пӑхнӑ—вӑл ытла ҫӳлӗ пулнӑ; пӗчӗкки ҫине 
выртнӑ—ку ӑна шӑпах пулнӑ та, вӑл ҫывӑрса кайнӑ.

III.

Уписем килне выҫса таврӑннӑ та апат ҫиме шутла- 
нӑ. Пысӑк упи хӑй тирӗкне тытса пӑхнӑ та хӑрушӑ 
сасӑпа:

— Кам ман тирӗкрен сыпса пӑхнӑ? — тесе мӗкӗр- 
се янӑ.

Настасья Петровна хӑй тирӗкне пӑхса илнӗ те ытла 
хытах мар сасӑпа:

— Кам ман тирӗкрен сыпса пӑхнӑ?—тенӗ.
Мишутки хӑй тирӗкӗ пушшине курнӑ та ҫинҫе

сассипе йынӑшса янӑ:
— Кам ман тирӗкрен сыпса, пӗтӗмпех ҫисе янӑ?
Михайло Иванович хӑй пуканӗ ҫине пӑхса илнӗ те

хӑрушӑ сасӑпа мӗкӗрсе янӑ:
— Кам ман пукан ҫине ларса пӑхнӑ?

Настасья Петровна хӑй пуканӗ ҫине пӑхса илнӗ те 
хулӑнах мар сасӑпа мӗкӗрсе янӑ:

— Кам ман пукан ҫине ларса пӑхнӑ?
Мишутки хӑйӗн ҫӗмрӗк пуканӗ ҫине пӑхса илнӗ те 

ҫухӑрса янӑ:
— Кам ман пукан ҫине ларса, ӑна ҫӗмӗрсе пӑрахнӑ?
Упасем тепӗр пӳлӗме пынӑ.
— Кам ман вырӑн ҫине выртса пӑхнӑ?— хӑрушӑ 

сасӑпа мӗкӗрсе янӑ Михайло Иванович.
— Кам ман вырӑн ҫине выртса пӑхнӑ? — хулӑнах 

мар сасӑпа кӑшкӑрса янӑ Настасья Петровна.

Мишутки, тенкел лартса, хӑй кровачӗ ҫине улӑхмз 
тӑнӑ та ҫинҫе сассипе ҫухӑрса янӑ:

— Кам ман вырӑн ҫине выртнӑ?
Сасартӑк вӑл хӗрачана курах кайнӑ та, хӑйне пусма. 

тытӑннӑ пек, ҫухӑрса янӑ:
— Акӑ вӑл! Акӑ вӑл! Тыт! Тыт! Акӑ вӑл! Ай, ай-ай1 

Тыт!
Вӑл ӑна ҫыртса илесшӗн пулнӑ. Хӗрача куҫне уҫнӑ 

та, упасене курса, чӳрече патнелле вӑркӑннӑ. Чӳречи 
уҫӑ пулнӑ, вӑл чӳречерен тӑрст! сикнӗ те тарса ӳкнӗ. 
Упасем ӑна тытайман.

Л. Толстой.

Тилӗ юри вилнӗ пек пулса выртнӑ.

Каласа парӑр: Ҫакӑ ӑҫта пулса иртнӗ?
Уҫланкӑра мён пулса иртет?
Ула кураксем мёншён тилӗ патне пынӑ?
Мӗн пирки вёсем хӑюлланса кайнӑ?
Тилли мён тунӑ?
Ытти ула кураксем ӑҫта ҫухалнӑ?

Шӑшин туеӗпе тӑшманӗ.
Шӑши ҫури уҫӑлма тухнӑ пулнӑ. Килхушшинче ҫ ӳ -  

ренӗ-ҫӳренӗ те каллех амӑшӗ патне таврӑнса пынӑ, 
„Ну, анне, эпӗ икӗ тискер кайӑк куртӑм. Пӗри пит хӑ- 
рушӑскер, тепри—йӑваш“. Амӑшӗ калать: вКала-хаг 
мӗнле тискер кайӑксем вӗсем?" Шӑши ҫури калать:: 
„Пӗри хӑрушӑскер, килхушшинче ак ҫапла ҫӳрет: ури- 
сем унӑн хура, кикирикки хӗрлӗ, куҫӗ сиксе тухас пек, 
сӑмси ҫекӗл пек. Эпӗ ун ҫуммипе иртсе пынӑ чухнег. 
вӑл ҫӑварне карчӗ, урине ҫӗклерӗ те ҫав тери хытӑ 
кӑшкӑрма тытӑнчӗ, эпӗ хӑранипе ниҫта кайса кӗме пӗл- 
мерӗм“,—тет.— „Ку автан,—терӗ ватӑ шӑши.—Вӑл ника- 
ма та сиен кӳмест, унтан ан хӑра. Ну, тепри мӗнле- 
скер?“ — „Тепри хӗвел питтинче ӑшӑнса выртатчӗ. 
Мӑйӗ унӑн шурӑ, урисем сӑрӑ, яка, хӑй шурӑ кӑкӑрне 
ҫуласа выртать, хӳрине кӑшт ҫеҫ пӑлтӑртаттарать, ман 
ҫинелле пӑхать". Ватӑ шӑши калать: „Тӑмсай эсӗ, тӑм- 
сай! Ку шӑпах кушак аҫи вӗт“,—тет.



Тилӗпе тӑрна.
(X ал ӑ х ю махё.)

Тилӗ тӑрнапа туслашнӑ та ӑна хӑй патне хӑнана 
чӗнет: „Пырсам, тусӑм, пырсам, чунӑм! Пит селӗм пӑхса 
-ярӑп сана!“

Хайхи тӑрна тилӗ патне хӑнана пычӗ; тилли пӑтӑ 
пӗҫернӗ, тирӗк ҫине ҫӳхен сӗрсе хунӑ та тӑрнана 
сӗнет: „Ҫисем, тусӑм, ҫисем, кӑвакарчӑнӑм! Хам
пӗҫернӗ“.

Тӑрна сӑмсипе тирӗке так-так! таккать. Таккарӗ- 
таккарӗ—ҫӑварне нимӗн те лекмест. Тилли пӑтта ҫулать

т е  ҫулать, пӗтӗм пӑтта хӑех ҫисе ячӗ. Пӑтта ҫисе ярсан, 
тилли калать: „Ан ятласа кай, тусӑм, урӑх хӑналамалли 
нимӗн те ҫук“,— тет.

— Тавтапуҫ, тусӑм, куншӑн та, — хирӗҫ тавӑрчӗ 
тӑрни,— ыран ман патӑма пыр.

Тепӗр кунне тилӗ тӑрна патне хӑнана пырать; тӑрни 
турам тураса хатӗрленӗ, ӑна ҫинҫе мӑйлӑ кӑкшӑм ҫине 
ярса хунӑ та ҫиме чӗнет: „Ҫисем, кумма, ҫисем, чунӑм. 
Урӑх нимӗнпе те хӑналамалли ҫук“,-—тет.

Тилӗ кӑкшӑм тавра явӑнса ҫӳрет: унтан та пырса 
пӑхать, кунтан та пырса пӑхать, кӑкшӑмне ҫуласа та 
илет, шӑршласа та пӑхать—анчах апатне ниепле те

ҫиеймест. Тӑрни хӑйӗн вӑрӑм урисем ҫине тӑнӑ та 
вӑрӑм сӑмсипе кӑкшӑмран турам хыҫҫӑн турам сӑхса 
ҫиет: сӑхрӗ, сӑхрӗ те пӗтӗмпех ҫисе ячӗ. „Ан ятласа 
кай, кумма, урӑх хӑналамалли нимӗн те ҫук“,—тет.

Тилӗ хӑнаран выҫӑ хырӑмпах таврӑнчӗ. Ҫакӑнтан 
вара унӑн тӑрнапа туслӑ пурӑнасси пӗтрӗ те.

Ваттисен сӑмахӗ.

Ҫӑкӑр-тӑвар хире-хирӗҫ теҫҫӗ.

Шӑшипе йӗкехӳре.
Йӗкехӳре патне шӑши васкаса чупса пынӑ та: 

„Кӳршӗм, эсӗ ырӑ хыпар илтрӗн-и? Кушак арӑслан 
чӗрнине лекнӗ, теҫҫӗ вӗт. Ентӗ тинех пире канма вӑхӑт 
ҫитрӗ!“—тет. Йӗкехӳре ӑна хирӗҫ калать: „Эй, тусӑм, 
малтанах ан савӑн-ха, кирлӗ мара ан шан! Чӗрне вӗҫ- 
не ӗҫ юлсан, арӑслан чӗррӗн юлас ҫук, мӗншӗн тесен 
кушакран вӑйлӑ тискер кайӑк ҫук!“— тет. Ҫавӑнпа та 
каланӑ: „Камран кам хӑрать, ҫавӑ уншӑн пуринчен те 
вӑйлӑ,“— тенӗ.

И. А. Крылов.

Ваттисен сӑмахӗ.
Шӑшишӗн кушак та тискер кайӑк.

7 . Тӑван сӑмах, I кл.

Ҫурхи сасӑсем.

Хурӑнсем ҫарах пулнӑ-ха. Шӑнкӑрч йӑвисем ҫинче 
юр выртнӑ. Ҫара туратсем, ҫилпе сулкаланса, пӗр- 
пӗрин ҫумне пыра-пыра ҫапӑннӑ. Туратсем ҫинчи 
папкасем пӗчӗккӗ те типӗскерсем пулнӑ. Анчах вӗсек 
ӳсесси килнӗ.

— Юрать-и?—ыйтнӑ пӗр папки тепринчен.
— Юрамасть,—тенӗ лешӗ.— Юр кайман-ха. сывлӑш 

сивӗ.
—  Хӑҫан юрать вара?
Папки туратпа пӗрле сулкаланса илнӗ те: „Ҫил 

каласа парӗ“,—тенӗ.
Ҫӗр ҫинче юр ҫаплах выртнӑ-ха, сывлӑш-сивӗ тӑнӑ. 

Юр айӗнчи тӑпра ӑшӗнче икӗ пӗрчӗ юнашар выртнӑ. 
Иккӗшӗ те типӗ, сивӗ пулнӑ, анчах вӗсен те ӳсесси 
килнӗ.

— Юрать-и?— ыйтнӑ пӗр пӗрчи тепринчен.
— Юрамасть,—тенӗ лешӗ.—Ҫӗр ӑшӑнман-ха, пирӗн 

ҫире тӗттӗм.
—  Хӑҫан юрать вара?
Пӗрчӗ кӑшт итлесе тӑнӑ та: „Шыв каласа парӗ“,— 

тенӗ.

Ҫёр шӑнсах тӑнӑ-ха, шыва пӑр хупласа выртнӑ— 
хулӑм та кӑвакскер. Пулӑсем йӑлмака ӑшӗнче тӗлӗрсе 
выртнӑ. Анчах вӗсен шыв ҫине ишсе хӑпарас килнӗ, 
выляс килнӗ. Вӗсен ӳпре-шӑнасене, ӑмансене тытса 
ҫиесси килнӗ.

— Ю рать-и?— ыйтнӑ пӗр пулли тепринчен.
— Ю рамасть,—тенӗ лешӗ.— Ш ыв халӗ питӗ сивӗ-ха, 

ҫӳлте те шӑпах.
— Хӑҫан юрать вара?
Пулли кӑш т итлесе тӑнӑ та: „Пӑр каласа парӗ“,— 

тенӗ.
Ҫапла пурте кӗтсе тӑнӑ: папкасем те, пӗрчӗсем те, 

пулӑсем те ҫуркуннене кӗтнӗ.
Юлашкинчен ҫак кӗтнӗ кун ҫитнӗ: ӑшӑ, ҫутӑ хӗвел 

тухнӑ та йӑл кулса янӑ. Аякри ҫӗршывсенчен шӑн- 
кӑрчсем таврӑннӑ, юрла-юрла хӑйсен йӑвисене ҫавӑрма 
тытӑннӑ.

— Сисетӗн-и?—тенӗ хурӑн папки.—Епле ӑшӑ ҫил 
вӗрет! Ӳсме юрать ӗнтӗ.

—- Илтетӗн-и? — тенӗ тырӑ пӗрчи. — Ҫурхи шыв 
кӗрлет. Ӳсме юрать ӗнтӗ.

Шывсем тӑрӑх пысӑк кӑвак пӑрсем юхма тытӑннӑ. 
Вӗсем, пӗрне-пӗри пыра-пыра ҫапӑнса, шатӑртатнӑ:

— Ю р-р-рать! Юр-р-рать!

Ҫуркунне пулать.
Йӑл-йӑл пӑхать сар хёвел: 
кунран кунах ӑшӑтать. 
Сисмесӗрех сивӗ хӗл 
ҫур ӑшшине парӑнать.
Пур ҫӗрте те шурӑ юр 
хӗвелпеле пусӑрнать.

Пӗчӗккӗнех ҫуна ҫулӗ 
навусланать, хуралать.
Ял хӗрринчи Митраппан 
сарай ҫинчен юр тӑкать. 
Пӗчӗк ача сар Иван 
шӑхлич калать, савӑнать.

99



Сӑнаса пӑхӑр. Юр хёллехи пекех-и? Ҫурт ҫийӗсен хёрри  
сенче мёнсем пур? Йывӑҫ папкисем мёнле улшӑнса пыраҫҫӗ? 
Мӗнле кайӑк хӑҫан килет? Выльӑх-чӗрлӗхсен ҫӑмӗсем мӗнле 
улшӑнаҫҫӗ?

Папкасем сарӑлни.
Тулта юр кайса пӗтмен-ха. Пӳрт тӑрринчи юр 

ирӗлсе, кӑп-кӑп тумла юхать. Ачасем пахчана тухрӗҫ. 
Йывӑҫсем ҫара, хура тӗслӗ курӑнса лараҫҫӗ. Туратти- 
сем пур еннелле те кӑнтарса тӑраҫҫӗ, вӗсем ҫинче пӗр 
ҫулҫӑ та ҫук.

Юр ҫийӗпе аша-аша, ачасем тополь йывӑҫҫи патне 
пычӗҫ те унӑн турачӗсене сӑнаса пӑхма тытӑнчӗҫ. 
Вӗсем туратсем ҫинче темле мӑкӑльсем курчӗҫ.

— Акӑ,пӑхӑр, ку — папкасем, — терӗ Кӗркури.
Верукпа Мӗтри шултра папкаллӑ пилӗк^ турат касса 

илчӗҫ те класа илсе пычӗҫ. Тӑм чӳлмек ҫине шыв

тултарса, ӑна ч\фече ани ҫине лартрӗҫ, шыв ӑшне 
тополь турачӗсене вырнаҫтарчӗҫ. Ик-виҫӗ кунта пӗрре 
шыва улӑштарса тӑма килӗшрӗҫ. Темиҫе кун иртрӗ. 
Папкасем сарӑлма тытӑнчӗҫ, тутлӑ шӑршӑ сарӑлчӗ. Акӑ, 
вӑхӑчӗ ҫитнӗ майӑн, папка хупписем хӑпӑнса ӳкреҫ, 
вӗсем айӗнчен сухӑрлӑ ешӗл ҫулҫӑсем тухрӗҫ.

Пуш уйӑхӗн вӗҫӗнче.

Пуш уйӑхӗн вӗҫӗнче 
хӗвел пӑхрӗ ӑшӑтса.
Силпи чӑваш ялӗнче 
юр ирӗлчӗ васкаса.
Тусем, сӑртсем хуп-хура, 
юрӗ кайса пӗтнӗрен. 
Тухать курӑк ҫӑп-ҫӑра, 
хӗвел хытӑ хӗртнӗрен. 
Сивӗ, хаяр хӗл иртет, 
каять йӗрсе, хурланса.

Сивӗ куҫҫульпе йӗрет, 
иртнӗ куншӑн хуйхӑрса. 
Путӑксемпе, варсемпе 
ҫӗмӗрӗлсе шыв кӗрлет. 
Анчах, мӗнле йӗрсен те, 
хӗвел хӗртнӗҫем хӗртет. 
Хӗл куҫҫулӗ шавласа 
юхса кайрӗ ҫырмара. 
Ачи-пӑчи выляса 
чупса ҫӳрет урамра.

К. Иванов.

Тумтир улшӑнать.
Ҫанталӑк ӑшӑтрӗ. Хӗллехи хаяр сивӗсем иртсе кай- 

рӗҫ. Вӗсем халь часах таврӑнас ҫук.
Ентӗ выльӑхсене вӑрӑм ҫӑм кирлӗ мар. Вӗсем 

хӑйсен хӗллехи ҫӑмне тӑкма пуҫларӗҫ. Тасалса, якалса 
кайрӗҫ. Мулкач хӗлле шап-шурӑ ҫӳретчӗ, халӗ вӑл 
тӗксӗмленме тытӑнчӗ. Хӗлле юр ҫинче ҫӳреме ӑна шурӑ 
тӗс кирлӗ пулнӑ. Ҫуркуннепе ҫу кунӗсенче шурӑ тӗс 
аякранах палӑрать. Тӗксӗм тӗс мулкача тӗрлӗ тискер 
кайӑксенчен те, этемрен те сыхлать.

Этеме те текех кӗрӗксем, тӑлӑпсем кирлӗ мар. 
Ҫӑматӑсене те хывма вӑхӑт ҫитрӗ. Сӑран атӑ е пушмак 
тӑхӑнмалла. Кӗрӗксене хыватпӑр, сӑхман-пиншак тӑхӑ- 
натпӑр. Ашӑ ҫӗлӗк кирлӗ мар. Тавай пире картуз пар.

Мулкача хӗлле шурӑ тӗс мӗн тума кирлӗ?
Сунарҫӑсем хӗлле мӗншён шурӑ тумтир тӑхӑнаҫҫёг

Миша шыв арманӗ туни.

Ҫуркунне пулчӗ. Урамсем тӑрӑх шыв шавласа юхать. 
Ачасем шыв юхнӑ ҫӗрте выляҫҫӗ. Вӗсем шыв тӑрӑх 
кимӗсём яраҫҫӗ, пӗве пӗвелеҫҫӗ. Миша та ӗҫлет. Вӑл 
шыв арманӗ тӑвасшӑн тӑрӑшса ҫӳрет. Амӑшӗнчен пушӑ 
туплашка илчӗ. Туплашкана тӑватӑ тӗлтен шӑтарчё. 
Ҫав шӑтӑксене пӗчӗк ҫеҫ хӑйӑ таткисем чикрӗ. Туп- 
лашка витӗр патак тирсе, ӑна икӗ пӗчӗк юпа хушшине 
вырнаҫтарса лартрӗ. Мишан шыв арманӗ пулса та тӑчӗ.

Шыв юхать, вӑл Миша арманне хӑвӑрт ҫавӑрать. 
Миша хавасланнӑ, вӑл юлташӗсене арман ҫаврӑнннне 
курма чӗнет.

Т упм алли  юмах.

Сӑмсасӑр кӑвакал пӑр шӑтарать.

102



Тӑван ҫӗршыва.

I.
Ҫуркунне ҫитсе килет.
Часах ак пирӗн пата вӗҫен кайӑксем вӗҫсе килӗҫ.

Вӗҫсе килӗҫ те янӑраса, шӑхӑрса, хавас юрӑсем 
юрлӗҫ, йӑвасем ҫавӑрӗҫ, чӗпӗсем кӑларӗҫ.

Пуринчен малтан хура кураксене кӗтӗр, вӗсем хыҫ- 
ҫӑн тӑрисемпе шӑнкарчсене. Ку кайӑксем ҫуркунне 
ҫитни ҫинчен пире никамран малтан пӗлтереҫҫӗ. Эпир 
вӗсене хапӑл туса кӗтсе илетпӗр.

II.

Шӑнкӑрчсем валли малтанах кивӗ йӑвасене юсаса 
хатӗрлемелле, ҫӗннисене туса йывӑҫсем ҫине, пӳртсен 
хӳттине ҫакса хумалла.

Шанкӑрчсем тата ытти вӗҫен кайӑксем питӗ усӑллӑ, 
вӗсем сиенлӗ хурт-кӑпшанкӑсене пӗтереҫҫӗ.

Вӗҫен кайӑксем хурт-кӑпшанкӑсене пӗтерсе пыман 
пулсан, пирӗн ҫимӗҫ пахчисем, йывӑҫ пахчисем, тырӑ 
пуссисем пӗтнӗ пулӗччӗҫ.

Вӗҫен кайӑксем—пирӗн туссем.

Ҫ ы р ӑ р :  „Пирӗн ҫурхи хӑнасем“, аялта панӑ сӑмахсенчен  
кирлисене анчах суйласа илӗр.

Ҫ ы р н ӑ  ч у х н е  к и р л ӗ  с ӑ м а х с е м :  чӗкеҫсем, уйӑпсем, 
тӑрисем, кайӑкхурсем, шӑнкӑрчсем, ула кураксем, чавкасем, 
шӑпчӑксем, кӑсӑясем, хура кураксем, ҫерҫисем, тӑрнасем, 
куккуксем, улатаккасем, пӑрчкансем.

Шӑнкӑрч.

Пур кайӑкран маларах 
килтӗм вӗҫсе, васкаса, 
ывӑннине пӗлмесӗр, 
юрла-юрла, савӑнса. 
Ҫурт тӑррине лартӑм та 
янӑратрӑм юррӑма.

Савӑнтартӑм, култартӑм 
ачасене сӑввӑмпа. 
Шӑпӑрт ҫеҫ хам йӑвана 
кӗре-кӗре тухатӑп.
Ашӑ вырӑн тумашкӑн 
тӗксем, ҫӑмсем пухатӑп.

Н . Ш елепи_

Тӑри юрри.
Ҫететтин, ҫететтин, 
ҫитрӗм, ҫитрӗм ӗнтӗ тин. 
Ҫететтин, ҫететтин, 
ҫитес ҫӗре ҫитрӗм тин...

Ҫак ҫӗршыва аса илтӗм,^ 
хӑвӑрт вӗҫсе эп килтӗм:. 
пин ҫухрӑмсем ярӑнтӑм., 
тем те курса савӑнтӑм.

С. Элкер*.

Ҫак вӗҫен кайӑксенчен хӑш ӗсем кёркунне ӑшӑ ҫӗрш ы всене  
вӗҫсе каяҫҫӗ?

Хӑш ӗсем хӗл е пирӗн патӑмӑрта ирттереҫҫӗ?

Тупмалли юмах.
Пуртӑсӑр, алӑсӑр хӑйне валли ҫурт тӑвать.

Кайнипе таврӑнни.

:Ачасем ӑҫта каяҫҫё?
-Вёсем ҫул ҫинче мӗне тёл пулнӑ? 
В асан урлӑ вӗсем мёнле каҫаҫҫӗ.

А ч асем  ӑҫтан таврӑнаҫҫӗ? 
<Ҫул мӗнле улшӑннӑ?

Ачасене шыв урлӑ каҫма кам пулӑшать? 
Вӑл ачасене шыв урлӑ мӗнле каҫарать?

Пӑр кайни.

Пирӗн ял хӗррипе Ҫавал шывӗ юхса выртать. Хӗлле 
ҫав шыв ҫинче пӑр шӑнса ларать. Эпир пӑр ҫинче 
конькипе ярӑнса савӑнатпӑр. Ҫуркунне вара кашни 
кунах ҫырма хӗррине кайса пӑхатпӑр, пӑр каяссине 
кӗтетпӗр.

Акӑ хирсенчен, вӑрмансенчен шыв анса ҫырмари 
пӑра хӑпартрӗ. Пӑр кайнине курас тӗсе, кашни кунах 
Ҫавал хӗррине чупатпӑр. Пӗр ӑшӑ кун, кӑнтӑрла иртсен, 
пӑр, ҫӗмӗрӗлсе, хуллен анаталла шӑва пуҫларӗ. Каҫ 
еннечле пӑр тапранса та кайрӗ. Эпир, ачасем, ялӗпех 
шыв хӗррине пуҫтарӑнтӑмӑр.

Пӑр татӑкӗсем юхаҫҫӗ, пӗрне пӗри хӑвалаҫҫӗ. Шарт! 
туса катӑлаҫҫӗ.

Кӗпер тӗлӗнче пӑр капланма пуҫларӗ. Ниепле те 
кӗпер айӗнчен тухса каяймасть. Кӗпер шӑтӑртатма ты- 
тӑнчӗ. Ҫав вӑхӑтра ҫынсем пакурсемпе, кӗреҫесемпе,

107



шалчасемпе чупса ҫитрӗҫ. Пӑра ката-ката, кӗпер айнелле 
тӗрткелесе ячӗҫ. Кӗпере ҫӗмӗрме памарӗҫ.

Пӑр кайнине курни ҫинчен каласа парӑр.
Аялта ҫырнине вуласа тухӑр. Мӗн хыҫҫӑн мӗн пулнине 

йӗркипе ҫырса тухӑр.

Шыв тулса ҫырансенчен тухрӗ.
Пирвайхи пӑрахут иртсе кайрӗ.
Пӑр хӑпарса хуралса кайрӗ.
Пирвайхи сулӑсем иртсе кайрӗҫ.
Пӑр ҫӗмӗрӗлсе вакланма тытӑнчӗ.
Пӑр кайса пӗтрӗ.

Йывӑҫсен уявӗ.
Ҫуркунне ҫитрӗ. Шӑнасем, эрешменсем тата ытти 

хурт-кӑпшанкӑсем, чӗрчунсем вӑранчӗҫ. Вӗҫен кайӑксем 
чӗвӗлтетеҫҫӗ, юрлаҫҫӗ, йӑва ҫавӑраҫҫӗ.

Йывӑҫсемшӗн те праҫник ҫитрӗ. Вӗсем уяв тумӗ 
тӑхӑнаҫҫӗ. Акӑ ӑвӑс ларать. Унӑн ҫулҫисем ҫукха, 
анчах вӑрӑм сарӑ кӑчкисем илемлӗн ҫакӑнса тӑраҫҫӗ. 
Шӗшкӗ йывӑҫҫи те кӑчкӑ кӑларчӗ.

Каярахпа хурӑн, каврӑҫ, юман кӑчкӑсем, ҫулҫӑсем 
кӑ^арчӗҫ. Йӑмра та кӑчкӑ кӑларчӗ.

Мӗне кирлӗ-ха кӑчкӑ?
Кӑчкӑсем вӗсем—йывӑҫсен чечекӗсем.

Ҫуркунне ҫитрӗ.
Килчӗ ырӑ ҫуркунне, Тӗрлӗ-тӗрлӗ чечексен
килчӗ, ячӗ ӑшӑтса. ырӑ шӑрши сарӑлать.
Хӗвел савать тӗнчене, Пур ҫӗрте те кайӑксев 
хӗл ыйхинчен вӑратса. лайӑх юрри янӑрать.
Тӗттӗм вӑрман чӗрӗлет, Ҫӳлте, пӗлӗт айӗнче,
ешӗл тумтир тӑхӑнать. тӑри юрри илтӗнет.
Ҫеҫенхир те ешерет, Ҫемҫе курӑк ҫийӗнче
илемӗпе мухтанать. путек-сурӑх сиккелет.

Улмуҫҫи

Улмуҫҫи хӗлле ҫап-ҫара. Улмуҫҫи кӗркунне улмисене аран
ҫӗклесе ларать.

Ыйту вырӑнне кирлё сӑмах кӗртсе ҫырӑр:
Улмуҫҫи (хӑҫан?) улмисене аран ҫӗклесе ларать.
Улмуҫҫин улмисем (хӑҫан?) сип-симёс.
Улмуҫҫи (хӑҫан?) илемлӗ шап-шурӑ чечексемпе витӗнет. 
Улмуҫҫи (хӑҫан?) ҫап-ҫара ларать.
Сирӗн пахчасенче мёнле ҫимӗҫ йывӑҫҫисем пур?
Картинка ҫине пӑхса, колхозниксем панулмине епле татса 

пуҫтарни ҫинчен каласа парӑр.

Пахчаҫӑпа ывӑлӗсем.
(Ю п т а р у .)

Пахчаҫӑ хӑйӗн ывӑлӗсене сад ӗҫне вӗрентесшӗн 
пулнӑ. Вилес умӗн вӑл ывӑлӗсене чӗннӗ те ҫапла 
каланӑ: иАкӑ, ачамсем, эпӗ вилсен, эсир иҫӗм ҫырли 
пахчине мӗн пытарса хунине шыраса пӑхӑр“. — тенӗ.

Ачисем, унта укҫа пытарса хунӑ пулӗ тесе, ашшё 
вилсен пахчари ҫӗре пӗтӗмпе чавса тухнӑ. Укҫа тав- 
рашӗ тупайман вӗсем, анчах пахчари ҫӗре ҫав тери 
лайӑх чавса тухнӑ пирки иҫӗм ҫырли нумай ытларах 
пулма тытӑннӑ.

Л. Толстой.

Пахчзра ҫимӗҫ йывӑҫҫисене мӗнле упраса тӑмалли ҫинчен 
каласа парӑр.

Бӑрмана шыв илни.

Мулкач пӗрре ҫакӑн пек инкеке лекнӗ.
Вӑл анлӑ юханшыв варринчи утрав ҫинче пурӑннӑ.
Ҫуркунне шыв ҫинчи пӑр ҫуркаланма пуҫланӑ.
Ҫав кунне мулкач пӗр йывӑҫ тӗмӗ айӗнче лӑпкӑн 

ҫывӑрнӑ.
Хӗвел ӑна ӑшӑтнӑ. Мулкач шыв хӑпарма пуҫланине 

туймасӑрах ҫывӑрнӑ. Вӑл хӑй айне шыв кӗре пуҫласан 
ҫеҫ вӑраннӑ.

Сиксе тӑнӑ—анчах ун тавра пур ҫӗре те шыв илме 
пуҫланӑ.

Ҫурхи шыв кайма тытӑннӑ. Мулкач утрав варрине 
тапса сикнӗ: унта типӗ вырӑн юлнӑ пулнӑ.

Анчах шыв ҫаплах хӑпарса пынӑ. Утрав пӗчӗклен- 
сех пынӑ. Мулкач хӑранипе утравӑн пӗр вӗҫӗнчен тепӗр> 
вӗҫне сике-сике ӳкнӗ.

Ҫапла пӗр кун иртнӗ, ҫӗр те иртсе кайнӑ.
Тепӗр ирччен утравӑн шыв илменни пӗчӗк татӑк:. 

ҫеҫ тӑрса юлнӑ. Унта пӗр кукӑр-макӑр йывӑҫ ларнӑ^ 
Мулкач йывӑҫ тавра чупкаланӑ.

Виҫҫӗмӗш кунне шыв йывӑҫ патнех ҫитнӗ. Мулкач,.. 
йывӑҫ ҫине улӑхасшӑн сике-сике пӑхнӑ, анчах кашнин- 
чех шыва татӑла-татӑла ӳкнӗ.

Юлашкинчен вӑл чи аялти пысӑк турат ҫине сиксе 
ларнӑ. Ун ҫине вырнаҫса, вӑл шыв чакассине тӳсӗмлӗн 
кӗтме тытӑннӑ. Шыв урӑх хӑпарса пыман.

Выҫӑ вилессинчен вӑл хӑраман: ватӑ йывӑҫ хуппи,. 
питӗ хытӑ та йӳҫӗ пулин те, ҫиме юрӑхлӑ пулнӑ.

Ҫил йывӑҫа суллантарса тӑнӑ, мулкач турат ҫинче- 
аран-аран тытӑнкаласа ларнӑ.

Ун айӗпе анлӑ юханшыв тӑрӑх йывӑҫсем, пӗренесем, 
туратсем, турпассем, улӑм ҫӳпписем ишсе пынӑ.

Йывӑҫ ҫинче мулкач виҫӗ кун хушши ларса 
'ирттернӗ. Юлашкинчен шыв чакса кайнӑ та, мулкач 
-ҫӗре сиксе аннӑ.

В. Бианки.

Шыв илме пуҫланӑ кун мулкач мӗн тунӑ? 
Иккӗмӗш кунне мӗн тунӑ?
Виҫҫӗмӗш кунне мӗн тунӑ?
Шыв илнӗ вӑхӑтра мулкач мён ҫисе пурӑннӑ?

Ака ҫинче.

Вӑшӑлтатать ӑшӑ ҫил— 
юлӑшки юр ирӗлет— 
хӗвел панӑ ҫӗнӗ пил 
ҫӗре-шыва чун кӗртет.

Лере-лере, аякра, 
хура вӑрман вӑранать; 
ял ҫумӗнчи улӑхра 
хурӑн кати тумланать.

Ватӑ йӑмра сарӑлса 
урам туллин ешерет. 
Вӗлле хурчӗ, пыл пухса, 
ун тӑрринче сӗрлешет.

Таса уйра—ял тавра 
этем сасси ӗрлешет, 
халӑх унта аякра 
тырӑ акать, сӳрелет.

Килсе ҫитрӗҫ кайӑксем 
ӑшӑ енчен, инҫетрен, 
юрра яраҫҫӗ вӗсем 
хӑйсем сывӑ ҫитнӗрен.

Симӗс вӑрман хушшинчен 
куккук сасси илтӗнет. 
Улӑх тӑрӑх ҫеремрен 
кӗтӳ шавӗ ҫӗкленет.

С. Элкер.

Енепе чавка.

Килхушшинче хӗрлӗ ӗне тӑрать. Вӑл типӗ утӑ ҫисе 
тӑрать. Ун ҫурӑмӗ ҫинче чавка ларнӑ та ҫурӑмӗнчен 
сӑхать те сӑхать.

Ӗнене ыраттармасть-ши вӑл?
Ҫук, ыраттармасть.

Вӑл лӑпкӑн симӗс утта ҫиет, чавка ӑнӑ сӑхать те 
сӑхать.

Мӗн тума сӑхать-ха чавка?
Акӑ мӗншӗн. Халь ҫуркунне. Ӗнесем кивӗ ҫӑмне 

(юпахне) тӑкаҫҫӗ, ун вырӑнне вӗсен ҫӗнни шӑтса ту- 
хать. Чавкасем ҫуркунне йӑва ҫавӑраҫҫӗ. Вӗсене йӑва 
ҫавӑрма, ҫӑмартасене ӑшӑ йӑвара усрама ҫӑм кирлӗ. 
Ҫавӑнпа ӗнтӗ чавка ӗнен кивӗ ҫӑмне сӑмсипе тӑпӑлта- 
рать. Чавкана та усси пур, ӗнене те канлӗ: ҫав вӑхӑт- 
ра ӗнен ҫан-ҫурӑмӗ кӗҫӗтсе тӑрать, вӑл картасем 
ҫумӗнче хышаланать, кивӗ ҫӑмне часрах тӑкасшӑн.

Акӑ чавка вӗҫсе кайрӗ. Сӑмсипе вӑл ӗне ҫӑмне йӑтса 
пырать. Вӑл ҫӑма йӑвине хурать. Ҫӑм ҫинче ҫӑмарта- 
сене ӑшӑ пулать.

Чавка чӗпписем тухсан та, вӗсене ҫӑм ҫинче ларма 
ӑшӑ пулӗ.

Ӑслӑ чавка.

Чавкан ӗҫесси килнӗ. Карташӗнче шывпа пӗр кӑк- 
шӑм ларнӑ, анчах кӑкшӑмӗнче шывӗ тӗпӗнче ҫеҫ пулнӑ. 
Чавкан сӑмси шыв патне ҫитеймен.

Чавка кӑкшӑма чулсем пӑрахма тытӑннӑ, пӑрахсан- 
пӑрахсан, кӑкшӑмри шыв ҫӳлелле хӑпарнӑ та, чавка 
шыв ӗҫме пултарнӑ.

Тӑри юрри.

Колхозниксем акара. 
Эпӗ вӗсен тӗлӗнче 
ташла-ташла юрлатӑп, 
ҫунат сарса ташлатӑп.

Чӑрӑлтатать ҫут тӗнче! 
Ҫу шӑраннӑ евӗрлӗ 
шӑрантарап сӑввӑма, 
савӑнтарап сассӑмпа.

Н. Шелепи.

Чӗкеҫ.

Вӗҫӗ-хӗррисӗр 
тинӗссем урлӑ, 
ҫиҫӗм ҫиҫнӗ пек, 
вӗҫсе килтӗм эп. 
Эпӗ вӗҫнине 
сывлӑш та сисмест, 
хамӑн ҫийӗмри 
тӗкӗм те сикмест. 
Ансӑртран пӳрте

вӗҫсе кӗрсессӗн, 
манӑн пуҫӑма
сар ҫу сӗреҫҫӗ: 
„Ҫӑвару—ҫу сан, 
туту—пыл“,—теҫҫӗ.
Манӑн сӑввӑма, 
сӑн-сӑпатӑма
колхоз ачисем 
тем пек саваҫҫӗ

Н. Шелепи.

Тупмалли юмах.

Пӗчӗкҫеҫҫӗ питлӗ-куҫлӑ, 
эреветлӗ, теветлӗ, 
хӳри вӗҫне туй килнӗ, 
Якат Петӗр пӑчӑнтӑр!

Пӗрре ҫумӑр хыҫҫӑн хӗвел пӑхрӗ те, пӗлӗт ҫинче 
ҫичӗ тӗслӗ асамат кӗперӗ пулса тӑчӗ. Асамат кӗперӗ- 
ҫине кам пӑхать, пурте ун илемне курса савӑнаҫҫӗ, 
Асамат кӗперӗ мӑнкӑмӑлланса кайнӑ та мухтанма, хӑйне, 
эпӗ хӗвелтен те илемлӗрех, теме пуҫланӑ.

Ҫав сӑмахсене хӗвел илтнӗ те калать: „Эсӗ чӑн та 
илемлӗ, анчах мансӑр пуҫне асамат кӗперӗ те пулма 
пултараймасть вӗт-ха“,—тет. Асамат кӗперӗ кулать 
анчах, пушшех мухтанма пуҫларӗ. Хӗвелӗ ҫиленсе кайрӗ' 
те пӗлӗт хыҫне пытанчӗ, асамат кӗперӗ вара ҫухалчӗ.

Хӗвелпе асамат кӗперӗ.
( Ю п т а р у . )

К. Ушинский.

Асамат кёперён тӗсӗсене каласа парӑр.

Ӑслӑ кӑткӑсем.

Пӗр ҫыннӑн пӑтка тултарнӑ чӳлмекӗ ҫине кӑткӑсем 
кӗрсе тулнӑ. Хуҫи кӑткӑсене хуса кӑларнӑ, чӳлмекне 
витсе, кантӑрапа ҫыхнӑ та маччаран ҫакса янӑ. Анчах 
пӗр кӑтки чӳлмек ӑшнех тӑрса юлнӑ пулнӑ. Ҫисе тӑ- 
рансан, вӑл йӑвине таврӑнма тӑрать те анса кайма май 
ҫуккине курать. Нумайччен чупса ҫӳрет вӑл, унтан 
кантӑра тӗлне тухать, кантӑра тӑрӑх мачча ҫине хӑпа- 
рать, унтан стена тӑрӑх ҫӗре анать.

Нумаях вӑхӑт иртмен. Ак хуҫи курать: темӗн чухлӗ 
кӑткӑ: пӗрисем анаҫҫӗ, теприсем стена ҫине улӑхаҫҫӗ, 
унтан мачча ҫине, унтан кантӑра тӑрӑх чӳлмек ҫине 
анаҫҫӗ. Кӑткӑсем паткӑна пӗтӗмпе ҫисе пӗтеричченех 
кантӑра тӑрӑх каллӗ-маллӗ чупса ҫӳренӗ.

Л. Толстой.

Пыл хурчӗ.

Пин-пинӗпе пӗрлешсе, 
килӗштерсе пурӑнатпӑр, 
ӗмӗр пӗрле ӗҫлесе, 
пӗрле ӗҫсе-ҫиетпӗр.

Килӗштерсе пурӑнма
питӗ лайӑх пӗлетпёр, 
мёнпур хитре чечекрен 
пылӗсене илетпӗр.

Пирӗн пылтан тутлийӗ 
мӗнех пур-ши тӗнчере? 
Ана ҫиме тытӑнсан, 
ҫӑтса ярӑн чӗлхӳне.

Н. Шелепи.

Пыл хурчӗсем апат шырама тухни.

Акӑ пыл хурчӗ те вӑранчӗ. Куҫёсене ҫӑмламас ури- 
семпе тасатрӗ. Унӑн юлташӗсем те хускалчӗҫ. Вӗсем 
шӑтӑкран пӑхса илчӗҫ. Кураҫҫӗ: хӗвел йӑлтӑртатса 
пӑхать, пур ҫӗрте те ҫап-ҫутӑ, ӑшӑ. Вӗллерен тухрӗҫ 
те вӗсем улма йывӑҫҫи патне васкарӗҫ.

Анчах вӗсем пит ир вӗҫсе пынӑ: улма йывӑҫҫин 
чечекӗсем папка ӑшӗнче пулнӑ-ха.

Пыл хурчӗсем чие йывӑҫҫи патне вӗҫсе кайнӑ, анчах 
ун ҫинче те ҫурӑлнӑ чечек пӗрре те ҫук.

Выҫӑ пыл хурчӗсем килне таврӑнма тӑнӑ пулнӑ, 
анчах пӗр йывӑҫ тӗмӗ айӗнче тӗксӗмрех чечек—фиалка 
ларнине курах кайнӑ. Унӑн чашкинче пылак сӗткен 
туллиех пулнӑ. Пыл хурчӗсем ӗҫсе-ҫисе тӑраннӑ та 
киле вӗҫсе кайнӑ.

В у л а с а  т у х ӑ р :  пыл хурчӗсем епле вӑраннӑ?
Пыл хурчӗсем пыла ӑҫта шырани, ӑна ӑҫта тупни ҫинчен 

каласа парйр.

Панулми чечекӗ.

Юлташӑмсем, тусӑмсем, 
ҫуркуннехи илемсем, 
ҫӗр ҫийӗнче ӳсекен 
йывӑҫ-курӑк, чечексем, 
ман ҫийӗме пӑхӑр-ха! 
Пурҫӑн чаршав витнӗ пек 
витрӗм улма йывӑҫне,

чечек айне хӑвартӑм 
чаплӑ шӑпчӑк сӑвӑҫне. 
Пӗтӗм колхоз сачсене 
ырӑ шӑршӑ тултартӑм, 
мӗнпур ачи-пӑчине 
тутлӑ улма ҫитертӗм.

Н. Ш елепи.

Курӑк.
Пӗтӗм ҫӗршыв илемне янӑраса тӑраҫҫӗ
эпӗ кӳрсе пурӑнап, тёрлӗ кайӑк юррисем.
симӗс пурҫӑн евӗрлӗ х ам ҫуратНа ача пек
вуттӑн-хӗммӗн курӑнап. кайӑксене сыхлатӑп,
Симӗс пустав ҫийӗпе ырӑ уҫӑ сывлӑшпа
витсе тӑрап эп ҫӗре. хӑналаса тӑратӑп.
^ „ Н5 Н'Ҫӗрён чӑр 1 Э чар! д п Пулмасан, ҫӗр ҫинче
каиӑк сасси ман ҫире. чечексем те пулмӗччӗҫ.
Тӗвик-тӗвик текерлӗк, Колхозниксен нӳхрепсем
тӑрлик-тӑрлик тӑрнисем, сӗт-ҫупала тулмӗччӗҫ.

Н. Шелепи.

Хӗвел, юр тата ҫил.
Пырать пӗр ҫын ҫул тӑрӑх, ӑна хӗвел, юр тата ҫил 

тӗл пулаҫҫӗ. Вӑл вӗсене пуҫ тайрӗ. Вӗсем вара ку ҫын 
вӗсенчен кама пуҫ тайни ҫинчен тавлашса кайрӗҫ. Юрӗ 
калать: „Вӑл мана пуҫ тайрӗ. Эпӗ ун ҫулне тултарса 
хурасран хӑрать вӑл; ҫулне ҫухатсан, эпӗ ӑна хӑйне 
те ая тӑватӑп“,— тет. Ҫилӗ калать: „Ҫук, ку ҫын мана 
пуҫ тайрӗ. Эпӗ ун ҫӗлӗкне вӗҫтерсе каясран хӑрать 
вӑл, ҫӗлӗксӗр ӑна сивӗ пулать“,—тет. Хӗвелӗ калать: 
„Тен, вӑл эпӗ ӑна хам шевлесемпе ӑшӑтса, ҫулне ҫу- 
татса панӑшӑн мана пуҫ тайрӗ пулӗ“,—тет. Хайхисем 
ҫынран хӑйӗнчен ыйтса пӗлме килӗшрӗҫ те ӑна калаҫҫӗ: 
„Каласа пар-ха пире, ырӑ ҫыннӑмӑр, пирӗнтен хӑшне 
пуҫ тайрӑн эсӗ?“—теҫҫӗ. Ҫынни вӗсене хирӗҫ калать: 
„Эпӗ хӗвеле пуҫ тайрӑм: вӑл мана пуринчен те ытла 
ырӑ кӑтартать. Эсир те иксӗр ӑна тав тӑвӑр: унсӑр 
пуҫне эсир хӑвӑр та ҫут тӗнчере пурӑнайман пулӑттӑр. 
Хӗвел ӑшӑтман пулсан, ҫил те пулман пулӗччӗ, пӗлӗт- 
сем тухман пулӗччӗҫ, ҫӗр ҫине ҫумӑр та, юр та ҫуман 
пулӗччӗ“.

Ҫерҫи сыхлавра
Пахчара сукмак ҫинче ҫерҫи чӗпписем сиккелесе 

сӳренӗ.
Ватӑ ҫерҫийӗ йывӑҫ туратти ҫине ҫӳле улӑхса 

ларнӑ та, ӑҫтан та пулин ҫӑткӑн вӗҫен-кайӑк вӗҫсе 
килмест-и тесе, вичкӗн пӑхса ларать.

Пӳрт хыҫӗсемпе вӑрӑ-хурах хурчка вӗҫсе пырать. 
Вӑл пӗчӗк кайӑксен хаяр тӑшманӗ. Хурчка майӗпе, 
шӑппӑн ҫеҫ вӗҫет.

Анчах ватӑ ҫерҫи сӑтӑрҫа курнӑ та ӑна асӑрхаса 
ларать.

Хурчка ҫывхарсах пырать.
Ҫерҫи хыттӑн чӗриклетсе янӑ та, ҫерҫи чӗпписем 

ҫавӑнтах, питӗ хӑвӑрт йывӑҫсем айне пытаннӑ.
Сас-чӗвӗ шӑп пулнӑ.
Пӗр сыхлавҫӑ ҫерҫи ҫеҫ турат ҫинче ларать. Пӗрт- 

те хусканмасть, хурчка ҫинчен куҫне илмест.
Хурчка ватӑ ҫерҫие асӑрхаса илнӗ, ҫунаттисене 

ҫапса, чӗрнисене сарса, ҫиҫӗм пек аялалла аннӑ.
Ҫерҫнйӗ йывӑҫсем хушшине чул пек анса ҫухалнӑ.
Хурчкан ӗҫ тухман.

118



Вӑл унӑн-кунӑн пӑхкалать. Ҫиленсе кайнӑ ҫӑткӑнӑн 
сарӑ куҫӗсем вут пек ҫунаҫҫӗ.

Вӑрӑ-хурах сиксе илнӗ те малалла вӗҫсе кайнӑ. 
Ҫерҫи каллех ҫав турат ҫинех улӑхса ларнӑ. Хавассӑн 
чӗриклетсе ларать.

Йывӑҫ тӗмӗсем хушшинчен шавлӑн тухрӗҫ ҫерҫи 
чӗпписем, сукмак ҫинче сиккелесе ҫӳреҫҫӗ.

Л. Толстой.

Калаври ҫак вырӑнсене тепёр хут вуласа тухйр:
Хурчка ватӑ ҫерҫие асӑрхаса илни ҫинчен.
Ватӑ ҫерҫи хурчкаран тарса пытанни ҫинчен.
Калав тӑрӑх картинӑсем ӳкерӗр  те калава картинӑсем 

тӑрӑх каласа парӑр.

Хӑлат, ула курак, чӗкеҫ, шӑнкӑрч, хурчка, хура 
курак, улатакка, кӑсӑя.

Малтан ҫӑткӑн кайӑксен ячёсене ҫырса алёр.
Унтан хурт-кӑпшанкӑсемпе тӑранса пурӑнакан вёҫен кайӑк- 

сен ячёсене ҫырса илӗр.

Шӑпчӑк.
Мухтанмастӑп, вӗҫместӗп, йывӑҫ ҫулҫи хушшине 
хитре тесе, сӑнӑмпа; тӗттӗм ҫӗре пытанать.
иртен-ҫ)грен ҫынсене 
тӗлӗнтереп сӑввӑмпа. Колхоз ывӑль-хӗрӗсен 

эп чӑн чаплӑ сӑвӑҫи;
Эп юрлама тытӑнсан, тинӗс хумӗ пек хумханать
сар кайӑк та вӑтанать, ман сасӑпа йывӑҫҫи.

Н. Шелепи.
Пахчара.

Пахчана ирех эп тухрӑм Шурӑмпуҫӗпе ҫӗклентӗм,
уҫҫӑн-уҫҫӑн сывлама. хӗвел тухрӗ васкаса.
Ир тумлам-тумламӑн Шӑпчӑк сассине итлерӗм,

пухрӗ, хам та ятӑм юрласа.
шӑрҫаларӗ сывлӑма.

Пахча тӑшманӗсем.

Май уйӑхӗн вӗҫнелле пирӗн шкул пахчинче ҫарӑк 
тата ытти ҫимӗҫсем сип-симӗс шӑтса тухрӗҫ. Эпир 
вӗсене шӑваратпӑр. Ҫумкурӑк шӑтсанах, ӑна ҫумласа 
тӑкатпӑр. Ҫимӗҫсем лайӑх ӳсни пире савӑнтарать.

Анчах чӑх-чӗпсем, пахчана кӗрсе, йӑрансене пӑса 
пуҫларӗҫ. Вӗҫен кайӑксем те ҫамрӑк калчана сӑха-сӑха 
илеҫҫӗ.

Чӑхсенчен хӑтӑлма пахча картине ҫӳлӗрех тытрӑ- 
мӑр. Кайӑксене хӑратма йӑран ҫине катемпи лартрӑ- 
мӑр. Тин вара пирӗн йӑрансем пӑсӑлми пулчӗҫ.

Пирӗн ҫимӗҫсем вӑй илсе илемлӗн ешерме те пуҫ- 
ланӑччӗ. Унччен те пулмарӗ, вӗт хурт тапӑнчӗ, ҫамрӑк 
ҫулҫӑсене пӗтере пуҫларӗ. Мӗн тӑвас? Ҫуллахи ҫанта- 
лӑкра хурт-кӑпшанкӑ шутсӑр нумай ӗрчет. Вӗсене 
часрах пӗтермелле.

Ку тӑшмана пӗтерме учитель эмел илчӗ. Купӑста 
айне, ҫарӑксем хушшине кӗл сапса тухрӑмӑр. Учитель 
эмелне сапрӗ. Вӗт хурт пӗтрӗ.

Хӗвелҫаврӑнӑш.

Эп ҫуркунне ырлӑхпе 
часах ӳссе ҫитӗнеп, 
темӗн чухлӗ сип-симӗс 
ҫунатсемпе витӗнеп.

Сар пурҫӑн пек курӑнса, 
ларап ҫилпе силленсе, 
ялан хӗвел еннелле 
савса пахса, киленсе.

Мухтав сана, ҫуркунне, 
тав тӑватӑп савӑнса, 
пӗтӗм чунтан-чӗререн,

' пуҫа тайса, авӑнса.
Н. Шелепи.

Ҫанталӑк мӗнле пулассине пӗлмелли паллӑсем.

Уйӑх карталанать—ҫумӑр пуласса кӗт.
Вӗҫен кайӑксем аялтан вӗҫеҫҫӗ— ҫумӑр пулать.

Вӑрмана кайни.

Ҫуркунне пире учитель ҫывӑхри вӑрмана илсе кай— 
рӗ. Вӑрманӑн ҫуркуннехи пурнӑҫне сӑнаса ҫӳрерӗмӗр. 
Вӑрманта сывлӑш ялти пек мар, таса, калама ҫук уҫӑ.

Вӑрмантан эпир йывӑҫ турачӗсем касса килтӗмӗр. 
Вӗсене кӗленче ӑшне хӑшне шывпа, хӑшне шывсӑр 
лартрӑмӑр. Вара ҫаксене сӑнаса пӗлтӗмӗр.

Кашни йывӑҫӑн туратсем пур. Турат ҫинче папка- 
сем пур. Папкасен ӑшӗнче пӗчӗк ҫулҫӑсем пур. Хӗлле- 
хи вӑхӑтра вӑл ҫулҫӑсем хытӑ хупӑпа витӗнеҫҫӗ. Ҫур- 
кунне нӳрпе тата хӗвел ӑшшипе кӳпчесе, хуппине 
сирсе яраҫҫӗ те симӗсленме пуҫлаҫҫӗ.

Ҫапла вара йывӑҫсем ҫулҫӑ кӑларса симӗсленеҫҫӗ.

Экскурсире.
Вӑрмана экскурсие кайни ҫинчен каласа парӑр. 
Вӑрманта эсир мёнпе паллашрӑр?
Йывӑҫ турачёсем ҫинче мӗн пур?
М ӗнле йывӑҫсем ҫулҫӑ кӑларнӑ?
Киле мӗнле йывӑҫ турачёсем илсе килтӗр?

Хаваслӑ самант.

Х ӗрӳ хӗвел—ыр пехил 
•ҫӗре савса халаллать. 
Сывлӑш уҫӑ. Нӳрлӗ ҫил 
уй-хир тӑрӑх варкӑшать.

Тикӗс питлӗ васанта 
ешӗл курӑк ҫитӗнет. 
Ҫаран ҫинче улӑхра 
тӗрлӗ чечек ч)^хенет.

V
Еҫ

Пурте тухӑр тумланса, 
тухӑр капӑр.
Паян майӑн уявне 
уявлатпӑр.
Кирлӗ мар пире мӑнкун— 
тӗн ултавӗ.
Пирӗн ҫӗнӗ аслӑ кун— 
Май уявӗ.

Тухӑр,
Хӗвел тухрӗ хӗрелсе, 
ылтӑн хӗмпе сирпӗнсе. 
Вӑрмансенче, садсенче 
тӗрлӗ чечек хушшинче, 
сар кайӑксем, шӑпчӑксем 
шӑратаҫҫӗ юрӑсем.
Юрӑ кайтӑр ян та ян, 
Майӑн пӗрремӗш паян. 
Ю рӑ ҫиттӗр Мускава, 
илсе пирӗн салама.

Сарӑ, шурӑ чечексем 
илӗртеҫҫӗ куҫ-пуҫа. 
Тӗрлӗ тӗслӗ лӗпӗшсем 
вӗлкӗшеҫҫӗ тек унта.

Лере-лере сӗм вӑрман 
ларать канса, сарӑлса; 
куккук сасси тапхӑртак 
килет унтан янраса.

С. Элкер.
уявӗ.

Паяи пурте савӑнатпар 
чаплӑ куншӑн.
Ялавсем йӑтса утар 
эпир уншӑн.
Пурте тухӑр тумланса, 
тухӑр капӑр.
Паян майӑн уявне 
уявлатпӑр.

И. Тукташ.

тухӑр уява.
Ай-ай кунӗ пит аван!— 
Тухӑр, тухӑр уява! 
Тухӑр чаплӑ тумланса. 
Хӗрлӗ ялавсем йӑтса, 
урамсем тӑрӑх каяр, 
савӑк юрӑсем юрлар. 
Мухтав аслӑ Сталина 
ачасене савнӑшӑн. 
Мухтав аслӑ Сталина 
пире телей панӑшӑн.



Тӑван ҫӗршыв.
Ҫӗршывра, куратпӑр халӗ, 
питӗ паттӑр ӳсӗмпе 
ҫитӗнет хули те ялӗ 
аслӑ Ленин ҫулӗпе.

Ҫитӗнет тӑван ҫӗршывӑм 
Хӗвел пек ӑшшӑн савса, 
ӳстерет ӑна ҫулпуҫӗ— 
Сталин, аслӑ вӑй хурса.

Вӗҫӗмсӗр ӑна саватпӑр, 
хӗвел евӗр аттене.
Вӗренсе, ӳссе пыратпӑр,— 
пирте савӑнӑҫ, телей.

Вӑл пире хаваслӑх пачӗ, 
Ленин пек пулма вӗрентрӗ. 
Конституци туса пачӗ,
кунҫула хаваслӑх кӗртрӗ.

Ю р ӑ .

Ю хтӑр юрӑ каҫӑн-ирӗн, 
ян-янраттӑр таврана!
Аслӑ Сталин ячӗ пирӗн 
чӗрере-ҫке яланах. 
Умлӑн-хыҫлӑн ирӗк халӑх 
паттӑр улӑп пек утать. 
Пирӗн кӗтнӗ пархатарлӑх: 
Сталин—пирӗн депутат.

Ҫӳлерен ҫӳле ҫӗклетпӗр 
хурҫӑ парти ялавне. 
Ю рӑра мухтатпӑр халӗ 
Аслӑ Сталинӑн ятне. 
Чаплӑ ӗмӗршӗн ҫул уҫӑ, ■ 
пурнӑҫ патӑр хӑватне. 
Тавтапуҫ сана, Ҫулпуҫӗ, 
чыс-салам, тӑван атте!

Сталин юлташпа тӗл пулни.
Эпӗ пӗрремӗш ретре ларатӑп. Выльӑх-чӗрлӗх ӗрче- 

тес тӗлӗшпе ӗҫлекен колхозниксем мӗн каланине итле- 
тӗп, хам куҫа илмесӗр Сталин юлташ ҫине пӑхатӑп. 
Манпа юнашар Ваня Чулков пионер ларать. Юлашки 
лару пыратчӗ. Сталина яланлӑхах астуса юлас килет, 
унӑн кашни хусканӑвне, кашни йӑл кулса илнине асту- 
са юлас килет. Яла пырсан, нимрен малтан:

— Сталин юлташа куртӑн-и?—тесе ыйтаҫҫӗ вӗт-ха.
Сасартӑк куратӑп— Иосиф Виссарионович, йӑл кул- 

са, аллипе кӑчӑк туртса, пире хӑй патне чӗнет. Эпир

ларнӑ ҫӗртен сиксе тӑтӑмӑр та Сталин юлташ патне 
пытӑмӑр.

— Эсир мӗн ятлӑ?—
Вӑл мана „эсир“ тесе чӗнчё.
Эпӗ хирӗҫ тавӑрса каларӑм:
— Миша Кулешов.
—■ Шкулта вӗренетӗр-и?
— Вӗренетӗп, пиллӗкмӗш класра.
— Маттур!—терӗ Иосиф Виссарионович, мана хыт- 

тӑн ыталаса илчӗ.
Эпӗ, савӑннипе, ним тума пӗлместӗп.
— Ну, хатӗрлен, сӑмах тухса калатӑн,—терӗ мана 

Сталин юлташ.
Алӑ ҫупни илтӗнсе кайрӗ. Колхозник хӑй сӑмахне 

пӗтерчӗ.
— Халь тухса калама Мускав облаҫӗнчи Белёв 

районӗнчи „Красный луч' колхоз пӑрӑвӗсен шефӗ 
пионер Миша Кулешов сӑмах илет, — тесе пӗлтерчӗҫ.

Мана тенкел лартса пачӗҫ те, эпӗ вара пӑрусене 
мӗнле пӑхни, миҫе пӑру пӑхса ӳстерни ҫинчен каласа 
пама тытӑнтӑм. Эпӗ хам вунсакӑр пӑру, вунӑ тиха тата 
Совет Ҫарӗ валли икӗ лаша пӑхса ҫитӗнтерни ҫинчен 
каласа патӑм. Пурте алӑ ҫупма пуҫларӗҫ. Тата эпӗ хам 
мӗнле вӗренни, манӑн „отлично" паллӑсем миҫи ҫинчен 
тата эпир пионер отрядӗнче мӗн ӗҫлени ҫинчен каласа 
патӑм.

Эпӗ сӑмах каласа пӗтерсен, Ворошилов юлташ ман 
алла чӑмӑртарӗ те, йӑл кулса:

— Маттур! Сан лашусене илӗпӗр,—терӗ.
Сталин юлташ мана ыталарӗ, унтан, ҫӗклесе, пукан 

ҫине тӑратрӗ. Вӑл алла тытса, ҫирӗппӗн чӑмӑртарӗ те:
— Пулӑшӑпӑр, сирӗн колхозра Пионерсен ҫурчӗ 

уҫма пулӑшӑпӑр,— терӗ.
Нихҫан та эпӗ ҫав кунхи пек телейлӗ пулман.

Пирӗн к олхоз.
Пирӗн к о л х о з—пысӑк та пуян. Унӑн халӗ сӗт-ҫу 

ферми, сысна ферми тата чӑх-чӗп ферми пур. Фермӑ- 
сенче выльӑх-чӗрлӗх шучӗ ҫуллен нумайланать, вӗсем 
паракан тупӑш та ҫуллен ӳссе пырать. Колхозӑн элек- 
тростанци, виҫӗ арман, пысӑк мунча, клуб пур.

Ҫӗре лайӑх ӗҫлесе тӑнипе пирӗн колхозӑн тырри 
те, тӗрлӗ ҫимӗҫсем те ҫулсеренех лайӑх пулаҫҫӗ.

Выльӑх апачӗ тулӑх пирки колхозӑн лашисем, тӗрлӗ 
выльӑхӗсем мӑнтӑр, тутӑ ҫӳреҫҫӗ.

Колхозниксен пурнӑҫӗ ҫулсеренех лайӑхланса пырать.
Пирӗн колхозра кашни киле икшер хаҫат тивет, 

журналсем те нумай килеҫҫӗ. Килсеренех радио кӗртнё. 
Ҫамрӑксем тӗрлӗ шкулсенче, курссенче вӗренеҫҫӗ. Ват- 
тисем хушшинче те хут пӗлменни ҫук.

К олхоз пурлӑхӗш ӗн.
Колхоз ҫуртырри вӑрлӑхне тасатса хатӗрлерӗ. Вӑр- 

лӑха кӗлете турттарса хучӗ те Ҫтаппан пиччене хурал 
тӑма хушрӗ.

Халӑх тӑшманӗсем колхоз вӑрлӑхне вӑрласшӑн. Анчах 
мӗнле вӑрлас? Ҫтаппан пиччене кӗлет умӗнчен аяккал- 
ла мӗнле пӑрас?

Хайхи тӑшмансем Ҫтаппан пичче пӳртне вут тӗртме 
шутланӑ. Хӑй ҫурчӗ ҫуннине курсан, вӑл унта чупсах
кайӗ, тенӗ вӗсем.

Ҫтаппан пичче вӑрлӑх кӗлечӗ умӗнче сыхӑ тӑрать. 
Каҫӗ ытла та лӑпкӑ. Пӗр сас-чӗвӗ те ҫук. Сасартӑк 
ҫынсем кӑшкӑрашни илтӗнсе кайрӗ. Пушар ҫулӑмӗ 
пӗтӗм яла ҫутатса ячӗ. Халӑх чупкалать. Вӑл Ҫтаппан 
пичче пӳрчӗ еннелле васкать.

Анчах тӑшмансен ӗҫӗ тухмарӗ. Ҫтаппан пичче кӗлет 
умӗнчен каймарӗ. Вӑл ҫаплах вӑрлӑха сыхласа тӑчӗ.

Унӑн пӗтӗм пурлӑхӗ ҫунса кайрӗ. Ҫапах та вӑл колхоз 
вӑрлӑхне ҫаратма памарё.

Колхоз Ҫтаппана хисеп турӗ: ҫӗнӗ пӳрт лартса пачӗ, 
тӗрлӗ тумтирсем илсе пачӗ.

Пирӗн к олхоз мӗн акса тӑвать.
Пирӗн колхоз тӗрлӗ тырпул акса тӑвать. Колхоз- 

никсене ҫиме, государствӑна сутма тата ваккан сутма 
ырашпа тулӑ акать. Выльӑхсем валли сӗлӗ акать. 
Хӑйӗнчен ытлашши сӗлле государствӑна сутать.

Пир-авӑр тума йӗтӗнпе кантӑр акса тӑвать. Тата 
колхоз табакпа ҫӗрулми лартса ӳстерет. Пӑрҫа, клевер,. 
вика, хуратул акса тӑвать.

Ҫимӗҫ пахчине хӑяр, купӑста, помидор, нимӗҫ пӑр- 
ҫи, ҫарӑк, кишӗр, сухан, чӗкӗнтӗр, кӑшман

Тупмалли юмах.

Сӗлӗ памаҫҫӗ, 
пушӑпа ҫапмаҫҫӗ, 
сухалама тытӑнсан, 
ҫичӗ плуга сӗтӗрет.

Трактор.
Кӗр-кӗр-кӗр! кӗрлерӗ Сухапуҫ чысне ҫухатрӗ,—

трактор, машинлатпӑр уйсене.
тухрӗ вӑл колхоз хирне. Хурҫӑ ут тухса аркатрӗ
Тӗпренех пуҫларӗ паттӑр ӗмӗрхи йӑрансене.
ҫавӑрмашкӑн тӑприне.

Хурҫӑ ут чупать хир урлӑ, 
хир питне чӗлет, сӗвет.
Машинӑпа акнӑ тырпулӑ 
уйсене илем кӳрет.

Пилӗк ывӑл ҫинчен.
(Ю м а х .)

Тахӑш патшалӑхра, темӗнле государствӑра старикпе 
карчӑк пурӑннӑ, тет. Вӗсен пилӗк ывӑл пулнӑ: Иван: 
ывӑл, Роман ывӑл, Сергей ывӑл, Матви ывӑл тата 
кӗҫӗнни Якур-Шӑнкӑрч.

Старик час-часах чирпе аптӑранӑ—кӑмака ҫинчен 
анман, ҫинӗ, ӗҫнӗ те шӑмми-шаккине ӑшӑтса выртнӑ. 
Карчӑкки ҫӑкӑр-яшка пӗҫернӗ, кӗпе-йӗм ҫӗленӗ, ҫунӑ.

Ачисем пурӗ пӗрле суха сухаланӑ, акнӑ, авӑн ҫапнӑ, 
сӑвӑрнӑ.

Ҫав ҫӗршывра халӑх ӗҫчен пулнӑ, пӗр хуйхӑ-суйхӑ- 
сӑр пурӑннӑ, хӑй пурнӑҫне ҫирӗплетнӗ, никама та 
тӗкӗнмен, ҫӗрсем ҫав ҫӗршывра тулӑх пулнӑ, ҫар ҫын- 
нисем вӑйлӑ, хӗл хаяр, ҫынсем тӗреклӗ пулнӑ.

Кӳршӗрех тискер тӑшман пурӑннӑ. Вӑл, ыйӑха пӗл- 
месӗрех тенӗ пек, кӳршӗ ҫӗрӗсене тытса илесси ҫинчен 
шухӑшланӑ.

Пӗр тӗттӗм ҫӗр тӑшман хӑй салтакӗсене, ӗҫтерсе 
ӳсӗртсе, вагонсем ҫине лартнӑ, танксемпе тупӑсене 
тата самолётсене хускатса янӑ та кӳршӗ чикки патне 
пынӑ.

Вут-хӗм, тӗтӗм-сӗрӗм пӗлӗте хупласа илнине курать 
старик. Вӑл икӗ аслӑ ывӑлне тӑван ҫӗршыва хӳтӗлеме 
кӑларса ярать. Амӑшӗ икӗ аслӑ ывӑлне валли ҫула 
кайма кирлине хатӗрлет, куҫҫуль тӑкса, ывӑлӗсене ҫула 
ӑсатать.

Ак ҫапӑҫаҫҫӗ ывӑлсем, тӑшмана хытӑ лутӑркаҫҫӗ, 
киле ҫыру яраҫҫӗ: „Хытӑ ҫапӑҫатпӑр, атте, хӗнетпӗр 
тӑшмана, анчах пире пулӑшу кирлӗччӗ",—тесе ҫыраҫҫӗ.

Ярать старик икӗ вӑтам ывӑлне тӑван ҫӗршыва 
хӳтӗлеме. Амӑшӗ вӑтам ывӑлӗсене ҫула хатӗрлет, куҫ- 
ҫуль тӑкса, вӗсене ӑсатать.

Ак ҫапӑҫаҫҫӗ ывӑлсем, тӑшмана хытӑ ҫӗмӗреҫҫӗ, 
жиле ҫыру яраҫҫӗ: „Ҫапӑҫатпӑр, атте, хӗнетпӗр тӑшмана, 
анчах пире пулӑшу кирлӗччӗ".

Старик эхлеткелет те, ним тума та ҫук—кӗҫӗн 
ывӑлне Якур-Шӑнкӑрча ҫӗршыва хӳтӗлеме кӑларса 
ярать. Амӑшӗ Якура ҫула хатӗрлет, куҫҫуль тӑкса, 
ҫула ӑсатать.

Старик ял варрине тухса тӑчӗ те, ҫӗр ун ури айӗн- 
че путса кӗчӗ. Ҫирӗп тӑрать старик, хӑй ҫапла калать:

— Пилӗк ывӑла ӑсатрӑм, хама валли пӗрне те хӑвар- 
марӑм. Ман халӗ вилсе выртма та юратчӗ, анчах ҫӗр 
мана каллех вӑй кӗртрӗ.

Тапратрӗ вӑл сухалама та акма, авӑн ҫапма-сӑвӑрма, 
хӑй ҫӗршывне тырӑ пама.

Ывӑлӗсем ашшӗ ӗҫӗ ҫинчен пӗлнӗ те тата хаярта- 
рах ҫапӑҫма тытӑннӑ. Вӗсем тискер тӑшмана хӑвалама, 
тустарма пуҫланӑ, ӑна ҫапса аркатса, шӑмми-шаккине 
те хӑварман. Ҫапла ӗҫсем пулса иртнӗ, ачасем...

Ҫӗнтерӳ уявӗ.

Ҫуна пек шуса хӗл иртрӗ, каҫхине салют параҫҫӗ
килчӗ ҫута ҫуркунне. 
Ҫӗнтерӳ уявӗ ҫитрӗ, 
юрлӑр унӑн юррине.

Пӗтӗм халӑхӑн хавасӗ, 
пӗтӗм кӑмӑлӗ паян 
юрӑпа ҫӗкленӗ уҫҫӑн, 
инҫене кайса ян-ян.

Хатӗр пулӑр итлемешкӗн, 
ман юратнӑ ачасем:

пирӗн паттар хуласем.

Саламлаҫҫӗ вӗсем чыслӑн 
халӑх паттӑрӗсене. 
Мухтавпа аса илеҫҫӗ 
вӑрҫӑра вилнисене.

Пӗтӗм халӑхӑн хавасӗ, 
пӗтӗм кӑмӑлӗ ян-ян 
юрӑпа ҫӗкленчӗ уҫҫӑн. 
Ҫӗнтерӳ кунӗ паян.

И. Малкай.

Ҫу кунӗсем.
Ӑҫта пӑхнӑ унта —  ылтӑн хир, ылтӑн тинӗс, тырӑ- 

пулӑ хирӗ сарӑлса выртать. Ылтӑн тинӗс ҫийӗпе хум- 
сем ҫӳреҫҫӗ, пучахсене аваҫҫӗ.

Унта-кунта утмӑлтуратсем кӑвак ҫӑлтӑрсем пек 
курӑнаҫҫӗ.

Акӑ улӑм пӗрчи тӑрӑх хӗрлӗ пӗчӗк нӑрӑ—уяр (вир- 
вир) хӑпарать те ҫунаттисене сарса ярать.

Тырӑ выракан машина ҫине пулса ҫитнӗ йывӑр 
пучахсем тайӑлса ӳкеҫҫӗ.

Анлӑ хир тӑрӑх колхоз хӗрӗсем ҫӳреҫҫӗ, ылтӑн
кӗлте ҫыхаҫҫӗ.

Хир хӗрринчи такӑр ҫул ҫывӑхӗнче авӑн ҫапакан
машина кӗрлесе ларать.

Тутӑ-тутӑ пӗрчӗсем михӗсене тулаҫҫӗ. Ылтӑн улӑм 
урисем ту пек ӳссе пыраҫҫӗ.

Аслӑ пахчаҫӑ.
I.

Пирӗн ҫӗршывра аслӑ пахчаҫӑ Иван Владимирович 
Мичурин ятне пурте пӗлеҫҫӗ.
9. Тӑван сӑм ах, I кл. 129



Унӑн ашшӗ сад-пахча ӗҫне юратакан ҫын пулнӑ.
Пӗчёк Ваня кӳршӗри ачасемпе сахал вылянӑ. Вӑл 

хӑйӗн вӑхӑтне ытларах садра е ҫимӗҫ пахчинче ирт- 
тернӗ.

Унта вӑл пӑрҫан чи лайӑх пӗрчисене, чие йывӑҫҫин, 
сливӑн шултра вӑррисене суйласа ҫӳренӗ.

Унӑн кӗсйисенче яланах тӗрлӗ вӑрӑсем пулнӑ.
Килте вӑл вӑрӑсене сортӑн-сортӑн хурса пынӑ.
Садра тата ҫимӗҫ пахчинче Ванькӑн хӑйӗн йӑранӗ- 

сем пулнӑ. Ҫав йӑрансем ҫине вӑл суйласа илнӗ вӑрӑ- 
сене акнӑ, вӗсене питӗ тирпейлӗн пӑхса ӳстернӗ. Вӑл 
ӳсентӑрансен чи лайӑх сорчӗсене: пылак пӑрҫа, шултра 
та пылак чие, слива ӳстерсе кӑларма тӑрӑшнӑ.

Ваня сӑнавсем, опытсем тунӑ. Хӑш чухне вӑл 
опытсем ӑнман, анчах ача куншӑн кӳренсе тӑман. 
Вӑл татах хӑйӗн ӳсентӑранӗсене, вӑррисене акса-лартса 
пынӑ.

II.

Мичуринӑн ашшӗ-амӑшӗ пуян пулман. Шкулта 
Мичуринӑн нумай вӗренме май кплмен. Ҫавӑнпа вӑл, 
ҫамрӑклах пӗр вырӑна кӗрсе, хӑй ӗҫӗпе тӑранса пу- 
рӑнма пуҫланӑ. Анчах вӑл хӑйӗн юратнӑ ӗҫне—сад- 
пахча ӗҫне манман.

Ӗҫрен тухсан, кулленех вӑл садра мӗн те пулин 
тунӑ: лартнӑ ҫимӗҫсене шӑварнӑ, купаланӑ е опытсем 
тунӑ.

Каҫсерен, пуринчен ытла хӗлле, вӑл ҫимӗҫ йывӑҫ- 
ҫисем ӳстересси ҫинчен ҫырнӑ кӗнекесене вуланӑ.

Вӑл ҫимӗҫ йывӑҫҫисен чи лайӑх сорчӗсен вӑрри- 
сене суйланӑ, вёсене акнӑ, йывӑҫсене юратса пӑхса 
ӳстернӗ. Темиҫе ҫултан Иван Владимировичӑн тӗлӗн- 
мелле сад пулса тӑнӑ.

III .

Мичурин садӗнче пилеш те питӗ паха ҫимёҫ 
йывӑҫҫи пулса тӑнӑ: унӑн ҫырлисем шултра, сӗтеклӗ^ 
пылак пулнӑ. Лутра чие йывӑҫҫисем ҫинче ҫулла ҫырла 
калама ҫук ӑнса пулнӑ. Улма йывӑҫҫисем ҫинче хӗрлӗ 
паха улмасем ҫакӑнса тӑнӑ, вӗсем илемлӗ, алла кӗрейми 
шултӑра пулнӑ.

Мичурин нумай ӗҫленӗ, хытӑ тӑрӑшнӑ. Совет влаҫӗ 
ӑна ӗҫре пулӑшса пынӑ.

Мичурин улмуҫҫисен, груша, чие йывӑҫҫисен, иҫӗм 
ҫырлин ҫӗнӗ, ҫав тери паха сорчёсене ӳстерсе кӑларнӑ. 
Халь колхозсен сачӗсенче пур ҫӗрте те улмуҫҫисен, 
грушӑсен, сливӑсен, чие йывӑҫҫисен мичуринла сорчӗ- 
сем ӳсеҫҫӗ.

Ача чухне Мичурин пуринчен ытла мӗн ёҫе юратнӑ?
Мичурин хӑйӗн садёнче мӗнле ӗҫленӗ?
Мичурин ҫимӗҫ йывӑҫҫисене мӗнле майпа лайӑхлатнӑ?

Х ӗвелпе ҫил.

Хӗвелпе ҫил ҫын тумтирне кам маларах хывса илме 
пултарасси ҫинчен тавлашса кайнӑ. Ҫил ҫын тумтирне 
хывса илес тесе хытӑ вӗрме тытӑннӑ. Ҫыннин ҫӗлӗкё 
ҫине те вӗрет, тумтирне те варкӑштарать. Ҫынни ҫӗ- 
лӗкне пусарса лартать, тумтирне тӳмелет. Епле вӗрсен 
те, ҫил ҫын тумтирне хывса илме пултараймарӗ. Унтан 
хӗвел хӑй ӗҫне тьггӑнчӗ. Вӑл ӑшшӑн пӑхма пуҫларӗ 
те, ҫын тумтира вӗҫертсе ячӗ, ҫӗлӗкне хӑпартарах 
лартрӗ. Хӗвел тата хытӑрах пӗҫертме тытӑнчӗ те, ҫын 
хӑйӗн тумтирне хывса пӑрахрӗ.

Л. Толстой.

Ҫырма.

Ҫырма юхать кёрлесе 
аслӑ ялӑн ҫумёпе. 
Хӗвел, тӗрӗ тӗрлесе, 
вылять унӑн шывӗпе.

Тӑрӑ шывӑн ӑшӗнче 
кӑвак пӗлӗт явӑнать. 
Ватӑ йӑмра тайӑлса, 
тӗсне пӑхса савӑнать.

Акӑ кӗпер ҫийӗнче 
старик ларать вӑлтапа, 
йӑпӑрт-япӑрт пуллине 
улталасшӑн ӑманпа.

Ав ачасем ҫӳл енче 
шывра ишсе ҫӳреҫҫӗ. 
Пулӑ тытан ваттине 
хирӗҫтерме пӗлеҫҫӗ.

К. Иванов

Пӗве.

Пирӗн ялта васан пур. Унта ҫуркунне ҫеҫ шыв 
юхатчӗ, ҫулла вӑл типсе каятчӗ. Темиҫе ҫул ӗлӗкрех 
колхоз ҫав васана пӗвелерӗ те, ялта пысӑк пӗве пулса 
тӑчӗ. Пӗве хӗрринче хӗрарӑмсем кӗпе ҫӑваҫҫӗ, выльӑх- 
сене те ҫав пӗверенех шӑвараҫҫӗ. Пӗвене вӗтӗ пулӑсем 
янӑ. Ҫав пулӑсем питӗ ӗрчесе кайрӗҫ. Халь ачасем 
пӗвери пулла вӑлтапа та, алапа та тытаҫҫӗ.

Пирӗн вӑрман.

Пирён вӑрман пит чипер: 
йӑвӑ ӳснӗ йывӑҫсем, 
питӗ вӑрӑм чӑрӑшсем: 
пӑхсан, ҫӗлӗк ӳкмелле, 
кассан, часах ӳкмелле.

Пилӗк юплӗ иилеш пур, 
сенӗк тума пит селӗм. 
Хурӑншурта хурама— 
питӗ яка, турэтсӑр — 
турта тума вӑл юрать.

М. Федоров.

Вӑрманти ҫил-тӑвӑл.
Шавлать, кашлать сӗм вӑрман, 
вӗҫӗ-хӗрри курӑнмасть.
Кутсӑр-пуҫсӑр ҫил тухсан, 
чарӑнассӑн туйӑнмасть.

Тапхӑр-тапхӑр ҫил килет, 
пӑлтӑр-палтӑр ҫавӑрса.
Тӗттӗм вӑрман ӳхӗрет, 
ҫӗре ҫитех авӑнса.

Хура пӗлӗт пӗрмаях 
шӑвать вӑрман тӑрринче.
Ярать ҫиҫӗм ҫӗр ҫурсах 
хура пӗлӗт хушшинче.

Аҫа ҫапать, шартлатать, 
пӗтӗм тӗнче кисренет.
Ҫумӑр ҫырма пек юхать, 
лупашкасенче кӗрлет.

К. Иванов.

Тӑватӑ ӗмӗт.
Хӗл пулнӑ. Мӗтри пӑр тӑвайкки ҫинчен ҫунашкапа 

ярӑнса ывӑннӑ та, киле хӗп-хӗрлӗ хӗрелсе таврӑнса, 
ашшӗне калать: „Эх, хӗлле епле аван, питӗ савӑк! Яланах 
хёл пулсассӑн, эпӗ питё кӑмӑллӑ пулӑттӑм",—-тет. Ашшӗ 
Мӗтри сӑмаххисене кӗсйинчи кӗнеки ҫине ҫырса хучӗ.

Ҫуркунне ҫитнӗ. Мӗтри ула-чӑла лӗпӗшсем хыҫҫӑн 
чупса киленнӗ, чечексем гатса тултарнӑ, ашшӗ патне 
чупса пынӑ та калать: „Епле аван иккен ҫуркунне! 
Эпё яланах ҫуркунне пулмалла тӑвӑттӑм",—тет. Ашшӗ 
Мӗтрин ку ӗмӗтне каллех ҫырса хучӗ.

Ҫу ҫитрӗ. Мётрипе ашшӗ ута ҫулма кайрӗҫ. Вӑрӑм 
кун кунӗпех ача савӑнса ҫӳрерӗ: кӑмпа. пуҫтарса, ҫыр- 
ла татса тултарчӗ, типӗ утӑ ҫинче йӑваланчӗ. Каҫхине 
ашшӗне калать: „Ҫӑвӑн вӗҫӗ нихҫан та пулминччӗ",— 
тет. Ашшӗ Мӗтрин ку сӑмахӗсене те ҫырса хучӗ.

Кӗр ҫитрӗ. Пахчара ҫимӗҫсене пуҫтараҫҫӗ: хӗп-хӗр- 
лӗ панулмисене, сарӑ грушӑсене. Мӗтри тем пек хавас- 
ланса кайнӑ та ашшӗне калать: „Кёркунне ҫулталӑк 
вӑхӑчёсенчен чи лайӑххи!“—тет.

Ашшӗ ҫырса пымалли кӗнекене уҫнӑ та Мӗтрие вӑл 
ҫакӑн пекех хӗл ҫинчен те, ҫур ҫинчен те, ҫу ҫинчен 
ге каланине кӑтартса панӑ. К. Уишнский.

Сирӗн шутпа ҫулталӑк хушшинчи хӑш вӑхӑт лайӑхрах?

Ҫулталӑк хушши.
Ш урӑ юр ирӗлет, 
ҫеҫенхир чӗрӗлет, 
ешӗл курӑк ӳсет...
Вӑл хӑҫан пулать-ши?

Хӗвел хытӑ хёртет, 
ӑшӑ ҫил вӗркелет, 
сар ыраш ҫитӗнет...
Ку хӑҫан пулать-ши?

Хир илемӗ каять, 
сӗм вӑрман ҫаралать, 
пӗрмай ҫумӑр ҫӑвать...

. Вӑл хӑҫан пулать-ши?

Хирсенче юр анчах, 
ҫырмара пӑр анчах, 
сивӗтет аванах...
Ку хӑҫан пулать-ши?

Ачасене чӗнсе юрланӑ юра.

Ачасем, сывах-и? Эп хавас!
Ха, пыл хурчӗ пек сӗрлеҫ вӗсем...
Ват Джамбул, кив тӑмрине илсе, 
килчӗ сирӗн хӳхӗм уява, 
сирӗнпе хӑналанас тесе.

Ватӑ эп, курпун тёве пек, ачамсем, 
выльӑр, кулӑр; кӑмӑллать старик сире.
Эсир, манӑн савнӑ ывӑлӑмсем, 
чӗчӗ ӗмекен путексемпе пӗрех.

Сирёншён тӗнче хавас, хитре.
Йӑлкӑшса ҫунаҫҫё тӳпере 
сирӗншӗн ахах пек ҫӑлтӑрсем.
Сар хӗвел савса лӑпкать сире.
Пурнӑҫ сирӗн юрӑ пек хитре!

Сталин—ҫӗр ҫинчи чи пысӑк ҫын— 
тӑванран та ҫывӑх вӑл сире;
Сталин—ҫут хӗвел вӑл, ун ӑшши 
пур ҫӗрте те ачашлать сире.

Сталин кӑмӑллӑ пур ҫынсенчен, 
вӑл сире ӗҫчен хуласенчен, 
савӑнӑҫлӑ пурӑнччӑр тесе, 
ярса пачӗ капӑр теттесем, 
букварьсем, хитре. кӗнекесем.

Джамбул.



Совет Союзӗн Гимнӗ.

Нихҫан арканми Союза пӗрлештерчӗ 
пур ирӗк республиксене Аслӑ Русь.
Сыв пултӑр тӑван халӑхсем ҫитӗнтернӗ 
пӗр йышлӑ, хӑватлӑ Советлӑ Союз!

Чаплӑ, мухтавлӑ пул, ирӗк Ҫӗршывӑмӑр, 
халӑхсен туслӑх хӑвачӗ санра!
Халӑх ялавӗпе, совет ялавӗпе 
паттӑр утар ҫӗнтерсе малалла!

Ҫут ирӗк-хӗвел тӑвӑл витӗр ҫутатрӗ, 
тӑван аслӑ Ленин кӑтартрӗ ҫула.
Пире халӑх тивҫӗшӗн Сталин ӳстерчӗ, 
ҫӗклерӗ ӗҫе, чӗнчӗ паттӑр пулма.

Чаплӑ, мухтавлӑ пул, ирӗк Ҫӗршывӑмӑр, 
халӑх телейӗн хӑвачӗ санра!
Халӑх ялавӗпе, совет ялавӗпе 
паттӑр утар ҫӗнтерсе малалла!

Вутра паттӑр Ҫар ҫитӗнтертӗмӗр эпӗр, 
ҫӗмретпӗр ютран хапсӑнан тӑшмана! 
Телейлӗ кун-ҫулшӑн хастар кёрешетпёр, 
чапа кӑларатпӑр 'Гӑван ҫӗршыва!

Чаплӑ, мухтавлӑ пул, ирӗк Ҫёршывӑмӑр, 
халӑх мухтавён хӑвачё санра!
Халӑх ялавӗпе, совет ялавӗпс 
паттӑр утар ҫӗнтерсе малалла!

Ҫ ы р м а ....................................................132
П ӗ в е .......................................................  —
Пирӗн в ӑ р м а н ........................................ —
Вӑрманти ҫил-тӑвӑл...........  133
Тӑватӑ ӗмӗт .....................................  —
Ҫулталӑк х у ш ш и ..................................134
Ачасене чӗнсе юрланӑ юрӑ . . 135
Совет С ою зӗн Г и м н ӗ. . . . • . 136



Т у п с ӑ м с е м .

26 стр. Ш урӑ ҫитти... (юр ҫуни).
28 стр. Ҫеҫенхир варринче... ( ҫулталӑк, 12 уйӑх, 4 эрне, 
1-шер кун).
29 стр. В ӗҫет—чёнмест... (юр).
32 стр. Вутра та ҫунмасть... (пӑр ).
35 стр. Турчка пек кукӑр... (ҫӑмипӑ).
43 стр. Шывра ҫуралать... (юр).
68 стр. Тӑваттӑн тӗвеҫҫӗ... (лаша).
70 стр. Ҫуркунне плугра... (лаша).

Чунли тарать... (кӳлнӗ лаиьа).
74 стр. Кӑнтӑрла суккӑр... (тӑмана).
102 стр. Сӑмсасӑр кӑвакал... (тумла юхни).
105 стр. Пуртӑсӑр, алӑсӑр... (кайӑк).
114 стр. П ӗчӗкҫеҫҫё питлё куҫлӑ... (чӗкеҫ).
126 стр. Сёлӗ памаҫҫӗ... (трактор).

